


RÊYA AZADİYÊ
Seydayê Mele Mizgîn

Dînê İslama qewîn e, rê jibo her gelê bindest
Ku bivên azadîya xwe, her demê heta qiyamet
Kanîya ‘ilm u heyatê, sunnet u Qur’ane her dem
‘Alim u zanayê İslamin, neyarên kesê zordest

Bê jimar dewlet u qewmên dîl, bi İslam bune azad
Di dîrokê kevn u nû de, her wê her anîye se’adet
Gelê Kurdên Musluman jî, wek gelek gelê Musluman
Zûdaye didin pey tekoşîna xelasîya xwe, bi ezyet

Kî di Kurdistanê gerya be, bi tarîx vê dizane
Şêx Se’îdên Amed u Nursî didin pey xwe şehadet
Ev lebatên ğeyrî İslamî, di ‘erda Muslumana
Tevê kûçkên Ewrupane, bi gelê xwer kirne îxanet

Me jî wek pir ‘alimê İslamê, cîhadke xweşik da
Di lêkirn u pêşvebirna bin zîrva İslam, bi ‘izzet
‘Umrê xwe tev da di cenga leşkerê zordest u cehşa
Paşîde wek Şêx Zekî, em bun şehîdê dîn u millet

Rehmeta Xaliq bibare, liser me wek tavyê buharê
Mizgînî xwîna şehîda dibe herdem hêz u quwwet
Lê dijminên meyî xayîn, ew bila vê baş bizanbin
Ê bimeşe ev doza mey pir pîroz, heta qiyamet

îsmîhî Te’ala…
Bi navê Xwedayê Rehman u Rehîm
Hemdê layiq ji rebbê temamê hebunê 
re be. Ew Rebbê ku her tişt ji tunebunê 
anî wicudê, jinav hemu tişta însan bi-
jart u ji însana jî Hezret-î Muhemmed 
‘aleyhîsselat u wesselam jixwer qasid 
qebul kir. Ê daye ew e, ê dide ew e, ê 

xwedî dike, ê distirîne, ê dihewîne, ê me-
zin, ê Letîf u ê Kerîm her ew e. Ew Allah subhanehu we 
te’ala ye… Medh u pesindan temam jê re ne.

Selat u selam li ser seyyidê ‘alemê, fexra zaryê 
Adem, Hebîbê xweda, Hezret-î Muhemmed be. Dîsa 
selam liser alê beyta wîya paqiz u peşkeş, liser eshabê 
wîyê rêzan u serbilind, li ser temamê bawermenda u 
dozvana be heta roja qiyametê…

Xwendevanên hêja!
Banga heq ku ji Kelhaamed bilind dibe u gazîya 

hemu Kurda bibal heqîyê ve dike; bi jimara duyemîn, 
di destê we de ye. Jimara yekemîn teweccuhek pir 
mezin dît. Jiber vê em ji temamê dost u xwendevanan 
re şukurdarin. İnşaallah evê bibe rêç u mektebeke 
Muhemmedî bi zimanê Kurdî u ê ji zaryê Kurda, pir 
Huseyn u Se’îda perwerde bike. Lewra ev bang, banga 
Se’îd u Huseyna ye...

Di vê jimarê de;
Em dixwazin bidne nîşandan ku; çare u çareserîya 

pirsgirêka Kurd, ku nêzî sed salîye tê xeberdan, İslam 
e u tetbîqa hukmê İslamêyî heyatdar in. Lewra İslam 
qanun u nîzama Rebbê ‘alemê ye ku ew Reb, Rebbê 
hemu gel u milleta ye. Heta niha bi çareserîyên beşerî 
serkeftinek pêk nehatîye u nayêjî. Em dixwazin wek 
hemu pirsgirêka, ev jî, di bin sîya Qur’anê de bê xeber-
dan u çareser bibe.

Bi “Buyîna Muhemmed” emê rêç u şopa serdar 
u serwerê xwe bimeşînin; bi “Hezret-î Fatima” emê 
li jîyana kulîlka mala wehyê temaşe bikin; bi zazakî u 
Kurmancî li Bedî’uzzeman Seîdê Kurdî guhdarî bikin; 
emê hesreta xweyî nesla pak u paqij bînine ziman; li 

tedawîya 
nexweşîyê 
xweyî me’newî 
bigerin; li ber çokê 
Şehîd îmam Hesen 
el-Benna dersa doza xwe 
bistînin; nêrîna xweyî li 
zimana di bin sîya Qur’anê 
de eşkere bikin; xwe ji ‘ela-
met u nîşanê ‘esabîyeta cahilî 
biparêzin; li hember xefka hişyar 
bibin u bi alîkarîya xweda, emê nefsa 
xwe bi’edilînin… 

Dîsa emê bi gelê xwe re behs u qala 
Mewlana Şêx Xalid (Q.s) u Melayê Cizîrî 
bikin. Dâ milletê meyî jar u perîşan bizani-
be ku; rîya selametê lipeyçuna pêşîyên salih 
u qenc e. Lewra ewin ê ku çand, ziman u dînê 
me parastine.

Digel van; em banga xwendevanên xwe, li 
ger u geşteke Kurdistanê dikin. Emê herne kuçê 
Amedê, derkevne şivanîyê, pez biçêrin; herne ser 
tenurê nan lêxin; di dîrokê de li mezlumîyeta gelê 
xwe binhêrin; Li Êrsê bi Mihemedê Nesebê re li ser 
Kurda bipeyvin; li çîroka mêrikê tirsonek u çil keleşî, 
beranê zom u ‘edaleta mast guhdarî bikin; bi zazakî 
xerhatina xwe ji meha Remezanê re eşkere bikin u emê 
di bexçê zaroka de bilîzin…

Dîsa em dixwazin xwendevanên me haydarbin ku;
Emê di elfabê de tîpên “i” u “î” bikarbînin…
Edresa xweyî web ê ku www.kelhaamed.com e ha-

zir bikin…
Dîsa emê li hêvya tewsîye, tenqîd u nesîhetê 

xwendevanê xweyî hêja bin…
Jıboy rastî, heqî u serkeftinê em hêvîya di’a dikin. 

Heta jimareke din bimînin di xêr u xweşîyê de. Spartî 
rebbê ‘alemê bin. Wesselam…

MEZLUMİYETA KURDA

HEVPEYVÎN

DOZA ME

MELAYÊ CİZÎRÎ

Gelê Kurd di dîrokê de 
milletekî kevnare ye. 
Jiber vê kevinbuna xwe, 
gelek cara zilm u te’de 
dîtîye u dibîne. 

Yek ji wan extiyara 
Mihemê Nesebê bu, pur 
extiyare û dîrokzanayekî 
Kurdistanê ye. Vêca fir-
setek çêbu û min pêra 
hevpeyvînek kir 

Gelî Misilmanan! Doza Îslamê ji 
serî heta binî armanca wê ya ye-
kane; bi benekî ku dilê mirovan 

paqij dike û ruhan bilind dike, di 
navbeyna Xwedê û mirovan de, 

sazkirina pêwendîyek rastîn e

Gelo Melayê Cizirî kîye? Cîyê 
wî dinav milletê wî de çîye? 

Wî xebat u xizmetên xwe li ser 
rîyeke bi çi rengî kirîye? ‘Alim 
u mutesewwifek bu, yan ‘aşiq 

u hozanek bu? 

-Zînnur Zivingî

-‘Ebdulbaqi Botî

-Necat Özdemir

-Hesen el-benna

Banga Heq Ji Kelhaamed

Ji sed sala heta niha pirsgirêka Kurd 
didomîne. Ev pirsgirêk digel neteweyî, 
pirsgirêkek e dînî ye. Lewra bi salan ji ber 
netewe u dînê Kurda zulm li wan hatîye kirin 
u aniha jî zulm berdewam e. Belê di van 
salên dawîyê de ev pirsgirêk u çareserîya 
vê pirsgirêkê zêdetir bi dengekî bilind tê 
ziman. Emê jî bi berçavka xwe di pencera 
xwe de li vê pirsgirêkê binêrin u çareserîya vê 
pirsgirêkê dîyarî bikin… Bingeha me Qur’an u 
tetbiqatê Resulê Xweda ne…

Ligor hina sedema pirsgirêkê, birçîbuna 
gelê Kurd e; evya ji teref kî bê gohtin bila bê 
gohtin tesbîteke materyalîst e. Ligor vê tezê 
têrbuna însanayî maddî çareserîya hemu 
pirsgirêkaye. Dîsa ligor vê tezê di civakekê 
de kesên dewlemend lazim e ji jîyana xwe 
memnun bin; belê rewş qe ne wilo ye. 

Ligor hinên din sedema pirsgirêkê, 
qedexekirina ziman u nasnama gelê Kurd e. 
Ev jî teze ke neteweperwer e. Ligor vê tezê 
lazim e li hemu dewletên neteweyî, netewe 
a hakim qet’î bi şahî be. Belê rastîyên civakî 
nîşanî me didin ku rewş ne wisa ye. 

Ligor me sedema pirsgirêka Kurd terkan-
dina İslamêye ku İslam ji hemu pirsgirêka 
re çareserî ye. Lewra İslam, ne maddî ne 
jî çandî, mafê însan jiber çava dur naxe. 
Sebebê pirsgirêka Kurd terkkirna İslamê u li 
cîyê wê sazkirna dewletên neteweyî ye.

Çareserî di bratîya İslamê de ye
Dema em li ‘esra se’adetê dinêrin, heta 

di demên ku qismî be jî, bi îslamê hatîye 
hukum kirin, teza hakimiyeta dewletên 
netewe nehatîye qebulkirin. Serhildanê 
malbata çêbune, serhildanê herêma çêbune, 
serhildanê mezheban çêbune bes serhildanê 
neteweyan çênebune. Lewra İslamê tu sede-

Em dixwazin 
îfade bikin ku 
Kurd têra xwe 
bune mezlum 

u meğdurê zil-
ma vê dewletê 

ku li Misilmana 
hatîye kirin. Di-

gel vê zilmê jiber 
Kurdîtîya xwe jî 

zilm dîne. 

Kelhaamed

mek jiboy vî tiştî dernexistîye holê. İslamê kes jibo netewa 
wî birçî nehiştîye, ziman u ‘adetên ne mixalifî şerî’etê bin 
qedexe nekirye. 

Di demekê de di medresên İslamê de him bi ‘Erebî, him 
bi Farisî, him bi Tirkî, him jî bi Kurdî tedrîsat hatîye kirin. Heta 
Mehmud ê Qeşgarî kitêba xweyî li ser xweşikbuna zimanê 
Tirkî ku binavê “Dîvanü Lügatî’t Türk” tê zanîn, teqdîmî Xelîfê 
Ebbasîyan ê ‘Ereb kirîye u bi zêra hatîye teqdîr kirin.

Digel hal ev e ji; qerna 19. an de heta îro li ‘alema İslamê 
tezên neteweyî têne nîşandan, têne lêpêwîstkirin u ev tez li 
hember teza Ummetê têne derxistin. Neteweyîtî cara pêşî bi 
îhtîlala Frensa hatîye zanîn. Di dema Tenzîmatê de bi destê 
hevalên rojavayê dinav dewleta Osmanî de belav buye, bi 
qanunên reîsê Emerîqa Wîlson jî di ‘alema İslamê de hatine 
tetbîq kirin.

Ligor vê tezê maf ji qewmekê re ne, netewe u qewmên 
din têne perçikandin. Ji qewma xwey maf re dîn tê qedexeki-
rin bi vî hawayî ew jî dibin zorêde têne hiştin.

Neteweperwerî li kur hakim be qewmekê ji alîyê dînî 
ve, yên din ji hemu alîyan ve dibin zorê de dihêle. Yanî 
qewmekê jixwere dike cendirme, dar dide destê wan u yên 
ji qewmê wan bin ji alîyê dînî ve yên din ji hemu alîya ve 
didine perçikandin. Wan ji fitne u fesadîyê re dikne sebeb…

Neteweperwerî ji ğeynî bê huzurî u xwînê pêve tiştek ji 
‘alema İslamê re neanî. Di koka pirsgirêkê de neteweperwerî 
heye. Lazim e ev bê terk kirin. U dîsa lazim e vegerek bibal 
huzura İslamê ve bê kirin.

Em dixwazin îfade bikin ku Kurd têra xwe bune mezlum u 
meğdurê zilma vê dewletê ku li Misilmana hatîye kirin. Digel 
vê zilmê jiber Kurdîtîya xwe jî zilm dîne. 

Dewleta Tirk liser neteweperwerîyê hatîye sazkirin. Di 
herba îstîqlalê de li mîrasê dewleta Osmanî hatîye xweyî der-
ketin belê di Lozanê de destekî veşartî dewleteke neteweyî 
derxistîye holê. Dewletên neteweyî neteweperwer u laîk in. 
Mixabin dv ewleta Tirkî jî bi Lozanê buye dewleteke netewe-
perwer u laîk. Ligor sazgêrê dewleta Tirkî kesên li vî welatî 
dijîn hemu Tirk in. Ji ğeynî vê nayê qebulkirin. Em dikarin li 
ser vê xeberdana xwe van gohtinê wezîrê ‘Edaletêyî kevin 
Mahmut Esat Bozkurt bibîr bînin: “Di vî welatî de yên ne Tirk 
in mafekî wan heye; xizmetkarî u koledarîya Tirka.”

Xeberdana Kurdî qedexebu!
Li ser van fikrên neteweyî sîyaseta neqebulkirin u 

asîmîlasyonê destpêkir. Em dikarin van bijmêrin:
•  Hebuna gelê Kurd hate înkarkirin. Fikra ku dibên “Kurd 

Tirkên çîya ne” xwestin bê qebulkirin. Jiboy vê her şeveq li 
devê mekteba sonda “Ez Tirk im, rast im, jêhatîme… He-
buna min ji hebuna Tirk re feda be” dane xwendin. Li çîya 
u kendalê herêmên ku Kurd lê dijîn “Çi şahîye ku yek bê 
ez Tirk im” hate nîvîsandin. Bi vî şeklî ne Kurd bi tenê belkî 
neteweyên din jî xwestin asîmîle bikin. Digel vê peyvên Kurd 
u Kurdistan qebehet hatine qebul kirin. 

• Piştî înkarkirina Kurda jiboy asîmîlasyonê Kurd bi 
mecburî ji welatên xwe hatin derxistin bi navê tehcîr u 
îskanê. Kurd şandine rojavaya Tirkî. Koçber kirin. Mesela di 
sala 1934’de bi Qauna İskanê Dêrsim, Erzîncan, Bilîs, Sêrt, 
Wan, Çolik, Dîyarbekir, Agrî, Al’ezîz, Ezirom u ji bajarên dinê 
Kurda 25.831 kes li Anadolê bi mecburî hatîye seknandin, 
îskan kirin. 

Malbatên mezin jihevkirin u koçberkirin bi vî şeklî xwestin 
asîmîlasyonê bi lezînin. Herwisa bi mektebên navê wan 
“YİBO” buye zarokên ji malbatê wan hatine durxistin ji çan-

da xwe hatne durxistin. 
• Xeberdana Kurdî hate qedexekirin. Ev qedexetîya ku 

di dawîya 1924’an de destpêkir, jiboy serê her peyvekê 25 
kurîş ceza dihate birîn. Dipeyre jiboy qedexekirina Kurdî 
qanuna ku jimara wê 2932 bu, di sala 1982’yan de hate der-
xistin. Ev qedexeyî bi lewhayên ku li daîrên dewletê hatibu 
daleqandin u “Xeberdana Kurdî qedexe ye” dinivsand, hate 
domandin. 

• Bi qanuna “Tevhîd-î Tedrîsat” ê medrese hatine girtin. 
Ku ev sazî sazîyên bitenêbun dinava gelê Kurd de jiboy 
perwerdehîyê. Gelê Kurd dinav cehaletê de hate hiştin.

• Navê cîya ku bi Kurdî bu hatne guhertin. Xwestin navên 
Kurdî bêne jibîrkirin. Herwiha dana navê Kurdî jiboy zaroka 
hate qedexekirin. Yên ku navê Kurdî li zarokên xwe kirin 
de’we liwan hatine vekirin.

• Rêveberên ku bi Kurdî nizanin şandne herêmên ku Kurd 
di wande dijîn. Pir cara wexta yekî bi Tirkî nizanibu u alîkarî 
dixwest digohtin: “Here Tirkî hîn bibe u hê were alîkarîyê 
bixwaze”

• Herêma Kurda ji alîyên îqtîsadî ve lipaş hate hiştin. 
Evêna di îstîtastîkê dewletên de jî hate xuyakirin.

• Herêmên Kurda hergav dibin “sikiyönetîm” u “Olağa-
nüstü Hal” ê de hate girtin. Jiber vê pir caran biser mala de 
hate girtin, di binçava de îşkencên giran hatne kirin, însan bê 
mehkeme hatne înfazkirin. Dîsa dinav vê çemberê de JİTEM 
u Korucutî hate sazkirin. Ew jî wek mekîna qebeheta şuxulîn.
RASTİYÊN DİROKÊ NEKEVNE HESABÊ ÇARESERİ NABE

Dipey van temama de em dixwazin bînine ziman ku 
çareserî ne di laîklîk u neteweperwerîya Ewropa de ye. 
Çareserî di İslamê de ye. Çareserîya mayîndetî u dawî ev e. 
Belê heta vê çareserîya mayîndetî u dawî hinek gavlên bêne 
avêtin ewê bar sivik bike. Lewra pirsgirêk ‘acil e. Jiber zilm u 
polîtîkayên asîmîlasyonê gelê Kurd u zimanê Kurdî ku ayetek 
ji ayetê xweda ye, liber wundabunê veye. Heger dem dirêj 
bibe, êdî çareserî belkî mumkun nebe. Sekna li ba kesên 
mezlum u parastina mezluma ji zilmê mesulîyeteke İslamî ye. 
Lewra dema Musluman li mezluma xweyî dernekevin ewê 
mezlum ber bi fikrên çep de herin. 
BERYA ÇARESERİYA ESAS, GAVLÊN LAZİME        		
ACÎL BÊN AVÊTÎN

1– Jiboy bidawîkirina zordarîya li ser nasname u çandê 
lazim e xebat bêne kirin u lazim e ji ğeynî İslamê tu nasnamê 
li ser neyne qebulkirin. 

2– Lazime hemu astengên lihember Kurdî bêne rakirin. 
Di çapemenîyê de gere serbestî ji Kurdî re hebe u lazim e 
pêşya perwerdehîya Kurdî bê vekirin.

3– Jiboy pêşveçuna herêma Kurdayî îqtîsadî, ji alîyê 
tendurustî, perwerdehî u civakî lazim e razemendî bêne kirin 
u mucadele bê dayîn. 

4– Lazim e heqê derbasbuna bê wîze di herêma ku Kurd 
têde dijîn, wek navbera Tirkî, İraq, Surî u İran de rehetî bê 
anîn. 

5– Navê cîyên ku hatine guhertin lazim e dîsa bêne dayîn 
u astengên li hember navên Kurdî bêne rakirin. 

6– Jiboy di daîrên dewletê de bi taybet di nexweşxane, 
mehkeme u mekteban de bi Kurdî bê xeberdan îmkan bêne 
hazirkirin.

7– Lazim e zirar u zîyanê kesên bi valakirina gunda, şew-
tandin, koçberî u wekvan hatine meğdurkirin bêne rakirin u 
jiboy vegera gunda îmkan bêne hazirkirin.

Kelhaamed4

Tebax
Îlon
Cotmeh20
09



5Kelhaamed

Tebax
Îlon

Cotmeh 20
09

Kelhaamed

dDewama nivîsê di pelê 55’a de ye



Kelhaamed

Bi navê Xweda ê Rahman û Rahim 
Silavê Xweda ê Teâlâ li ser we xwendevanê hêja 

bin. 
Tim û daîm hemd ji Xweda ra be. Selat û silav jî li 

ser peyxemberê me Muhammed Sallallahu aleyhi we 
sellem be.

Gelî Misilmana guh bidine vê bangê! Ev bang 
qîrîna heqqîyê û ‘edaletê ye ku ji “Kelhaamed” bilind 
dibe. Ev banga biratîyê, dostanîyê, hevaltîyê, hogirtîyê, 
silmê (aşîtîyê) û yekîtîya Misilmanê cîhanê ye. Tava 
heyva şevê, stêrka sibê û mizgînîya fecra Îslamê ye. 
Çav rohnayîya gelê bindest, bêkes, belengaz û mez-
luma ye. Wek rojê şewq û ronahîyê dide tarîtîya şevê. 
Gazîya Xweda, Resulê Xweda û Îslamê dighînê tevê 
gelan. Heq û batilê ji hev diveqetîn e, berê mirova dide 
rîya heq.   

Guh bidne vê bangê binêrin ev bang çi dibê je:
“(Gelî mu’mina!) Dostê (welîyê) we tenê Xweda, 

peyxemberê Wî û ew mu’minê ku diçine ruku’ê û 
limêj dikin û zikata xwe didinin.” (Maîde: 55) 

Di vê bangê de Xweda ê Teâlâ dostê me nîşanî me 
dide. Ewna kîne? Pêşya teva Xweda pişt re pêxemberê 
Xweda piştre jî ew mu’minê ku limêj dikin û zikatê 
didin. 

Kî ji xeynî wan ji xwe re dostnî din bigre bila biza-
nibe ku ew ya ne dostê Xweda û pêxemberê Xweda û 
mu’mina ye. Lewra meriv dostanîyê bidê kî wek wî ye. 
Yên ne ji hev dostanîyê nadine hev. Yên jîyana wan, 
fikrê wan, xebata wan, dert û kulê wan ne yek bin na 
bine dostê hev. Lewra dostanî ne tiştekî hêsan e. Di 
dostanîyê de hez kirin û dil helandin heye. Gava hezki-
rin tunebe dostanî jî tune ye. Bi hevrebuna bê hezkirin 
ne dostanî ye. Têkîlîya menfî’atê ye. Ji ber wê yekê 
Xweda behsa dostanîyê dike. Yane wan kesê ku di 

navbera wan de hezkirin heye ji wan re tê gotin dost. 
Yan na têkîlî dinav mirovan de tim û daîm heye. Xweda 
behsa têkîlîyê tenê na ke. Tevlî têkîlîyê behsa hezkirin 
û alîkarîyê jî dike. Çimkî dostanî him hezkirinê him jî 
alîkarîyê di xwe da di civîn e. Lewma kesê ji hevra dost 
bin, him ji hev hezdikin him ji alîkarîya hev dikin.

Di ayeteka din de Xweda weha ferman dike:
“Gelî mu’mina! Dev ji mu’mina ne berdin û kafira 

ji xwer nekin dost…” (Nisa: 144)
Kesê ku dev ji mu’mina berde û kafira ji xwer bike 

dost, dev ji Xweda jî berdide. Êdî di neqaba wî û Xweda 
de eman namîn e. Çimkî Xweda dostê mu’mina ye. 
Kesê ne dostê mu’mina be, ne dostê Xweda ye jî. Kesê 
ne dostê Xweda be dostê dijminê Xweda ye ku ew jî 
şeytan û hevalê şeytanin. Bes meriv yan mu’mine u 
dostê Xweda ye yan jî ne mu’minê dostê şeytan e. Di 
navbera van herdukan de “munafiq” hene. Munafiq jî 
ne dostê kesî ne. Ewna herî pîsê mirova ne. Dîsa ewna jî 
di seffê kafiran da ne. Ji mu’mina ti carî nayne hesab ê. 

Di ayeta pêşî ku me gotî de du wesfê mu’mina ha-
tibu gotin. Ya pêşî ewe ku: limêj dikin, ya duduyan ji: 
zikatê didin. Ev herdu wesif jî gelekî gîrîngin. Kesê ku di 
bawerîya xwe de dilsoz be limêja wî bi serê wî ye. Bi ti 
awayî terka limêja xwe nake. Disa gava zikat li malê wî 
bikeve bi ‘eşq û şewq zikata xwe dide. Çimkî zanê ku 
ew zikat mafê feqîra ye. Ji bo Xweda zikata malê xwe 
di wextê wê da derdix e. 

Gava em baş guh bidne vê bangê emê dost û 
neyarê xwe nasbikin. Emê bizanibin dostê me kîne û 
neyarê me kîne. Lê gava em guh nedine vê bangê, 
bê guman emê biterpilin û rîya xwe şaşbikin. Dost 
û neyarê xwe tevlîhev bikin. Emê nizanibin dostê û 
neyarê heqîqî kîne. Kese rîya xwe şaş kirî xilasîya dinyê 
û axretê jêr nîn e. Ez we dispêrime Xweda ê Teâlâ…

-‘Emerê Wezrînî

GUH BİDİNE 
VÊ BANGÊ❧Berê xwe bidin merdan, n

Bi navê Xweda ê Rahman û Rahim 
Silavê Xweda ê Teâlâ li ser we xwendevanê hêja bin. 
Tim û daîm hemd ji Xweda ra be. Selat û silav jî li ser 

peyxemberê me Muhammed Sallallahu ‘aleyhi ve sellem be.
Em divên ku tevê însana Misilman bibin, rîya rast û 

heqqîyê bibînin, ji Xweda re bibine ‘evdê sertewandî 
û her Misilman bi şiklê herî xweşik bi Qur’an û sinnetê 
bigrê. Tevlî vê daxwazîya me ewe ko hemu ferdê malba-
ta me, xwedîyê me, dostê me, gundîyê me û gele meyî 
Kurd, ji her kesî çêtirbin. Yanê daxwazîya me eve ko vana 
ji her kesî behtir ji Xweda bitirsin, behtir emrê Wî pêk 
bînin û ji nehyê Wî dur bikevin. 

Gelê Kurd piştî bi Îslamê serbilind bû, xwedîtîya Îslamê 
û rumêtê Îslamê li pêşya her tiştî dît. Li gor îmkanê xwe di 
xwedî derketina Îslamê û rumetê Îslamê de ji wan qewmê 
din bêhtir ne kiribin jî kêmî wan jî neman e. 

Ev nêzî sed salîye gelê Kurd ji destê serokê ji İslamê 
dur ketî û kargerîyê (îdarê) xeyrî Îslamî gelekî mexdurîyet, 
mezlumîyet û zilm dîtin. Ji ber vê him dinya wan heder bû 
him jî ji dînê xwe dur ketin. 

Ji bonî ku mezlumiyet û mexdurîyeta Misilmanê Kurd 
werê hilanîn, di dinyê û axretê da ‘ezîz bibin berpirsiyarîya 
me zahf e. Divê em bakine wan bibal kitêba Xweda û 
sinneta peyxamberê Wi ku emr û nehyê wan pêk bînin. 

Serbilindî û ‘ezîzî tenê bi girtina kitêba Xweda û sinne-
ta peyxamberê Wî ye. Divê em vêya ji her kesî re bibêjin. 
Ango xwendekar ji xwendekara re, esnaf ji esnafa re, 
karker ji karkera re, pîrek ji pîreka re, mamoste ji mamosta 
re; ji cîran û xwedî û der û dora xwe ra yek bi yek ji her 
kesî re werê gotin. Divê ku her kesê ku Îslamê dizanin, 
Îslam xistine jîyana xwe di vêderê de berpirsiyarîya xwe 

pêk bînin.
Dîsa bê çawa divê em berpirsiyarîyê wan ji wanre 

bibêjin wulo jî divê em di alîyê rêzanî û civakî de wan 
hişyar bikin, sedema tiştê hatine serê me û ta’deyî ye 
me kişandin ji wan re bibêjin û wek Bedîuzzeman bê 
çewa ‘eşîr bi ‘eşîr digerîya û çareserî yê rêzanî û civakî 
pêşkêşî wan dikir em jî çareserîyê van tişta pêşkêşî wan 
bikin. Heta Bedîuzzeman divê çarçovê de fêr/ders dabu 
barkêşê/hemalê Kurd ê li Stanbolê.

Bê çewa bi tevayî li ser Misilmana lîstik têne kirin bi vî 
awayî bi taybetî jî li ser Kurda bi gelek rîya û renga lîstik 
têne kirin. Bi van lîstika di dinyê de jî tiştekî nadine wan û 
wan ji esil armanca wan ji dur dixin. 

Digel hemu asteng û tengasîya, em gele Misilmanê 
Kurd di du’ayê xwe da bibîr bînin û ji boni ko bigihine 
bextewarîya dinya û axretê xebata xwe bidomînin. Ango 
em her tim bi wan re bin. Derdê wan derdê me bê. Bi 
wan re bi kenin û bi wan re bigrîn. Van tişta teva jî ji bo 
Xwedê bikin. Ne di miqabilê menfi’eteka dinyê de. Em 
bi wan bidne fêhm kirin ku xelata xwe em tenê ji Xweda 
dixwazin. 

Piştî xebateka ji dil ku di nav Kurdan de hatekirin, 
xilasîya wan jî û derketina yekî wek Selhaddinê Eyyubî jî 
nabe xeyal. Gelê Misilmanê Kurd bê çawa berê çavkanîya 
mêrxasê Îslamê bû, îro jî ku xebat di nav wan de werê 
kirin ewê wulo bibe çavkanîya mêrxasa. 

Ji bo xilasîya ummetê û bextewarîya/sa’adeta gelê 
xwe bi şev û roj, di çarçova Îslamê de lazîme em hevdî 
hişyar bikin û çi ji destê me werê bikin. 

Xweda karê ku jê razîye bi me bide kirin û di karê 
meyî bi xêr de me serfiraz bike. Emanetê Xweda bin.

❧ Yê nebêje u bike şêr e, yê bibêje u bike mêr e.

DİVÊ EM HEVDÎ HİŞYARKİN
-Muhammed ZANYAR

G elê Kurd di dîrokê de milletekî kevna-
re ye. Jiber vê kevinbuna xwe, gelek 
cara zilm u te’de dîtîye u dibîne. 

Dîsa jiber herema ku heyata xwe lê domandîye 
jî; yanî jiber cîyê Kurdistanêyî stratejîk jî li zilmê 
rast hatîye. Lewra çi wextê ku ‘edaleteke ‘Umerî 
li dinyayê hakim nebuye zilm u te’de çêbune. Ew 
‘Umerê kure Xettab (r.a) ku berya Muslumantîyê 
rehm di dilê wî de tunebu u keça xwe bi saxîtî xis-
tibu bin ‘erdê. Belê piştî hate ba Hebîbê Xweda, 
Hebîbê dila, çavkanîya heyatê, êdî bu însanekî 
nu. Bi wî şeklî ku digot: “Heger li ber çemê Feratê 
gurek mîyekê bixwe ewê ji ‘Umer bê pirskirin.” 
Bê şek îmamê ‘Umer ev bawerî ji resulê xweda 
Hezret-î Muhemmed aleyhîsselatu wesselam 
stendibu.

Bes ji ber nankorîya zaryê Adem aleyhîsselam 
tabi’îyeta ‘edaletê nehatîye kirin u zilmî çêbune. 
Gelê Kurd jî wek gelek gela ji vê zilmê para xwe 
stendîye. Belê zilma mezin ne kuştin, xerakirin, 
wêran u talan e. Zilma mezin durketina ji xwe-
da u resulê xweda ye. Zilm u musîbeta mezin 
xwedênenasî, nîjadîperestî, axret jibîrkirin, ceha-
let u koledarîya dinê ye. Xweda vî gelî u hemî gela 
berya her tiştî ji vê new’ê zilmê mihafeze bike, 
biparêze. Amîn.

Mewzu’a me zilmên maddî ne. Jiber vê emê 
pelekî li ser zilmên li Kurmanca hatine kirin 
vekin u li tarîxa mezlumîyeta vî gelî binêrin. Hi-

nek Dîroknivîs destpêka Kurda dighîjîne qralê 
zalim Dehaq. Belê Kurda ne ji Dehaq u Nemrud 
bitenê ji destê pirê zalima zilm dîne. Libal zilma ji 
milletên neyartîya wan kiribin dîne, zilm ji destê 
brayên xweyî Kurd jî dîne. Şixwe Dehaq u Nem-
rud (Nemir) Kurd têne zanîn… Zalim ne jiber nas-
nama xweyî millî zilmê dike. Belkî sedemê zilma 
zalim, xwedênenasî u xwe xweda zanîbun e.

Wexta em li dîroka zilma ser Kurmanca 
dînêrin em li van gohtinê seydayê Ehmedê Xanî 
rast tên: 

…
Ğalib nedibu li ser me ev Rum
Nedibune xirabeyê di dest bum(kundê kor)

Mehkumî ‘eleyhî(bindest) u se’alîk(belengaz) 
Meğlub u mutî’ê (stuxwar) Turk u Tacîk 

Emma ji ezel Xwedê wisa kir 
Ev Rum u ‘Ecem (Faris) li ser me rakir 

Teb’îyyetê wan eger çi ‘ar e 
Ew  ‘arî li xelqê namîdar(navdar) e 
… 
Bif’kir ji Ereb heta ve Gurcan
Kurmancî ye buye şubhê bircan

Ev Rom u ‘Ecem bi wan hesar in (dinav kelhê de ne)
Kurmanc hemî li çar kenar in

Mezlumîyeta Kurda
-Zînnur Zivingî

❧ Axîna kûr ji dilê kûr tê

Her du terefan qebîlê Kurmanc
Bo tîrê qeza kirine amanc

Goya ku li serhedan kilîd in 
Her taîfe seddek in, sedîd in 

Ev qulzumê (derya) Rom u behrê Tacîk 
Hindî ku bikin xuruc(derketin) u tehrîk(bilebtin) 

Kurmanc dibin bi xwîn mulettex(lewitî) 
Wan jêk ve dikin mîsalê berzex(navbera dinya u axretê) 

(Ji “Mem û Zîn” a Ehmedê Xanî, 5)

Seydayê Xanî jiboy Tirka çima dibê Rom? Lew-
ra welatê ku Tirk têdebun, bi sala di destê Roma 
de mabu, jiber vê, ji gel u dewletên wê Herêmê 
re Rom dihate gohtin.  Meqseda Xanî ji Tacîkan jî 
İranî ne. Lewra wê demê Tacîk navê şaxeke ‘Ece-
ma bun…

Li gor tê gohtin Ehmedê Xanî “Mem û Zîn” 
di sala 1690’an de nivîsandîye. Di wan tarîxa de 
Kurmanc dibin hikmê dewleta ‘Usmanî de bun. 
Yanî dibin destê Romîyan de bun… Li alîkî dew-
leta ‘Usmanî li alîyê din İranî u dinavbera wan 
de Kurmanc. Milletekî bêxwedî…  Ehmedê Xanî 
dibê em jiber herbên navbera van dewleta, bune 
wek xirbê lîsê kunda. Lewra alîkî Kurdistanê di-
bin destê Rom’a de alîyek jî dibin destê ‘Ecema 
de bu. Herema ku herba wan lêdibu jî, herema 
Kurda bu. Şêxê Xanî vê mezlumîyetê, bindestî 
u belengazîyê tîne ziman u jidest bê îttîfaqîya 
Kurda diqêrîne. Lewra heger ji Kurda xwedî 
kulahek yanî xwey tac u textek hebuya u şerî’et 
tetbîq bikirya ewê ev tavanê zilmê bi ser wan de 
nebarîyana. 

Dîsa ligor seydayê Xanî îfade dike dewletên 
Rom u ‘Ecem wî çaxî bi bê’arîya xwe navdar 
bune. Dinav ‘Ereban, Gurcîyan, Tacîk, ‘Ecem u 
Rom’an de Kurd weke bircê serheda ne. Ji lew 
dema ev dewlet lebateke herbê dikin Kurd jê 
muteessîr dibin. Lew dema behrê Rom u ‘Ecem 
hereket dikin Kurd dinav xwînê de dimînin. 

Gelê Kurd ê Musluman jinav van zilma hatîye 
îro u tucarî ev zilmê van dewleta nekirye malê 
İslam’a ‘ezîz. Lewra Kurda u seydayên Kurda 
baş zanibun ku xelasîya wan bi İslamê ye. Ji lew 
seydayê Xanî wexta di “Mem û Zîn” a xwe de vê 
mezlumîyeta Kurda tîne ziman çara xelasîyê jî 
nîşanî wan dide u dibê lazim e em li ser İslamê 
îttîfaq bikin… 

Bi hebun u ji dayikbuna xwe ğezal; mînaka 
masumtîyê ne. 
Carna jê masumtîya wan biqasî mezlumîyeta 
zarokên Helepçe u yê Filîstîn ê dibin. 
Carna jî biqasî mezlumîyeta me, bi tenê u bêkes 
dimînin. 
U mînaka qencîyê ne ğezal, ya rindîyê u 
xweşikbunê ne.

Ğezal berî her tiştî kewên gozel yên welatê 
meî bi qibin qibe. Têlsincik u sînora nasnakin. 
Di şera de wekî Hürr timî li pişta Huseyna ne. 
Xezînê miskêne ğezal. U bi wekhevî miska xwe li 
mucahida belav dikin. 
Belê her çikas per u bazkên wan tinebin jî, bi 
têra xwe bezane.

Neyarên Ğezalê biqasî yên İslam ê ne. Dostên 
wan jî wisane. 
Warê ku ew konê xwe lê vebigre, mutleqa şey-
tan jî li wî ciyî konê xwe yên bi kemînî vedig-
re. Lê belê ğezal timî bi tedbîrin. Ti dibê qey 
teşkîlatvanin. Bi pîlan u hesabin. 
Gelek caran jî jê, dijminê xwe kerr u gêj dikin. 
Nêçîrvanên dilxerab ji hal dixin.

Exlaqê ğezalan xweş, bêhna wan fireye. 
Sal, çar demsal bihare ji wan re…

Muhammed Huseyn ê Qerejdaxê

ĞEZAL



Kelhaamed10

Tebax
Îlon
Cotmeh20
09

Kelhaamed

1–Armanca me Xweda Ye
Gelî Misilmanan! Doza Îslamê ji 

serî heta binî armanca wê ya yekane; 
bi benekî ku dilê mirovan paqij dike û 
ruhan bilind dike, di navbeyna Xwedê 
û mirovan de, sazkirina pêwendîyek 
rastîn e. Bi însanîyetê, Xaliqê wî rasterast 
danasîn e. Afirandina erd û asîmanan û 
rêkirina peyxemberan ya heqîqî jî ev e. 
Kesên salih jî li pey vê armancê ne.

Hemû însan û lebatên wan, bes bi 
naskirina Xwedê rast bibin. Di heyama 
me de, ummeta Îslamê, tiştên ku gelên 
borîn birine hilakê dikin. Ji ber vê yêkê, 
em birayên Misilman (İxwanî Muslîmîn) 
dixwazin ku ummeta Îslamê ji Xwedê re 
bibe milletek sertewandî. Ev jî, bes ku 
Misilman Xwedê nas bikin û dilê wan bi 
Xwedê ve bête girêdan, dê çêbibe. 

Wexta em dibêjin “Armanca me 
Xweda ye” qesta me ew e ku kelîmeya 
“Xwedê” ji hemu sazûmanan (nîzaman) 
rasertir bête girtin û hemu Misilman, 
Xwedê bi heqî nas bikin.

Armanca me Xweda ye. Lewra 
em, Însanan da’wetî Xwedê dikin. Em 
birayên Misilman (İxwanî Muslîmîn) dix-
wazin vê fermana Xwedê tetbîq bikin: 

“Bibêje nimêja min, ‘îbadetên min, 
jîyana min û mirina min ji Xwedayê 
perwerdekarê ‘aleman re ye.” (En’am: 162)

Em pala xwe didin Xweda tenê. 
Arîkarîyê ji Wî (c.c) tenê dixwazin. Ji Wî 
tenê ditirsin. Heta ku Xweda bime re 
be, zordestîya tu kesî zerarê nadê me. 
Hemu belayên dinyayê jî werin serê me, 
emê dinav hizur û aramîyê de bin. 

2–Rêberê Me Hz. Peyxember e. 
Kesê ku xwedê ew rêber neşandîye, 

em wî ji xwe re rêber qebul nakin. Ne 
em ji wan re gazî dikin, ne jî ji bo xwe, 
gazîkirina wan dixwazin. Lê em, Resulê 
Xwedê Hezretî Mûhemed Sallallahu 
‘aleyhi we selem, di dilê xwe de dijînin.

Belê… Him ji alîyê hêzê, him jî ji alîyê 
fazîletê ve, pêşkêşê me Hz. Peyxember 
Sallallahu aleyhi we sellem rêberek ti-
mam e. Tukes nabe rêberek mîna Wî. 
Rêzanîya tu mirovî, nagihe rêzanîya 
Resulê Xwedê.

Serverê me Hz. Peyxember Sal-
lallahu aleyhi we sellem, xwedîyê 
hêzek bêşiddet, nermîyek bê ‘eczîyet, 
hişyarîyek bê xapîn û ferasetek pêşhatîyê 
dibîne bû. Ji xeynî vana, Xwedê arîkarîya 
Wî Sallallahu aleyhi we sellem dikir û 
ew ji guneh û şaşîtîyan diparast. Ji xeynî 
rêberîyek xwedî van sifatan, rêberîya kê 
layîq e ku ebedî bimîne?

Kîjan rêzanî, dibe ku ji rêzanîya 
Hezretî Mûhemed Sallallahu aleyhi we 
sellem çêtir û rasertir be? Rêzanî ku 

serwerê me Hz. Peyxember Sallallahu 
aleyhi we sellem dimeşand, di nava 
deh salan de milletek nu çêkir (ava kir) 
û ji bo medenîyet/şaristanî û dewletê 
fehmberîyek (bergeh) nû anî.

Gelek rêber hene ku bi demborîyê 
re, rêbertîya wan hatîye jibîrkirin û 
winda bûye. Lêbelê rêbertîya Hezreti 
Mûhemed Sallallahu aleyhi we sellem hê 
jî geş dibe. 

“Bê guman di Resûle Xwedê de, ji we 
re nimûneyên xweş hene…” (Ehzab: 21)

Ey ruhê pêyxember! Serê xwe rake 
û li vê cema’etê binêre! Ev cema’et, di 
oxira doza te de, dinya û hemû tiştên tê 
de, fîda dikin! Vê cema’etê, bi tere sund 
xwarîye, an dê/wê bigihe zafera ku tu jê 
hez dikî an jî bona parastina armancên 
te dê canê xwe bidin.

Armanca wê serbilindî û şeref e. 
Wesîteya wê jî şûr e. 

3–Destûra meyî bingehîn Qur’an e.
Ji bilî Qur’anê makeqanûna me nîn 

e. Qur’ana Pîroz ne ji bona ku nivişt pê 
bêne çêkirin, ser tirban û şînan de bête 
xwendin an nivîsandin û jiberkirin, an jî 
gotinên wê bêne jiberkirin lê hukmên 
wê bêne jibîrkirin, ji asîmanê bilind nazilî 
dilê Hz. Mûhemed Sallallahu aleyhi we 
sellem bûye. 

Qur’ana Kerîm, ji bo însanîyetê 

 Ji berhema 
“Serpêhatîyên/bîranînên 

Dozê û Dozvan”

DOZA ME
(Xulaseya Rîsaleyan) 

Beşa Yekem 

BİNGEHÊN DOZÊ

          
  ❧ Kesê kes e, herfek bes e.

bigihîne qencî, şadî û bextiyarîyê nazil 
bûye.

“Xweda, kesên pê girtîyê razîbûna 
xwe, bi wê (Qur’an) digihîne rêyên 
selametîyê. (Qur’an) bi destûra Wî 
wan ji tarîtîyê derdixe ronahîyê û wan 
digihîne rêya rast.” (Maîde: 16)

Geli Misilmanan! Qey ne şerm e ku 
em bi qanûnê ecnebîyan razî dibin û ji 
nîzama (sazûman) Xwedayî razî nabin.

Gelê ku bi hukmên Qur’anê hikum 
nake, Xwedê bi fasiqtî wesifandine: “… 
Bi tişta ku Xwedê nazil kirî kî hikum 
neke, ha ew kes fasiq in.” (Maîde: 47)

Însanîyet hewcedarê ava şîrîn a 
ku ji hîdayeta Qur’ana Kerîm hatîye 
sitandin e. Da ku bi kanîya Xwedayî, 
birînên derdê xwe bişû û bigihîje aram 
û xweşîyê. 

Misilmanên ku di berîk û xanîyên 
wan de Qur’an’a Pîroz heye, ji Quranê 
dûr in. Ev tiştekî ‘ecêb e.

Ji benê zîletê yê di stûyê me de û 
ji xerabîya em dinavde noq bûne, bes 
Qur’an me rizgar bike. Qur’an’a Kerîm 
pirtûkek di her nifşî, her demî û her warî 
de, divê ku bête tetbiqkirin e.

4–Rêya me Cîhad e.
Bi mirovan danasîna Xwedê û bi 

însanîyetê danqebûlkirina rêbertîya Hz. 
Mûhemed Sallallahu aleyhi we sellem 
û bi nûra Qur’anê ronîkirina dinyayê, 
bes bi cîhadê çêbibe. Ji xeynî vê, rêder 
(çare) tuneye. “Jîyan îman û cîhad e.”

Gelek însan dibêjin; ji bo bigihi-
ne armanca xwe, “Birayên Misilman, 
hewcedarê hêzên maddî ne.” Ev rast e. 
Lêbelê ya ji vê girîngtir ew e ku berîya 
her tiştî em hewcedarê hêzên ma’newî 
ne. Weke exlaqek bilind, wijdanek 
paqij û bawerîyek zexm. Heger em bi 
heqdarîya xwe bawerî bînin û rewşa 
xwe biguherînin, helbet ji her alîve, 
emê hêzên maddî bi dest bixin. Dîrok 
bi mîsalên vê tejîye. Vê fikra xwe, em ji 
Qur’an’a pîroz distînin. Lewra Xwedayê 
me holê (wulo) ferman dike: 

“Bêguman heta ku di nefsa xwe de 
neguherînin, Xweda (rewşa) qewmekî 
naguherîn e…” (Rad: 11)

Qur’an’a Pîroz di gelek ayetan de 
beyan dike ku hêza ma’newî ji hêza 
maddî rasertir e. Ji xwe îtîbar, ne li cebil-
xane û çekan e. Îtîbar li hêza ma’newî ya 
ku wan dişixulîne ye.

Çi feydeya dewlemendîyê ji serx-
weşan re heye? Ji tirsonek û xayînan 
re, çi rumeta çekan heye? Di artêşek 
dûrî exlaqê xweş de, çi rumet ji hijmarê 
re heye? Lewra îsyankariya li hember 

Xweda, nî’metan dibe, mûsîbetan zêde 
dike, xîretan dişikîn e, wijdanan kor dike, 
ruhê welat perwerîyê dikuje û gernasî 
û ‘egîdîyê divemirîn e. Ev jî têkçûyîn 
(mexlûbiyet) bixwe ye.

5–Daxwazîya Me Di Rêya Xwedê de 
Şehidbûn e 

Em bawer dikin ku mirin di navbeyna 
jîyanek tejî xeter û jîyanek ebedî û tejî 
nî’met de pirek e. Vêca em dê çawa ji 
mirinê bitirsin!

Ji bona ku em canê xwe di vê rêyê 
de gorî bikin, ev fermana Xwedayê Me-
zin bes e:

“Kesên di rêya Xwedê de hatine 
kuştin, tu carî wan mirî nehesibînin. 
Lêbelê ew sax in. Li cem Rebbê xwe 
têne riziqdan. Bi tişta ku Xweda ji 
qencîya xwe dayî, dilxweş in û dixwazin 
mizgînîya ku ne ji wan re tirs heye ne jî 
xemgîn dibin bidin kesên li pey xwe û 
kesên hêja negihane wan.” (Al–î Îmran: 
169,170)

Gelî Misilmanan!
Divê ku ev bête zanîn, ji tirsdarê 

mirinê re tu tesîra ayetê nîne. Ev, ayeta 
kerîm û pîroz be jî…

Ji kesê ku mirinê çêtir dîtinî jîyanê 
dikin re, mirin û jîyan weke hev in. 
Peyxemberê me Sallallahu aleyhi 
we sellem, di oxira heqîyê de, dersa 
bêtirsdarîya ji mirinê daye me.

Tu tişt me natirsîne. Gelên ku mirin 
çêtir dîtinê jîyanê kirine, tu tişt pêşîya 
wan nagre.

Gelî Misilmanan!
Doza me ha ev e! Rêzikên bingeha 

wê jî ev in. Bi aşîkarî û bi hemû hêza 
xwe, em gazî bibal Xweda dikin. Em 
xweş bawerdar in ku em dê bigihîne 
serketin û zaferê. Em rumet nadin tu 
tiştên dîtir.

Birayên Misilman!
Gelek komelên ku xizmeta Îslamê 

ji xwe re kirine armanc, hene. Bi 
vê sedemê gelek rêbazên cîhadê û 
çendetexlîd armanc derketine holê.

Hemd ji Xwedê re, ev hemu komel 
jî, feydedar in. Bi izna Xwedê him ji 
bona Misilmanan, him jî ji bona Îslamê 
dê bixêr û bikêr bin. 

Ev hemu komelên Îslamî, ji bo belav-
kirina çanda Îslamî, pêşgirtina nezanîyê, 
avakirina nexweşxana û dibistanan, 
kirina qencîyan, arîkarî û hişyarkirina 
gel dixebitin. Bêguman ev hemû jî, baş 
in û xweş in. Zêdebûna van xebatan û 
gihîştina armanca van xebatan, em ji 
can û dil dixwazin.

Lêbelê gelkî ciwan ku dixwaze bijî 

û pêşeroja xwe saz bike, hewcedarê 
tedawîyek dîtir e. Ev rêya tedawîyê, dibe 
ku ji bo gel, fedetir û nêziktir be. Ev rê: 
“Rêya perwerdehî û hîndekarîyê ye. Ji 
bo mirov bibin xwedî exlaqek bilind, 
îmanek zexm û bawerîyek ji dil, çareserî 
di vê rêyê de ye. Ha, komela Birayên 
Misilman, berîya her tiştî, ji bona vê 
armancê hatîye sazkirin. Komela Birayên 
Misilman, dersan dide xwendin, konfe-
ransan dide û avahîyan saz dike. 

Birayên Misilman gelek mizgeft, 
dibistan, fabrîka, enstîtu saz kirî ye. 
Lêbelê armanca wan ya eslî, di ser van 
re ye. Ew armanc, perwerdekirina miro-
van, avakirina keleha exlaq û gihaştina 
bawerîya rastîn e.

Gelek/miletek ku mafên xwe biza-
nibe, helbet tu car wê dev jê neberde. 
Kesên din jî, wê newêribin êrîşê heqê 
gelê wisan bikin.

Heger heqê gelekî ku mafên xwe 
dizane, di bin zordestîyan de bête perçi-
qandin, an jî ji xeflet û nezanîya wî bête 
îstîfadekirin û heqê wî jê bête girtin, hel-
bet ew miletê bîrewer, bêdeng namîn 
e. Dê bizanibe heqê xwe bixwaze. Bi vî 
awayî, ne wê heq/maf winda bibe, ne jî 
wê Milet bêdeng bimîn e. 

Miletekî ku serbilindî û şeref di ruhê 
wî de cih girtîye, tu kes nikare lê bide. 
Lewra her kes dizane ku zerara wê, ji 
menfî’eta têye hêvîkirin mezintir e. 

Lêbelê miletekî ku bi xwe re 
xayîntîyê dike, pêşberî însanan jî zelil e. 
Kesê şexşîyeta xwe neparêze, kesên dîtir 
şexsîyeta wî naparêzin.

Kesên hember esasên Îslamî derbi-
keve, ew ne ji “Birayên Misilman” in. 
Misilmanek divê ku tu car ne zelîl be. 
Tu car ne xweperst û çikûs be. Misilman 
nabe xayîn û derewvan, nabe tirsonek û 
newêrek.

Ji bo xelasîya me deh şert 
1–Yekîtî
2–Azadî
3–Sererastkirina zikatê
4–Destekkirina peyanên (teşebus) 
netewî (millî)
5–Ji hesta millî re siyanek (hurmet)
6–Bi hiqûqa Îslamî ‘emelkirin
7–Kûrkirina bawerîyê
8–Tetbîqkirina cezayên Îslamî
9–Zexmkirina hêjadarîyên (rumet) exlaqî
10–Tetbîqkirina jîyana (sîyer) Hz. Mu-
hemmed Sallallahu ‘eleyhi we sellem 

(Nivîskar: Şehîd Hesen El–Benna
Wergêr: Yusuf Azadî) 



Heçîka pêxemberê ku qasidê xwedanî 
buyîna wan, sebîtî, xortanî u jiyana wanî pîştî 
rîsaletê, mucadela wanî bi kufr u şirkê re jibo 
komela di navda rêçek nuh vekiriye.

Hê berya çêbuna însan, Muhemmed ê 
ku navê wî, li ‘erşê âla, dibin navê xweda 
nivîsandîbu qulpa zincîra pêxemberayî dawî 
ye. Ji Âdem (a.s) heta ku dighê İsa (a.s) tevê 
pêxembera mîzgîna hatina Muhemmed dane 
gelê xwe ji ber vê yekê piştî İsa(a.s) tevê însana 
li hêvîya derketina wî bun.

Nexasim zilm u neheqîya sermîyanê 

zalimî ku bi sed sala ajotibin. İnsanê masumî ku 
bi stemkarî dihatin kuştin… Berberî u neheqîya 
di nabêna qewm u ‘eşîrade… Xwunmijê bi 
xuna mezluma mêtin gehbuna komela xwe 
dikirin… Li çar etrafê cîhanê zilm u neheqîya li 
xelqê mezlum u belengaz dihat kirin; bê kes u 
mezlum hatibun derenca ku bi hev ra dikutin: 
“Ya Rebbî! Me ji vî bajarê xelqê wê zalim xilaske 
u ji qatê xwe pêxemberekî ji me re bişêne.” Bi 
rastî qrêja cehalet u kufr u şirkê ghaştibu heddê 
xwe. heyat wekî gemîyek di bahre de hindik 
mabu ku di noq biba u noq dibu.

İdî tevê sebeba temam bubu. İnsanîyet di 
hundir sukutek mezin de, li bendî wî însanê 
mezin, murşîdê xweşik, sparderê delal u 
qumanderê hêja bun. İdî wexta di’â a İbrahîm 
u kêf xweşîya mîzgîna İsa(a.s) hatibu.

Di çaxek wuha tarî ku laşê însanî bêcan 
di nav qrêja kufr u cehaletê de helîyabu ji 
nişkave bu ruhekî jîndar bu. Li pêçoka tewhîdê 
li dîya bajara nurek xuya bu. Nurek heta 
roja qiyametê wê însan dinya, pertal u tevê 
mexluqa ronî bikra.

Rojek ji rojê biharê jiboy pêşwazîya eşrefê 
mexluqa ruyê ‘erdê cilê xweyî nuh li xwe kiribu.

Sal 571 mîladî, piştî mersela fîl bi 50-55 
roja 12 ê meha rebî’ulewel êvara duşemê 
hewlê sibê.(Bi kurî teqwîma 

şemsî 20 ê Nîsanê, 
lî kurî teqwîma 

Ewropa 570 ê 
mîladî 20 ê 

Ağustosê)

BUYİNA MUHEMMED
(Sallallahu ‘eleyhî we sellem)

- M. Mehmud TÎBYATÎ

Mala Emîne yî ku bi mirina ‘Ebdullah tarî bubu bi 
nurekê ronîbu. Bi bihîstina dengê mizgînê herkesî 
heyecanek pêça stêr bi nêzîbun nêzîkbun u stêra 
Ehmed di nava wanda ronîbu. Milyaketa telaşe 
kirin, tirs kete nava cinna u erwahê mezluma kirin 
‘îd. Ev nura ku ji ewel de kaînatê xwe dabu bende 
di çaxek ku çawa ‘erdekî zuwa u qelişî li bendî 
musima baranêyî ewil de hengamak tevê însan li 
hêvîya xilaskerekî bun hilat.

Tîrêjê vê nurê ji ewil heta axir ji rojhilat heta 
rojava u ji başur heta bakur wê şu’le bida u tarîtîya 
kufrê bi nura İslamê ronî bikra.

İdî sibeha vê şevê tarîxa vê rojê, xêra vê salê ev 
bihara pîştî vê zivistanê ev buyîna pîroz jiboy cin, 
heywan, nebat u nexasim jiboy însanîyetê despêka 
çaxek nîkî nuh bu. İdî çerxa sazumanê kufr u 
şirkê, tevgera jiyana însanî bi zulm u neheqîyê 
weke berê nema wê bihata zîvirandin. Lewra ev 
buyîna pîrozî ku wê însanîyet ji xewa xefletê yî kur 
hişyar bikra, wê bircê bilind u sarayê împaratora 
bi hejînek mezin bihejanda u wê sazuman u hîlê 
Sezara, Qeyser a, Kîsra ya u Ebu Cehla xera bikra. 
Bêguman ev heqîqet roja buyîna wî yî ‘ewil xwe 
rê dabu. Muhemmed hê nuh çêbu nebu seraya 
Kîsrayi zulmê bi hejînek mezin hejîya u put u 
senemê tê de yek yek qulubî. Agirê Mecusîya yî 
qudsî ku ji hezar salî u bi şunde venemrîbu tefîya. 
Kula Sawa bi carekî ava xwe kişand u zuwa bu. 
Ev nîşanê qedandina xirabîyê u rakirina kufr u 
şirkê bun. hedîse u buyerê bi vê çêbuna pîroz 
re cereyan buyî dida nîşandan ku ji nuha u wade 
çerxa cîhanê wê bi bal mustez’ef u bindestave 
bizîvirî.

Bi rastî tefandina agirê Mecusîya ne geşbuna 
tîrêjê agir bu. Agirê tefîya bu agirê kufr u şirk u 
îlhadêyî ku cîhan braştibu. Hejandina stunê seraya 
Kîsra fetihkirina dewleta İranê, zuwabuna kula 
Sawa jî rakirina putperestîyî ji ‘Erebîstanê sembolîze 
dikir.

Çaxa Muhemmed çêbu dîya wî qet’î canêşîya 
buyîna wî nekşand. Ew ji bal xaliqê xwe sinnetkirî 
çêbu, di nabêna herdu qoluncê wî di mor’a 
pêxembertîyê hebuyî u li kurî rîyaweta milyaketa 
wî şuştiye. Abdulmuttalib bi mîzgîna buyîna nevyê 
xwe pir kefxweş dibe u jiboy buyîna wî xwarinekî 
çêdiki tevê Qureyşîya diâzibîne. Pîştî xwarina nan 
Qureyşî jêra dibên: “Ey Abdulmuttalib! Te çi nav 
li nevyê xwe kir?” Abdulmuttalib dibê: “Min navê 
Muhemmed li nevyê xwe kir.” Li ser vê Qureyşî 
jê ra dibên: “Ey Abdulmuttalib! heta îro ji ezbeta 
we yekî bi vî navî tune; gelo te çima ev nav li nevyê 
xwe kir.” Abdulmuttalib dibê: “Gelî Qureyşîya! Ez 
hêvîdarim ku li asîmana heq u li ‘erdê jî xelq medh u 
pesindana nevyê min bikin.”

Berya buyîna Muhemmed gelek însanê ‘Ereb bi 
hêvîya pêxemberê dawya zemên ji wan derê navê 
Muhemmed li zarê xwe kiribun çunkî di kîtabê 

semawî yî berê de navê Ehmed yanî pêxemberê 
dawya zeman derbas dibu. Bes xuda çêtir dizanî ku 
wê jiboy pêxembertîyê kê amadê bike.    

KelhaamedKelhaamed

Dibêjin wê çağê ya resulallah!
Wê çağa ku ruh
Firîya ji ‘alema xwe
Û
Di bedena Ebu-l Beşer de cîh girt

Wê çağa ku însan
Wê bibe xelîfe li ru ‘erdê

Wê çağa ku
Erd u asuman
Û
Hemu eşyayên ji ‘aleman revîyan

Û xwe dan alî
Jiber vî barî

Wê çağa ku erd
Çîya u banî
Hatin u çun
Lerizîn bi vî emrî
U ketine tayê

A wê çağê…

Ew beşerê xwey rumet
Ew teqwîma ehsenî
Bi xwe hat
Lebitî
Xwe bi xwe can
Û ber xwe dît

A wê demê
Bi berî her tiştî çavê wî
Di sînga ‘erşê ‘ala de
Li navê te yî nivsandî ket
Nur!
Hetta bi hetta Nur!
Belê nurek bê dawî
Nurek sermedî
U nurek Rehmanî

(…)
Seîd YUSUF

NUR

Binavê Xweda ê Rehman u Rehîm
Çîqas wesfê qenc u baş hene bicarekî ji çêkirox 

u xaliqê kaînatêre ne. Ew rabbê ku ji nava temamê 
mexluqê xwe însan hebandîye ji bo ebedîyyetê 
u hemandîye ji ketina tarîtîya kufr u dalaletê. Ji 
însana jî, jin u mêr xuluqandîye u wan bi hevdu 
îmtîhan kirîye. 

Salat u selam yanî nazilbuna rahmetê u temamê 
xweşî u saadetê ji qasidê xweda, serdarê  enbîya 
a, ronîya çavê ummetê re be. Ewê ku ummeta wî 
li ber dilê wî pir şîrîn bu, wek dayîka dilovan li ser 
ummeta xwe dêşîya, wan ji bela u ğemê dinya u 
axîretê diparêst. Li ser wî al u eshabê wî tabî’ u 
rewîyê wî xususen jî li ser keça wî paqij u nazenîn 
Fatimatu-z Zehra Betul be.

Fatimatu-z Zehra, kulîlka serdarê pexembera… 
Fatimatu-z-Zehra, gulîlka mala Muhammed-ul 
Emîn… Fatimatu-z Zehra, ewa ku di her tîştê xwe 
de pir di şıbhî bavê xwe… Fatimatu z Zehra, ke-
çika henun… Fatimatu-z zehra, jina bi îffet u na-
mus… Fatimatu-z Zehra, diya bi rehm u dilovan… 
Fatimatu-z Zehra, mîsal u mestera jinên muslu-
man… Fatimatu-z Zehra, sıltana hurîyê cennetê… 
Fatimatu-z Zehra, keçika nazik, gula ser çava, 
hermeta bi qîymet, numuna teqwa u îffet, dayîka 
Huseynê seyyîdê xortê cennet.

Hz. Fatima (radîyallahu teala anha) numune 
a temamê jinên dinyayê ku bixwazin bibin ehlê 
xweşî u xelasîyê. Ew li ba xweda wisa bi qiymete 
ku nesla qasidê xwe bi wê daye domandin. U ew 
kirîye mîsal ji ê pişt wê re.

Fazîlet u çêtirîya Fatimatu-z Zehra pirin, bavê 
wê Muhammedê ‘Erebî (aleyhîsssalatu vesselam) 
di heqqê wê da wuha kerem kirîye: “Mezin u 
peşîwanê jinê dinyayê çarin; Asîya kîlfeta fîr’awn, 
Meryema keça ‘Îmran, Xedîca keça Xuweylîd u 
Fatima keça Muhammed(1) (aleyhîssalatu vesse-
lam)” Resulê xweda pir zêde pesnê wê daye, jê ra 
îkram kirîye u qiymet dayê ye. Hetta ji berê rabu-
ye pîya destê wê maçî kirîye u wê bi “Dîya bavê 
xwe” (2) leqeb kirîye. Hez kirin u evîna xwey jê 
re di hedîsek xwe da wuha eşkere kirîye: “Fatima 
parîyek ji min e, ezîyeta lê ezîyeta li min e, razî 
buna wê razîbuna min e u di nava însana de ew 
bi tenê ‘ezîza ber dilê min e”(3) 

Bi rastî Fatimatu-z Zehra hedîye u 
xelatek xweda bu, li qasidê Wî 
(c.c) u ummeta pîroz. Heta 
li gor hinek rîwayetên ku 
hatine, di sure ê Kewser de 
rabbê ‘alemê ku dibeje: 
“Ya Muhammed! Mu-
heqqeq me kewser daye 
te. Ji ber wî ti jî limêj 
bik u qurbana bide. 
Di heqîqetê de ê ku 
bê nesl u kurdunde 
ne neyarê te ne” (4) Mu-

Gulîlka mâlâ 
Muhemmed’ul Emîn

HEZRETÎ FATİMA

❧ Eger tu nikaribî bibî gul, 
nebe stirî jî

- M. Xalid bağdu

rad u ğaye ji kewserê 
gotine Fatimatu-z Zehra 
ye. Lewra ehlê beyta 
pêxember (aleyhîsselat 
u wesselam) ku wesîla 
xelasî u azadîya ummetê 
ne hem ku gemîya necat 
a însanîyyetê ne, ji wê der 
buye u hetta bi qiyametê 
di domîne. wek kanî u 
ava heyatê ye wek Kew-
sera ku çikandin jê re tu-
neye. Ummet bi nesla wê 
jîn u jîyan dîtîye. Çiqa tarîtî 
u leşkerê tarîtîyê li cîhanê 
kon vedane nesla wê bi 
nura ceddê xwe tarîtî u 
leşkerê wê bi carekê rakiri-
ne, aşîtî u ronayî anîne cîhanê. 

Belê, Fatimatu-z Zehra xwedîyê exlaqeki xweş 
u bêhneka fire bu. Bi ğiyret u dilovan bu. zihneka 
tuj fehmeka kur pê ra bu. Nefs biçuk u dev li ken 
bu. Xwedî cesaretek pir u ser germîyek zêde bu. 
Bi namus u îffeteka bilind pê ra bu. Xwe piçuk 
didît u ne bi kibr bu. Liber zordest u kafira serî ne 
ditêwand u mêrane bu. Ser nerm u ehlê sukunetê 
bu. Dilekî wey fireh hebu. Dîtînê wê kur u dur 
bun. Hermetekî giran u emîn bu. Ji heqîye pêştir 
gotin ji devê wê dernedket. Ğiybet nedikir, li pişt 
kesî xeber ne dida. Kesî piçuk ne didît u bi çav u 
biruwa îşaret ne dida kesî. Sirrê însana di veşart u 
li ser sozê xwe bu. Wextê şêwrek pêra bıhata kirin 
rast digot xêra wan dixwest u li qusura însana ne 
direni. Xeta u qusurê însana bi helîmtî u dîtine ka 
xweş cî didî li balê. Ji xerabîyê direvîya, daîm ehlê 
qencîyê bu. Xwedî nîyeteka qenc u edebe ka zêde 
bu. Di nav însana da bi başî hatibu naskirin u bê 
‘eyb bu. Li du hewa nefsa xwe ne diçu u ehlê zuhd 
u qen’etê bu. Li ser dinya ê ne harisbu u dizanibu 
ku tiştê dunyewî di însan de zexelî u tevlî hev bunê 
tînîn. Daîmî ev gotina bavê wê jê ra bubu destur 
ku bavê wê kerem kiribu (aleyhîssalatu vesselam) 
“Ey Fatima ji bo ti bigîjî ni’metê ebedî lazime li 
ser te li peşber derd u kulê dinê sebr u semaxê 
bikşînî”  Bi vê desturê ji heyateka feqîr razî bu u li 
ser tengasî u giranîyê heyatê bi sebr bu. Bi hindikê 
tiştê helal bes dikir. Ew bixwe razî bubu, u jê jî hati-
bu razî kirin. Çavê xwe bernedida malê kesî u tiştê 
destê xelqê, ji xweda pêştir ji ti kesî tiştek ne dix-
west. Bi rastî tenezzul ji ne dikir. Ne bê ru bu, belkî 
xwedî edebeke bilind bu. Jixwe bavê wê wuha 
gotibu (alehhîssalatu vesselam) “Dewlemendîya 
qenc dewlemendîya dil e.” (5) Ewê pişta xwe 
dabu dinyaye u berê xwe dabu xaliqê kaînatê zînet 
u rewşa dinyaye ne li bîra wê bu, guh nedidayê 

u zanibu ku mêyla dinyayê gelek felaketa bi xwe 
ra tînê. Ehlê zikr u taat bu. Xwe bi temamî dabu 
axretê. Lewra dîtibu ku bavê wê (aleyhîssalatu 
wesselam) guh nedida ni’met u lezzetê dinê u ruyê 
xwe ji temamê şehwetê dinya ê suflî dagerandibu. 

Ewe hermeta pîroz ji kanî u membe’a ilmê zêde 
ders u ilîm sitandi bu. Gelek meselê ilmî u hunerî jê 
dihate pirsîn ewê jî bi zanebuneka zêde wan pirsa 
bersiv dikir u cewab dida. Ev ‘ilm u zanîn wê u ê 
ku wê nasdikirin jî bi wesîla wê nêzî xweda dikir, 
xalis u muxlis dikir ehlê ibadetê. Di heqqê îman u 
îbadeta wê de ronîya çavê me u wê wuha kerem 
kiriye “Allah teala qelb u azayê keça minî Fatima 
bi îmanê wisa tije kirîye ku ji boy îtaat u îbadetê 
xweda, ewê xwe ji temamê meşqulîyetê dinyayê 
dur kirîye” (6)

Xweda me ji xêr u bereketa wê hermeta pîroz 
mehrum neke. Keçantîya Keçê me bike wek 
keçantîya wê, ewladtîya ewladê me bike wek 
ewladtîya wê, hermettî u jinantiya xwuşkê meyî 
musluman jî bike wek hermettî u jinantîya wê, 
dayîktîya dayîkê me bike wek dayîktîya wê. İma-
nek wek a wê, îbadetek wek îbadetê wê, exlaqek 
wek exlaqê wê, fedekarîyek wek fedekarîya wê, 
ğîyretek wek ğiyreta wê, îffetek wek îffeta wê, ew-
ladin wek ewladê wê u aqîbetek wek aqîbeta wê 
bike nasîbê me. Me ji reçika bavê wê ku sultanê 
dilê mey ğemgîne ne qetîne. Li dinya u axretê me 
bike heval u xuşk u bira jê ra…. Amîn…

Bimînin di xweşîye da u emanetê Rêhman bin.

1) Keşf’ul- Ğumme, c. 2, s. 76.
2) Keşf’ul- Ğumme, c. 2, s. 93.
3) Keşf’ul Ğumme c. 2, s.92, Bîhar-ul Envar c. 43, s. 26, 39.
4) Suretê Kewser
5) Buharî, rîkak, edebulmufred, nr.276; muslîm, zekat, 40; 
Tîrmîzî, zuhd 40.
6) Bîhar’ul- Envar, c. 43, s. 46.

“Allah teala qelb u 
azayê keça minî Fati-
ma bi îmanê wisa tije 
kirîye ku ji boy îtaat 
u îbadetê xweda, 
ewê xwe ji temamê 
meşqulîyetê dinyayê 
dur kirîye”



“Gelî İnsana! Ji wî rebbê ku hun u ê berya we 
çêkirine ‘îbadet bikin; da hun bighîjine merteba 
teqwayê. Dîsa ji rebbê xwe re ‘îbadet bikin ku ‘erd ji 
we re kirye doşek, asîman kirye banî u ji asîman avê 
ji we re dadixe, bi wê ji ‘erdê rizqê we u hinek fêkiyan 
derdixe. Madem wilo ye; ji Allah re misl u şirîka 
çênekin. Heger hun zanibin ji Allah pêve me’bud u 
xaliqê we tuneye.” (Me’ala Suretê Beqere, 21-22) 

Yê ku hukmê ‘eqaîd u îmanê bi qewet u sabit dike 
u tîne halê perçekî ji însan; ‘îbadet e. Belê, heger bi 
‘îbadeta ku; ji bicîanîna emrê xweda u durketina ji 
nehyê xweda ‘îbaret e, hukmê îmanê ku ujdanî u eqlî 
ne, neyne terbîye u teqwîye kirin; eser u tesîr ze’îf 
dimîne. Wezyeta ‘alema İslamêyî niha şahidî vî halî ye.

Weke vê, ‘îbadet çewa wesîla se’adet u şahîya dinya 
u axretê ye, wesîla tenzîma karê dinya u axretê ye jî. U 
wasîta gihandina şexs u new’êye ku di navbera Xaliq u 
‘evd de girêdaneke bi şeref e. 

… ‘îbadet wesîla se’adeta dinyê ye: (Em binhêrin bê 
çewa wesîla se’adetê ye) İnsan li ser temamê heywana 
bi xulqîyeteke ‘ecêb u zirav hatîye xuluqandin. Jiber vê 
xulqîyeta xwe, pir meyl u xwestekê cihê pê re hene. 

Mesela, însan, tiştên herî bilind dixwaze, meyla 

wî liser tiştên herî xweşik e, tiştên xemilandî dixwaze, 
dîsa divê ligor şerefa însanîyetê xwedîbun u jîyanekê 
bidomîne. Belê ev meyl u xwestek dixwazin ku jiboy 
tedarika xwarin u lixwekirinê u lazimîyên din pir sen’et 
hebin. Jiber ku însan xwe bi xwe ne waqif u zanayê 
hemî sen’eta ye lazim e bi însanên din re têkilî u 
danustendinê bike. Heta ku îhtîyacê hev temîn bikin. 
Belê bi hemî însana re bi navê “qeweta ğezebê, qeweta 
şehwetê u qeweta aqil” sê qewet hene ku jiboy 
pêşveçuna însan ji teref xweda ve nehatine bisînorkirin. 
Jiber van qeweta di têkilîyan de zilm u te’de têne 
wicudê. Jiber vê di danustendinê de ‘edalet lazim e. 
Belê ‘eqlê her ferdî têrî ‘edaletê nake. Jiber vê ‘eqlekî 
ji hemî ‘eqla mestir lazim e. Ew jî bi şeklê qanunê dibe. 
Qanuneke wila jî encex şerî’et e.

Di pey re jiboy tesîr u tetbîqa van qanuna xwedîyek 
lazim e. Ew xwedî jî pêxember e… Di pey re jiboy 
runandina îta’eta emrê xweda u durketina ji nehya lazim 
e ‘ezameta xweda di hemî zihna de bicîh bibe. Ew jî 
bi ‘eqîdê u bi hukmê îmanê dibe. Qewî kirin u tesîra 
hukmê îmanê jî encex bi ‘îbadeta ku herudaîm tê kirin 
dibe.” (İşarat’ul İ’caz)

(Wergêr: Z.Zivingî)

Bi navê xwedayê Rehman u Rehîm
1 - Ez bi demê (‘esrê) sond dixwim ku; 

2 - İnsan di zîyanê de ye. 
3 - Lê belê (ji vê) ew kesên ku bawerîyê 

bînin u karê qencîyê bikin u şîreta heqîyê 
(îman u ‘emelê salih) lihev bikin u 

wesyeta xweragirtinê (sebrê) li hev bikin, 
cuda ne. 

(Ji me’ala weşanxana Tenwîrê)

SE’ADETA TE Bİ ‘ÎBADETÊ YE…

Suretê ‘Esr

Em karin bêjin di rêya da’wetê de 
tiştê herî girîng, islehkirina nefsê ye. 
Gava nefsa yekî isleh bu, êdî dora 
da’wet kirina mirova tê. İslehkirina 
nefsê di nêrîna dawetê de pir girîng e. 
Divê em pir bi taybetî giringîyê bidne 
vê esasê. Ev tiştekî ku em nikarin jê 
birevin. Dîsa ev ji bo ku em li axretê ji 
‘ezabê Xweda xelas bibin, riza Wî qe-
zenc bikin û daxilî cenneta Wî bibin. 
Di jîyana dinyayê de pêk anîna wezîfa 
Misilmana bi isleh kirina nefsê mim-
kun e. Jibonî ku wazîfê din bi cî werin, 
isleh kirina nefsê pêpelunka pêşî ye. 
Di bingeha isleha nefsê û şexsiyeteke 
bi îman de jî bawerîke zexm heye 
ku ev bawerî, bawerîke wiloye ku 
xwedîyê wî ji bo wê jîyana xwe dide, 
cehd, zahmet û jîyana wî jî ji bo vê 
bawerîyê ye. Tevî van hemuka rabun 
û runiştina wî jî ji vê bawerîyê pey-
de dibe. Malê xwe, canê xwe, fikrê 
xwe, wextê xwe, xireta xwe bi kurtî 
her tiştê xwe amedêyî bawerîya xwe 
dike. Eshab û Selefê salihîn bawerîke 
wisa nîşandane ku numune ye. Di 
qada cîhadê de, di qada şehadetê 
de bi nav û deng hatina nîşandan. 
Vê bawerîya wa di her meydanê 
bixêr de bi mal û can û fedekarî wa 
sewq kiriye, bawerîke wiloye ku li 
hember ‘ebdîtîya Xweda, rastîtî, rîayet 
kirina emanet, durustî, hezjêkirin, 

çêtirdîtina kesa li ser nefsa xwe. Wekî 
wê bawerîya ku li hember Xweda 
‘ebdîtîke bi rastî dide nîşandan. Ne 
bawerîke ku di kêliyê şîdet û îmtîhanê 
de sebr û feydê nadê xwedîye xwe 
û dîsa ne bawerîke ku ji dil û wijdan 
bi dur û ne bawerîke ku di pîlanê 
hîş û fikir de bimênê û di meydana 
munakaşê de xwe bidê nîşandan. Ji 
bo ku em bi fêm kirine bawerîyeke bi 
vî rengî dur bimênin gerek bi şidet em 
ihtimam nîşan bidin.

Esasê kî islehkirina nefsê jî, 
jîyandina xulqê Îslamî ye. Ev xulqê ku 
Qur’an û Sinneta Resulullah aleyhis-
salatu wesselam însana da’wetî bal ve 
dikin. Cîyê xulqê bi taybetî di tekîlîya 
jîyana ferda, cîran û mirovan de û di 
jîyana civakî û têkilî danîna bi însana 
re gelekî heye. 

Ew kesê xwedîyê bawerîyê ku di 
rêya Xweda de dawet dikê, divê ji her 
tiştî peştir xulqekî ku li Misilmana bê 
di jîyana xwede bi hewînê ku bibê 
mîsal ji wî tiştê ku dawet dikê. Bi vî 
awayî Îslamê ne bi dîtînî, bi tetbîqî 
teqdîmî însana bikê. 

Di kârekî de yek bi fîîlî bibê misal, 
ji anîne li ser ziman behtir tesîrê dikê. 
Mîsala me qasidê (Resulê) Xweda ye. 
Xulqê Wî ji Qur’anê bu. Gelek hedîs 
hene ku însana teşwîqî bıbal xulqê 
xweşik dikin. 

Hinek ji wan hedîsa evin:
“Ez ji bo ku xulqê xweşik temam 

bikim hatime şîyandin.” 
“Roja axretê amelê herî giran ku 

dixine mêzînê xulqê xweşikê.” 
Wextê ku yek bi xulqê xweşik 

bêxemilandin, wî wextî ji xulqê ne baş 
jî dur dikeve. Em çikasî hewceyî bal 
bi ğeyret û cidîbûnê ne ku em adab û 
xulqê Îslamî di xwede bidin jîyandin. 
Hilgirtina xulqê nerm yanê peyvê 
nerm, lebata nazîk û reva ji hêrsê çi-
qas tiştekî xweşik e. 

Resulê Xweda di vê behsê da wisa 
di ferman dike:

“Pehlîvanê bihêz ne ê ku zora 
reqîbê xwe dibê ye, esil pehlîwan ewe 
ku wexta  hêrs bu karibê hêrsa xwe.” 

Ev sîfat û xulqê ku di Qur’an 
û sinneta resulê Xweda de ji bo 
mu’mina hatine gotin çikasî li xwedîyê 
bawerîyê tê. Da’wetvan jibo ku rew-
şa xwe fêm bikê û çi derece rîayetî 
xulqa Îslamî dikê an nakê di vê behsê 
de divê serî li Qur’an û sinnetê bix e 
û kêmasîyê xwe rakê û qancîyê xwe 
zêde bikê.

Heta careke din em bibine 
mêvanê we, bimênine di xêr û 
xweşîyê de.

Muvatta
Tirmîzî
Rîyazu’s–Salîhîn

- Muhammedê Hecîezem

NEFSA XWE Bİ ‘EDİLÊ Û MİROVAN DA’WET BİKE

❧ Hasin bi germî ditewe

Bi navê Xweda ê Rahman û Rahim 
Silavê Xweda ê Teâlâ li ser we xwendevanê hêja 

bin. 
Tim û daîm hemd ji Xweda ra be. Selat û silav jî li 

ser peyxemberê me Muhammed Sallallahu aleyhi we 
selem, al u eshabên wî be.

Dijminê İslamê serê pêşî êrîşî bawerîyê dikin. 
Lewra zanin ku temelê her tiştî ew e. Gava ew ji holê 
rabe hertiştên dinê jî ji holê radibin. Rumeta mirova 
bi bawerîyê heye. Ji xwe di bingeha hatina dinyayêde 
jî bawerî heye. Dema bawerî tune be ferqa heywan 
û însana ji hev çênabe. Çimkî însan barê ku çîya xwe 
nedayî ber, hilgirtî ye. Xweda ê Teâlâ weha ferman 
dike: 

“Bi rastî Me siparte (emanet) pêşkêşî asîman û 

çîyaya kir; lê belê hilnegirtin û jê tirsîyan. 
Lê însan xwe da ber û ev bar hilgirt.”     
(Ehzab: 72)  

Ev siparte mesulîyeta Îslamî ye, 
mukellefîyeta emr û nehyê Xweda ne. 
Serê teva jî bawerî ye. Bawerîya bi Xweda, 
Resulê Xweda û tevê emr û nehyê Îslamî. 
Barê ku însan xwe xistî bin gelekî giran e. 
Hewqas giranê kî asîmanê bê sêrî û bê 
binî, çîyayê bi azamet jê tirsîyane û ji tirsa 
giranîya vî barî sêrî tewandin e. Madem 
însan xwe daye bin vî barî divê ku soza xwe 
pêk bine û jîna xwe di bin sîya vê bawerîyê 
da derbas bike. 

Me go bingeha her tiştî bawerîye. Lewra 
heger bawerî tune be, hilgirtina vî barî ne-
bimefer e. Ji ber vê yekê bawerî ji însan re 
dibe siparteke pir qawîn û sedema xilasîya 
dinya û axretê. Xweda di Qur’an’a piroz de 
weha ferman dike: 

“Ez sond dixwum bi esrê ku tevê însana 
di xisarê dene. Lê belê ew kesên ku îman 
anîne û emelê salih kirine û şîreta heqqî û 
sebrê li hev dikin li der (ewna ne di xisarê 
dane).” (Suretê ‘Esr: 1–3)

Tevê însana di xisarê dene. Ne ku hinek bi 
tenê. Xisara wan ne tenê bi dinyayêve girêdayî 
ye. Xisara mezin li axrête ye. Jiyana dinyayê bi çi 
hawayî be xilas dibe, lê belê jîyana axretê xilas 
nabe. Jêre ne serî heye ne jî binî. Encax kesê 
bawerî anine ne di xisarê dene. Wan kesê gihane 
xilasîyê bawerî anîne ku Xweda yek e, şirîkê wî 
tune ye. Tevê kaînatê Wî çêkirî ye. Tiştê zindî 

û ne zindî, ber çav û ne ber çav tev hinêrê Wî ne. 
Jîyana xwe bi vê bawerî yê berdewam dikin. Ji xeyrî 
Xweda serî ji kesî din re na tewînîn. Jîyana xwe di 
çarçova dînê Xweda de di meşînîn. Tiştê ku Xweda û 
Resulê Xweda ferman kirine li gor hêz û taqata xwe 
pêk tînin. Dîsa tiştê wan qedex kirine heta ji wan tê ji 
wan dur dikevin. Neheqîyê, zilmê, ezîyet û tedayîyê 
ticarî qabul nakin. Timî li cem mezlum, belengaz û 
ketîya cî digrin. Ê ku gîhîştine xilasîyê jî evin. 

Resulullah aleyhissalatu wesselam di heqadera 
xilasîya mirova ku bi bawerîyeyê waha ferman dike:

“Ew kesê ku Xweda ji xwe ra Reb, Îslamê dîn, 
Muhammed jî peyxember qabul bike cennet jêra 
vacib dibe.” (Ebu Dawud)

Ew kesê ku bawerî bi Xweda, Resulê Xweda û 

XEFKÊ Lİ BER XORT Û 
KEÇÊN KURDA (2)

DÛR KİRİNA Jİ BAWERÎYÊ
- Muhammed Eminzade

KelhaamedKelhaamed18

Tebax
Îlon
Cotmeh20
09



Îslamê anine, dek û dol û xefkê şeytan 
û ê dostê şeytan eşkere dikin, li hem-
ber wan ji bo mezlum û ketîye dibine 
sitar. Mirova ji koletîya mirova derdi-
xin û wan azad dikin. Çimkî bawerîya 
Îslamî emrê vî tiştî dike. Ji xwe ji ber 
vê yekê dijminê Îslamê serê pêşî êrîşî 
bawerî ye dikin. Ji bo zilm û zordestîya 
xwe berdewam bikin, însana ji xwer bi-
kin kole, ew di kêf û xweşîye da, însanê 
feqîr û belengaz jî di bin xizmeta wan 
dabin. Ew tim û daim mezin û mîr bin, 
gelê bê kes û mezlum jî li ber destê 
wan bin. 

Bawerî ya bi Xweda serî pêşî text 
û selteneta zalim û zordesta tar û mar 
dike. Mezlum û bê kesa ji bin desta 
derdixe û jîyane ke bi rizgarî pêşkêşî 
wan dike. Xweda, hinermendê hemu 
‘alêmê ye. Li cem Wî meznatî tenê 
bi teqwayê ye. Bi mal, milk, seltenet 
û dewlemendîye meznatî bi dest na 
keve. Teqwa; hez kirin û tirsa ji Xweda 
ye. Kesê ku ji Xweda hez bike û tenê 
jê bi tirse, nehaqîyê, zilmê, zordestîyê li 
kesî nake. Di Jîyana xwe da tim û daim 
durust, rast û ewledar e. Ji bo jîyana 
mirov û gela bi xweşi û dilgeşî derbas 
bibe di xebit e. Şev û rojê xwe di rîya 
vê dozê de xerc dike. Lewra bawerî 
nur e. Nur divê ku der û dora xwe 
ronayî bike. Wek gula bi bîn, bînê bi de 
zindî û ne zîndîya. Wek stêrka biçirîsîn 
e. Di tarîtîya şevê de bibe rêzdar ji 
hundayî û xerîba re. 

Şeytan û hogirê wî jî ji tarîtîyê 
hez dikin. Tehemmula wan ji ronayî 
û şewqê re nine. Lewma gava li cîyê 
kî ronayîyê dibinin vek gurê har êrîşî 
didinê. Îro jî bi wî awayî ji der û dorê 
me bi hêzê xwe êrîşê didine me. Jibo 
bawerîya Misilmana ji holê rakin tevê 
hêzê xwe birê dixin. Ji dibistanê des 
bi wî karî dikin heta mirinê na seki-
nin. Sekin ji wanre nine. Pîyê wan na 
keve bin wan. Hê di dibistanê de bê 
bawêrîyê dixine serê zarokan de. Heta 
ji wan tê Xwedê û Resulê Wî didine 

jibîr kirin. Gava behsa çêbuna asîman, 
erd, ster û mexluqata dikin sedemê 
çêbuna wan li gorî fikra xwe dibêjin 
û behsa Xweda nakin. Nabêjin erd û 
asiman û tiştê di wan de Xweda çêkirî 
ye. Hêdî hêdî fikre ke bê Xweda didine 
wan. Disa bi waha rengî, di televîzyon, 
radyo, înternet û tişte wek van de êrîşî 
bawerîyê dikin. Bernamê wanî di wan 
tiştan de jîyane ke bê Xweda bê pey-
xamber bê dîn bê kitep bê ‘emelê salih 
darî çav dixin. Di filmê wan û rezefîlmê 
wan de timî jîyana dinyayê tê nîşandan 
û wek ku axret nîne tê dom kirin. Ti di 
bê qey yêkî ku sibehî hesabê jîyana 
dinyayê bipirse nîne tê nîşandan. Bi vî 
awayî însana bê hiş dixin û jîyana dinyê 
û axretê difeşkilînin. Mirovê ku bawerî 
jêre namîne di be kole û dikeve bin 
emrê wan. Bi şev û roj jibo wan dixebit 
e. Xort û keçên me dikevine xefkê wan 
û car din jî hew karin jê derkevin. 

Em vêya ticarî jî bîr ne kin ku 
bawerî ne mîne rehm û wijdan jî na 
mîne. Wek îro kuştin û talan kirin û 
fuhuş û dizî û tevzker (uyuşturucu) 
û eraq û tiştê ku jîyanê xera dikin we 
belav bibin. Him dinya him axret wê 
bibe cehennem. Ji ber vê divê em pir 
hişyarbin. Zarokê xwe û ê der û dora 
xwe li hember van êrîşê xaîn bipare-
zin. Ew êrîşê didine bawerîya me emê 
jî bawerîya xwe û zarok û zêçê xwe 
qawin bikin. Bawerîke ku bi bivra hur-
ne be emê ava bikin. Bawerî ke wulo 
ku meriv li çi mêze bike têda Xweda 
bibîne. Her gava ku meriv bavêjê me-
riv bi zanibe ku yekî me dibîne heye. 
Tiştekî me jê veşartî na mîne. Timî li her 
cîyî hazir û nazir e. Bawerî ke wulo him 
bimere him jî bi zar û zêçê mere divê 
çê bibe. Em giranîya xwe ber dine ser 
wî tiştî. Heger bingeh zexm be carna 
avayî zirarê bibîne jî car din tê nu kirin. 
Lê go bingeh qals be avayî jî qals e. 
Bila ewya tim di bîra me dabe.  

Xweda tevê misilmana bistrîne. We 
dispêrime Xweda ê Teâlâ…

Tevê însana di 
xisarê dene. Ne 
go hinek bi tenê. 
Xisara wan ne 
tenê bi dinyayêve 
girêdayî ye. Xi-
sara mezin li 
axrête ye. Jiyana 
dinyayê bi çi 
hawayî be xilas 
dibe, lê belê 
jîyana axretê 
xilas nabe. Jêre 
ne serî heye ne jî 
binî. Encax kesê 
bawerî anine ne 
di xisarê dene. 
Wan kesê gihane 
xilasîyê bawerî 
anîne ko Xweda 
yek e, şirîkê wî 
tune ye. Tevê 
kaînatê Wî çêkirî 
ye. Tiştê zindî û 
ne zindî, ber çav 
û ne ber çav tev 
hinêrê Wî ne. 
Jîyana xwe bi vê 
bawerî yê ber-
dewam dikin. Ji 
xeyrî Xweda serî 
ji kesî din re na 
tewînîn. Jîyana 
xwe di çarçova 
dînê Xweda de di 
meşînîn. 



Dîroka însan dîroka jîyanê ye
Eslê însan
Koka însan
Soza însan
Di roja qal u belê de li ser 
îmanê ye.
Dijminê însan pir in
Ne yek u dido ne
Şeytan…
Kafir…
Minafiq…
Tev yek bend in
Yek rêz in
Di kemîna xiyanetê de
Nêçîra wan
Xapandina dost ê xwedan e.
Bi hev re
Bi şurê xwe
Bi qelema xwe
U bi zimanê xwe
Êriş dikin ser xwîn u goştê me
Zarok u sebîyan
Bê dê u bê bav dihêlin
Dar u devîya dişewitînin.
İce ayeta ‘Yuhlîkul herse wen-nesl’
Bi temamê rastîya xwe
Derdikeve meydan ê.

Hevalê min
Brayê min
Ne min ji te re got
‘Xiyanet pir zor e’
Li meydan a cengê
Dijminantîya sîng u sîng xweş e

Lewra em
Ji bav u bapîrên xwe ve
Hîn buyê ceng u şera ne
Dayikên me hê li ber darê 
derguşê
Em bi lorîn lorînê cengê mezin 
kirine
Bi rastî
Bi merdî u heşkere
Şeytan u ‘ewanê xwe
Nikarin pişta me li ‘erdê xin

Lê pir caran
Bi dostanî u ğafiltî
Bi dizî u bêbextî
Mîna qatilên îmamê ‘Umer u 
‘Elî
‘Evdirrehmanê kurê Mulcem
U Ebu Lu’lu ê Mecusî
Li me xistine xencer u şurê bi 
jehrî
Herişandin
Xerpişandin kezeb u mijî

An li ser nimêjê
An li rîya nimêjê

Brayê min!
Bavê min!
Ev xiyanet ne nuwe
Mexdurên wê
Ne Hesen u Huseyn tenê ne
…
Ne ez u tu tenê ne

Di binê zîndanan de
Bêkes u bêxwedî…
…
Birayê min!
Xayintî ne karê merda ye
Ne karê dostê xweda ye
Ne karê însanê durust u jixwe 
bi hêvî ye
Lewra xiyanet:
“Temakarî ye,
Hesudî ye,
Bextreşî ye,
Bexîltî ü çav nebarî ye”

Ya hê xerabtir:?!
Dijmintîya dostan ü dostanîya 
dijmina ye,
İnkar kirina eslê xwe,
Dînê xwe,
U dîroka xwe ye,
Tif kirina ser çavê bav u bapîra 
ye.
Ğulamtî ye,
Xizmetkarî ye…
Kerîtî ye,
Ji bo dijminê xweda u 
însanîyetê re.
Zilm e…
Neheqî ye…

Li de’wa Huseyn!…
Li ala Huseyn!…
Li mala Huseyn!…

XÎYANET ÇİQA ZOR E

Brayê min!
Ne min got:
“Dîroka xîyanetê kevn e”
Xayînê xaînan şeytan e
Qabilê brakujî
Pîreka Nuh
Ya Lut
Ya îmam ê Hesen
Tev neferên artêşa xayîna ne”

Susa min sosina min!
Gîyayê ser tirbê Şehîdê min!!!
Rehberê min!
Şahid bin!
Fîrdewsa min, feryada min
Tekbîrê min, nale nalê min
Di nav destê zebanîyê dijminê min!
Şahid bin!
Şahid bin ku me xiyanet nekir.
Kelemça min!
Zincîra ser destê min!
Hijmara îdamê li ser dosya min!
Şahid bin!
Şahid bin ku me xîyanet nekir.

Li xwîna Huseyn!...
Li rêza Huseyn!...
Li benda Huseyn!...
…
Erê lê!
Dîroka xayîna tim xîyanet e
Summeya min !
Carna Yusif tînim bîra xwe di 
binê çalê de
U li alîyê din xayintîya bira
Carna Yusif tînim bîra xwe di 

binê hepsê de
Bêkesî u xerîbîya wî
U bê ujdanîya zulîğa…

Ê Lê dîsa jî dilê min
Bi min u te bhtir di şewite
Lewra durbuna min u te
Ji ya Yaqub Yusif jî derêjtirbu
U neheqîya li me hate kirin
Ji ya birayê Yusif mestirbu

Ax…                               
Bila xyanet neba
Bila li ve dinya gewrik,
Min ne cîh u min ne war ba!
Bila döşeka min ax…
Lihefa min asman ba!
Zikekî têr…
U heftê birçîba!

Wê îmtîhan jî hebê!
Kî zane?
Kî zane azîzê dilê min!
Emaneta rehberê min!
Bi hê wê çend tofanê mazin wê 

raben
Li warê me!…
Li deşta me!…
Li zozanê me!……..
Bê hê kî u kî xwe avêjin
Ji gemîya xelasîye
U xwe xenikin
Fetisin
Di behra xiyaneta xwe de

Kî zane?
Kî çi zane lo!!!
Hê çend ling wê şemitin
Çend dil wê qulibên
Ji ser sîrate-l musteqîmê
U wê bin musteheqê
Nifir u beddu’ayên nesla nu
Ya Hefîz!
Ya Hefîz!
Sebbît qulubena ‘ela dînîke.

M. Tahir Soranî

06.05.2003 (dest xêr)
Mêrdîn D/2 koğusu

Hemdên bê jimar ji Xweda ê ‘alemê 
ra bin. Selat u selam li mezinê me Mu-
hammed Sallallahu aleyhi we sellem, al 
û ashab û etba’ên Wî be.

Hemd ji Xweda ê alemê ra be ku 
em Xwedê nas û Misilmanın. Ji bonî 
wilo jî em li tevên meselên xwe di şi-
baka İslamê de mêze dikin. Xweda 
bê herê ezê nêrina xweyî li ser ziman 
peşkêşî we bikim. 

Bi delîla ayeta 31’ê ji surê Beqere 
û ayeta 22’ya ji sure Rum em bawerin 
ku ziman tev Xweda ji serî ve çêkirin e. 
Ev zimanê han bi bavê me Âdem ‘aley-
hisselam dane hînkirin. Wî jî bi zarokên 
xwe dane hinkirin û bi vî awayî belav-
bun e û gîhane me. Ev nêrîna gelek 
‘ulemaên ‘ilmê kelam û usulê û mufes-
sira ye. Ê bixwazê bira li kitebên usulê 
û tefsira Savi û Nişaburî û Faxrê Razi û 
Taberani binêr e. 

Ji ber vê heqîqetê em ji temamên 
zimana hezdikin. Wan meşru’ dibînin 
û tev jî li ba me bi rumetin. Lê belê ji-
ber hinek xatir û hinek sedema hinek 
ziman li ba me ji hinekan bi rumettirin, 
hezkirina wan bêhtir e. Cehd û xeba-
ta me liser hinkirin û muhafeze kirin û 
pêşdebirina wan zêdetir e. 

Mesela, zimanê Kûrdî ji bonî ku 
zimanê me ye weke gelek ni’met û 
hedyê Rebbê ‘alemê pê li me ni’met 
kirî û ji me re hedye kirî em ji zimanê 
xwe zêde hezdikin. Qimet didinê, mu-
hefeze dikin û pêşde birina wê digerin 
û dixebitin. Ev jî tiştekî fitrîye. Lewra 
wexta Rebbê ‘alemê tiştekî dide yekî 
ji bonî ew yek wî tiştî mıhafeze bike, 
hezkirina wi tiştî dixe dilê wî de. 

Hemu ‘alîmê Muslumanê Kurd 
jibonî ku zimanê Kurdî biparêzin di 
medresanda fêr/ders dane û pirtuk 
nivîsandin e. Klasîkê Kurdî tev ji wan 
‘alima gîhîştine me. Ev nêzî sed (100) 

salîye jibo zimanê Kurdî bi peşve neçe 
gelek asteng danîne peşya wê. Bi vê 
tenê jî ne sekinîne ji bo ji holê rakin 
gelekî xebitîn e. Emê jî jibo parastina vî 
zimanî tiştê jime werê bikin.

 ‘Erebî jî jibonî ku Qur’an’a pîroz pê 
nazil buye, pêxemberê meyî cîhanê pê 
xeber daye, yani çavkanîya dînê me a 
diduya –ku sinnet e– pêye, ji wan pêve 
jî pirên çavkanîyên Îslamî jî wek kitêbên 
fiqhê, tefsîrê, usulê, akidê, dirokê pê ne, 
Xweda ew kirîye zimanê ‘ibadet didînê 
me de û herwekî van sebeba em ji ‘Erebî 
hezdikin, rumeteke zêde liba me jêre 
heye, em divên bi‘elimin û zarokên xwe 
jî bi’elimînin. Muhefeze kirina vî zimanî 
liser Misilmana teva heta liser insana 
teva ferz e. Lewra wehya paşî –ku ew jî 
Qur’an’a piroz e–  û pêxamberê paşî pê 
hatine şandin.

Belê jibonî ku ‘Erebî zimanê tevê 
çavkanîyên İslamê û ‘ibadeta ye, 
qewmên ku Misilman bune bi hemu 
hêza xwe li ‘elimandina wê gerîyan e, 
bi gotinên wê xeberdan e û zimanên 
xwe pê neqişandin e. 

Sedemekî dî jî ku Misilman xwe ji 
zimanê ‘Erebî navedin lê xwedîtîyê dikin 
û pê îftîxar dikin eve; ku ew jî hezkirina 
Xweda û pêxemberê Wî ye. Lewra mirov 
hez ji yekî bike hez ji her tiştê wî dike. 
Çawa ê ku hez ji Ewropa dikin hez ji 
her tiştê wan dikin. Xêzikê li ser bawerî 
û ‘adet û exlaq û şexşîyeta xweyî hezar 
salîn dixin û bi teqlîda wan dijîn. 

Zimanê Farisî jî ji edebîyata İslamî 
re heta ji a cîhanê re gelek xizmeta 
wê çêbuye. Gelek çavkanîyên ‘ilmî û 
exlakî pê hatîne nivîsandin û wergerîyê 
wê bune. Dewletên mezin pê hatine 
îdarekirin. Zimanekî gelek rind û şêrîn 
e. Di helbest û nivîsandina de pir hatîye 
îstî’mal kirin. 

Zimanê Tirkî jî –bilxasse Tirkîya 

Osmanî– ew jî zêde xizmet pê hatîye ki-
rin. Dewleteke ku serwerî li sê qita kirî pê 
hatîye îdarekirin, qederekî zêde kitêbên 
‘ilmî, exlakî, edebî pê hatîne nivîsandin. 
Gelek çavkanîyê Îslamî wergerîyê wê 
bune. Arşîva dewleteke cîhanî ku zêdeyi 
pencsed salî serwerî li sê qita kirî, pê ye. 
Bi van qasa re jî pirtûkeke weke Rîsale–î 
Nur pê hatîye nivîsandin. Ji ber wê yekê 
em jê hezdikin. Liba me xwedî qîmet e 
û em ‘elimandina wê bi feyde dibînin. 
Heta lazim dibînin.

Zimanê Îngîlîzî jî îro di dinyayê de 
giranîyeke mezin jê re heye. Gelek 
karê jîyanê pê tê dîtin. Îro gelek eserê 
‘ilmî pê hatine nivîsandin. Jibonî van xu-
susa him jî jiboni zimanê emperyalîya 
cîhanîye, hîn kirina wê qence, heta la-
zim e. Lewra pêxemberê me Muham-
med Sallallahu aleyhi we sellem, jibonî 
ji şerrê Yahudîya bawer bimîn e, emrê 
Zeyd b. Sabît kir û goht: “Zimanê wan 
bi ‘elim e.” Zeyd (Xweda jê razî be) di 
şeş mehade hinî zimanê wan bu. 

Hasilî; alî İslamê de ji her zimanî 
re rûmet û hezkirin heye. Her ziman 
meşru ye. Bi qasî hewceyî yê rûmet û 
hezkirina wan zêde dibe. 

Ziman jî weke gelek ni’metên Xwe-
da ê Teâlâ, ni’meteke mezin e. Divê mi-
rov di rîya Wî de îstî’mal bike û bikarbîn 
e. Şukrê vê ni’metê jî wilo tê kirin. Lew-
ra şukrê ni’meta ewe ku Xweda ji bo çi 
dabe mirov, meriv wê ni’metê di wur-
de îstî’mal bike û bikarbîn e. 

Em û zimanê xwe tevde eserê/afi-
randina Xwedê û mexluqê Wi ne. Divê 
em di rîya Wî de bimeşin. Yan na, wê 
berdelîya wê giran be. 

Xweda ê ‘alemê yek bînekê tenê jî 
me ji rîya xwe dernex e. Amîn… Ez we 
dispêrime Rehm û Kerema Wî…

 Tac: C:5, s: 253

❧ Berê giran li 
cihê xwe girane, 
gava qelikî nake 
du peran e

Bajarê 
Amedê 

li bakurê 
Kurdistanê li jora 

herema Dîcle u li ser 
riya ticareta nabêna bajarê 

têvel hatîye ava kirin. Bilind-
buna wêyî ji behrê 650 metreye 

u li ser platokî bilinde. Bajarekî 
gelek kevn u ji gelek qewm u ‘eşîra 

re buye derguş.
Bajarê Amedê li rojhilat bi Batmanê u 

Sêrtê, li başur bi Mêrdînê, li başurê roj ava 
bi Rihayê u Semsurê, u li bakur jî bi Elezîz u 

Çewlîkê ve tê girêdan.		
Navê bajêrî ewil Amîd e. Di derheqê vî navî 

de her çiqas rîwayetê ferq hene jî ev nav çawa lê 
hatiyekirin qutebir kesek nizane. Bajar çaxa dike-

ve bin hakîmyeta muslumana navê bajêr dibe Amed 
u hetanî sedsala bi vî navî hatiye gazî kirin. Di dewra 

Osmanîya de car car bi navê Ameda reş hatiye navdank u 
çaxa muslumanê ‘Ereb zarê Bekr b. Waîl bajêr zeft dikin navê 

bajêr dugherin u dikne Dîyar-î bekr. Çaxa bajar dikeve bin 
hakîmyeta Osmanîya dewleta Osmanî navê bajêr dugherin u 
dikne Dîyarbekir. Hetanî cumhurîyet ava dibe jî bi navî dimîne. 
Di dewra cumhurîyetê de di sala 1937 de navê bajêr carekîdi tê 
guhartin u vê carê dibe Dîyarbakir.

Bajarê Amedê li ser xaçirêka  Îraq, İran,  Aqdenîzê u 
Karadenizê bi hev girê dide hatiye ava kirin. Berya mîlat bi 2300 
dide zanîn ku ji berê de Amed cihê jiyangeh u ticaretê ye. Kel-
ha dora bajêr pêçaye dide zanîn ku di dirêjîya tarîxêde gelek 
dest guhartine. Qismekî kelha wê berya mîlat bi vi salî hatiye 
ava kirin. Pîştî mîlat di sala 349 de împaratorîya Roma yî rojhilat 
Qonstantînosêyî dudya jibo bajêr ji şerrê Sasanîya muhafaza 
bikin dora bajêr tev bi kevirê mazin lêkirine u kelhek bilind u pir 
qewî ji bajêr re çêkirine. Bi rastî Amed ji alî tarîxê de bajarekî 
gelek dewlemende. Lewra kelha Bedena wê  di dunyayê de 
piştî yan Çînê ya herî drêje. U bi mîmarîyek pir hostatî hatiye 
çêkirin. Bi vî awayî bajar di dewra xwe de buye cihê îdarî 
‘eskerî u sîyasî. Piştî îsa (as) Rumîyan, Bîzansîyan; 
Ereban, Emewîyan, Ebbasîyan, Merwanîyan, 
Selçuqîyan, Eyyubîyan, Safewîyan, Osmanîyan 
li ser bajarê Amedê tehakum kirine. 
Amed di sala 639 hîcrî de ji teref 
eshaban hatîye fetihkirin. Di henga-
ma vê hucumê de kurê Hz. Xalid 

Süley-
man b. Xalid şehîd 
dibe. Qebra wî nuha 
jî di nabêna mizgefta me-
zin (Ulu  camî) u mizgefta 
Hesenpaşa de ye. Demek dirêj 
Osmanîya li ser bajar hukum 
kirine u heta komara Tirkîyê jî ava 
buye ev hukum dewam kiriye. Ji ber 
vê yekê gelek xizmetê dewleta Osmanî 
jî jibo Amedê çêbuye.

Şettê Dîcleyî di kêleka bajar de derbas 
dibe zîndebunek ferqî daye bajar. Ji hêladin 
de, kelha Amedî tarîxî, mizgeft, xan, dêr, 
medrese, pir u derîyê wê dide xuyanîn ku gelek 
qewm u ‘eşîr li bajêr jiyinîne. Çar derîyê bajêrî me-
zin hene. Evana: Derîyê Xerputê an derîyê Çîyayî, 
Derîyê Rîhayê an derîyê Rum, Derîyê Mêrdînê, 
Derîyê Nu, Derîyê Serayê. 

Sê bircê bajêr hene. Evana: Birca bizinê, birca heft 
birayan, birca Melîkşah. Di bajêr de du medreseyên 
namdar hene: Xwendegeha Mesudîyê u xwendegeha 
Zîncîrîyê. Di bajar de gelek mizgeftê tarîxî hene. Weke; 
Mizgefta mezin, mizgefta Nebî, mizgefta Husrew paşa, 
mizgefta İskender paşa, mizgefta İbrahîm beg, Mizgefta Şêx 
‘Ereb,Mizgefta Hz. Süleyman, Mizgefta Alî paşa, Mizgefta 
Şêx Yusuf,  Mizgefta Sîm, Mizgefta Hz. Umer, Mizgefta Şêx 
Mîtehar, Mizgefta Behram paşa, Mizgefta Safa, Mizgefta Lala 
Qasim Beg, Mizgefta Melîk Ahmed, Mizgefta Mînareya bi 
neynik... U gelek mizgeftê weke vana... Birastî evana tev dide 
rêdan ku bajarê Amedê ji berê de bi dînê İslamê ve grêdayîye. 
Çiqas qewm u ‘eşîr li ser bajêr tehakum kirine jî xelqê bajêr tu 
caran ji dînê xwe tawîz nedanê. Ji xwe Gelek ‘alim u zanayê 
navdar ji nava Amedê deketine u xebatê İslamîyî pir hêja kirine.

Jibo cihên dîroka girîng li bajêr geleke cihê tarîxî hene. (weke 
bedena bajêr, pira deh derî an pira belek, Bexçeyên Hewselê.)

Ji gelek hêla de bajarê Amedê li welatê Kurdistanê li pêşîya 
gelek bajaraye. Qezeyê bi wîlayeta Amedê ve  girêdayî: Bismil, 
Çinar,  Çermîk, Çunguş, Egîl, Erxenî, Hênê, Dîcle, Qulp, Lîce,  
Farqîn, Hezro u Qocakoy bi tevatî 13 hebin…

Pir cara ‘esabîyet çî ye ne çî ye mere 
ji nav hev dernax e. Ji bo wê mi xwest 
ez ji kullîyeta Îslamê hinik qeysa derxim. 
Ji bo bi va qeysa mere çi ‘esabîyet e çi 
ne ‘esabîyet e ji nav hev derxe. 

Piştî xebata xwe mi sê qays derxistin:
1–Ku mere qewmê xwe ji qewmê 

di mestir bivîn e. ‘Elameta ‘esabîyetêyî 
mezin ev e.  Mere dinêri îro gelek 
qewm bi vî hawî doza mezinantîya 
qewmê xwe dikin. Wek Hitler… Wî wa 
digot. Dîs Cihû bi vî şeklî dibên. O dibên 
insanê di, ji bo xizmeta me çêbun e. 

Ê pêşi ev doz kirye şeytan e. (la’neta 
Xweda lêbe.) Di suretê A’raf de wextê 
Xweda ê Teâlâ jêr dibê: “Wextê mi 
emrîte kir ji bo secdê ê te ji secdê 
men diki çî ye?” Di vir da dibê: “Ez jê 
mezintirim. Te ez ji agir çêkirim, u te 
ew ji axê çêkir.” Di vir de şeytan jibo 
koka xwe, xwe ji Adem (Selamê Xweda 
li ser be) mezintir dibîn e. 

İslamê de qeysa mezinantîyê de, 
ji dêlava qewm û kokê “teqwa” danî 
ye. Teqwa; tirsa ji Xweda ye. Di suretê 
“Hucurat” de Xweda ê Teâlâ wiha 
ferman kirî ye: “Herî efdelê we û herî 
çêtirê we ê ku xwedî teqwa ne.” 

Pêyxemberê me Sallallahu aleyhi 
we selem jî wiha gotî ye: “Gelî insana! 
Rebbê we yek e. Tu mezinantîya ‘Ereba li 
ser ê ne ‘Ereb û mezinantîya ê ne ‘Ereba 
jî li ser ‘Ereba tune. Tu mezinantîya ê 
reş li ser ê spî û ê spî jî li ser ê reş tune. 
Mezinantî tenê bi teqwayê ye. Ê di nav 
we de herî çêtir; ê herî zêde ji Xweda 
ditirsin.” 

Bi rastî ku mere difikire mere 
famdike ku mere jibo qewmê xwe, 
xwe mezin bibîne ev tişkî bê ma’ne ye. 
Çimkî qewmê xwe ne me xwestîyi û 
me neqandîye. Bê îrada me em bune 
ji vî qewmî. Lê belê mere bi dînê xwe 
o bi ummeta xwe bi pesini ev tişkî rast 
e. Ji ber ku ji nav hemu dînê xerabe de 
me vî dînê rast û xweşik ‘ecibandîye bi 
îrada xwe o bi ‘eqlê xwe. 

2–’Elametê ‘esabîyetêyî dudıya 
ku mere li heqî û ne heqîyê ne nêre 
û timî daim destê qewmê xwe bigre. 
Ev jî ‘elametkî muhim/girîng e. Çimkî 
insanê esabiyet bi wan re hebi li heqî û 
ne heqîyê na nêrin. Her daim alikarîya 
qewmê xwe dikin. Pîsekî ji qewmê xwe 
ji welî kî ne ji qawmê xwe çêtir dibînin. 
Va însanana tu carî nikarin ‘edaletê 
jî bicî bînin. Lewra timî daîm destê 
qewmê xwe digrin û ê li hemberê wan 
neheq û xerab dibînin. 

Îslamê çawa di mezinantîyê di ji 
şuna qewm û ‘esabîyetê teqwa danîye, 
di alîkarî û hêl gırtınê jî, jidêlva qewm û 
‘esabîyetê pêgirtîya Xweda û Resulê Wî 
danîye. 

Di suretê “Mucadelê” de Xweda ê 
Te’âlâ weha ferman dike: “Qewmekî 
bawerî bi Xweda u bi roja axretê anî be 
tu carî tu nabîne ku bi kesê li hember 
Xweda û Resulê Wî derdikevin, 
dostanîyê dikin. Velew ew kes bavê 
wan bin yan birayê wan bin yan jî 
‘eşîra wan bin.”

Mu’min timî daîm dostanya 
mu’mina dikin. Welew go ji qewmnî di 
jî bin. Çimkî birayê hevin û dujminantîya 
kafira dikin. Welew ew kâfir ji qewmê 
wan jî bin. 

3–’Elametê ‘esabîyetêyî sisîya ku 
mere bi ecdadê xweyî kâfir bi pesin e. 
O mere wan mezin bibîn e. Di hadîskê 
de Pêxemberê me Sallallahu aleyhi we 
selem wiha gotîye:

“Xweda ji we kibra cahilîyê û 
pesinandina bi bav û kala rakir. İnsan/
mirov ya mu’min û muttaqî ne yan jî 
facir û bêxêr in. Hun zarê Âdem in. 
Âdem jî ji axê yi. Hinik insan hene bi 
zilamnî weri dipesinin ku ev zilam ji 
komıra cehennemê pêvtir ne tiştikin. 
Ewa insana ya wê terka vê pesinandinê 
bikin yan jî li cem Xweda wê ji kêzikê 
pozê xwe dixin pîsîtîyê kêmtir bibin.” 

Ev her sê tışt ‘elamet û 

nişanê ‘esabîyetê ne. Xweda me ji van 
tişta bistirîn e. Lê belê ku ev exlaqên şaş 
tunebın, Îslam, qewm û zimanê mirova 
înkar na ke. Heta dibê pirbuna reng û 
zimana ayet û nîşanê Xweda ê Teâlâ 
ne. Di suretê Rum ayeta 22 yan de vê 
manêdi tê gotin:

“Ji ayetê Wî yek jî ku êzman û êrd 
çêkirye û ziman û rengê we jî ne ji 
hevin. Bê guman di vêyan de ji zana re 
delîl hene.”

Dîsa Îslam, na hêli ku mere çun û 
hatina meriv û eqruba qutbike. Heta 
divê mere van çun û hatina zêde bike. 
Bi vî şeklî “Sila–î Rahm” ferz e. Xêra 
sedeqa mere bi de mervê xwe ji sedeqa 
mere bi de xerîba pirtir e. 

“Meriv/xwedî di kitêba Xweda de, 
layiqtirê hevin. Bê şek Xweda her tıştî 
bi heqî zan e.” (Enfal: 75)

Tiştê fam dibe ev her sê tiştê me di 
serî de got, Îslam, nehîy ji wan kirye û 
dîs ew ‘esabîyeta dibe sebebê/sedemê 
tefriqa Misilmana û wan ji ber hev dixe 
û yekîtîya wan xera dike; ne li rê dîye 
û nehîy jê kirye. Lê belê ji wan pêvtir 
ku mere ji zimanê xwe hez bike û 
kevneşop û adetê ne xeyrî İslamî û tevlî 
vê mafê însanî ê gelê xwe xwedîtîyê 
bike û daxwazîya wan tişta bike. Vana 
ne ‘esabîyetin û Îslamê nehîy ji wan ne 
kirye. Heta divê meriv van bike. Jê paş 
nekeve.  

Medenîyeta meyî Îslamê ji 
xebata gelê ‘Ereb, Faris, Tirk, Kurd û 
gelek qewmê din çêbu ye. Jibo vê 
medenîyeta xwe em pêşdir bivin, di vî 
îşê xêrê de divê em bi hevra pêşbazîyê 
bikin. Lê belê hez kirina xwe yekîtîya 
xwe û biratîya xwe jî xeranekin. 

Ez we dispêrime Xweda ê Teala…

-îbrahîm Berzencî

‘ELAMET Û NÎŞANÊ ‘ESABÎYETA CAHİLÎ

❧ Aşîtîyek ne baş, ji şer xirabtir e

- Hüseyin OLAM

NEXWEŞİNÊ 

MA’NEWİ

❧ Bedewîya mirov, 

zanîn û fereseta mirov e

Kelhaamed

Gelî birayê xwendevan, di jimara vê kovarê 

u ê pey wî de ku xweda îzna me bide u ber 

pirsîyarê nîvîsarê vê kovarê jî destura me bide 

emê mîjara xwe li ser êşê ma’newî u nefsî 

binîvîsînîn. Wek seba însana (ğiybet), du rutî 

(rîya), qurretî (kîbîr), derewî (yalan), zenna xirab 

(su-î zan), hesudî (kiskançlik) u her wekî din. 

Di jîyana dinyayî u axretî de rumet u xelasîya 

muslumana bi şemrandina va tiştaye. Belê ev 

nexweşîn, em karin bêjin ku bi hemukê însana 

re hene. Hekîmê va êşa xweda u resülê wî ye. 

Rêya tîmar u başbunîyê nîşan dane. Em dixwa-

zin ku bi ayet u hêdîsa tîmara xwe bikin ku em ji 

van êşa bi qederê îmkana xwe xelas bibin.

Jîmara  pêşî emê ji seb’ê (ğiybet) despêkin. 

Em xwe dispêrne xweda u jê alîkarîyê dixwazin.

SEB (GÎYBET)

Seb, ewe ku bi ne qencî u ne başî di 

‘eleyhîya yekî aşîkarde were xeberdan.       

Ê sebê dike, ji bo ku wî însanî xirab nîşande 

di bedena wî de, di nesebê wî de, di xebat 

u xeberdanê wî de, di dîn u dinya wî de, di 

ehlaqê wî de, heya cil u kincê wî de ‘eyb u 

qusura dibêje. Seb, ne bi ziman tenê tê kirin. 

Bi nîşandanê, bi qerînê, lêv tewandinê, çav 

şikandinê u bi nîvîsandinê … Wuhajî çi tiştê bi vê 

meqsedê were kirin ew sebe.

Seb, herame. Êşa ziman, nexweşînek cîvakî, 

gunehek pir mezine. Sebebê fitnêyê, sebebê 

fesadî u ğeyd u dilnexweşîyê ye, wuha tê zanîn 

ku ji seda not u neh însan bi vê êşa ğedar nex-

weşin. Tê dîtin ku kêm Müslüman hefza xwe ji 

vî gunehî dikin. Em jî tê de.

Xirabî u gunehekî mezine lewma xweda u 

Resulê wî bi zarê xweyî şîrîn di ayet u hedîsa de 

behs kirine u mü’mîna di derheqê vê afetê de 

hişyar kirinê.
Xweda di Qur’an-ê de wuha ferman kirîyê: 

“Li qusur u kêmasîyê hev negerin. Di piştî hev 

de kişkişî u sebê nekin. Li xweşa kî diçê ku 

goştê birayê xwe yê mirî bixo? Hun ji vî kerîxîn 

newsa! Wê çaxê ji xweda bitirsin!” (Hucurat:12)

3Di hedîsekî dî de: “Ji sebê birevin! Mu-

heqqeq seb ji zinayê dijwartirê. Lewra dibe ku  

xweda tewba zinekar qebul bike. Lê ê ku seba 

wî hatîye kirin heya ku heqê xwe helal neke 

xweda ê sebkar ‘efu nake.” (İbn-î Hîbban) 

Resulê xweda goht: “Wexta ez çum mîracê 

min henek însana dît neynokê wan ji sifir bun. 

Bi van neynoka ruyê xwe u singa xwe didan ber 

napruçka. Min pirsî “Ev çikesin?” Cebraîl goht : 

“Ev ew kesin ku bi sebê goştê însana dixwarin u 

rumeta wan dişkandin.” (Ebu Dawud)

Yekî goht : “Bejna filankes kinike” Resu-

lullah (selat u selam lê bin) goht: “Heger ku 

ev gohtina te bavêjin behrê, wê behr pê genî 

bibe.” (Tîrmîzî)

Di sê cîhî de meriv kare sebê bike.

1.	 Gilîyê ji zilmê

2.	 Pirsa ji bo meslehetê u îstîşarê 

3.	 Behsa xirabîya însanê fasiq u facir.

Zirarê sebê pirin. Emê vê tenê bejin me 

umîde wê bê fêmê. Ez seba kî bikim wê xêrê 

min herin jê re u gunehe wî jî werin jimire. Ji 

şirk u îrtîdadê, pêve xesarek ji vî mezintir heye 

gelo?
Jiber lazime ku em bi kurtî binivîsînîn emê 

mîjara xwe livir bi qedînîn. Di jimarekîdî de ku 

xweda bike nesîp emê dîsa bi kinahî vê carê du 

rutîyê (rîya) binivîsînîn. 

Selat u selam li ser peyxemberê me u li ser 

temamê mumîna be.		

Nîşank:
Dîya Nivîskarê mey ‘ezîz çuye ber rehma xweda. Em hêvîdarin 

ku ewê, Rebbê Kerîm bi ciwamêrîya xwey bêhampa dîya 

nivîskarê me bi mêvanî bihewîne. Rehma xweda lê be.

  
FERHENGA MİJARÊ

seb 	 : ğıybet

mijar	 : konu

jiyan	 : yaşam–hayat

rumet	 : onur-şeref

şemrandin: terk etmek

timar	 : tedavî

xebat	 : îş- çalışma

qerîne	 : îma-kînaye

xeyd	 : küsme-küskünlük

lewma 	 : dolayısıyla-ötürü

kêmasî	 : eksîklîk

kişkişî	 : çekîştîrmek

kerîx	 : tîksînme

dijwar	 : zorlu-şîddetlî

sifir 	 : bakır

neynok	 : tırnak

napruçk	 : tırmalamak

genî	 : kokuşmak

kurtî	 : kısaca- kısa

kinahî	 : kısalık- özet

gilî 	 : şîkayet

serxweşî 	 : tazîye

Hemîd, Mecîd u Reşîd sê hevalê hevin ji 
biçukayî. Gihaştibun hev wê rojê, lê ne liser 
beradayî. Ji kar betilîbun, hal nemabu di çoka, te 
digo qey çune paleya nîsk u noka. Hal xatirê hev 
pirsîn, runiştin liser ‘erdê çilmisîn. Hemîd bixweş 
ziman u dev e, xwe negirt hema ket xeberdan u 
peyve…

“Gelî heval u hogira! Mêr u maqulê mala Mah-
cira! Çend roj berê mewluda pêxember bu, ted 
got qey hemî millet li meydanê seferber bu. Min dî 
min mewluda wiha xweş nedî. Neb hezara tu bêje 
bi sed hezara însan li wê deverêbu. Bajar li wir ha-
tibu serhev, tekbîr u selewat di anîn tev. Min bala 
xwe dayê berdevk u peyvkar wiha dipirsî: “Gelo ji 
Hezret-î Muhemmed em hisdikin bi çikasî?”

Mecîd runişt bi çarmikî, palda bi balê, bi giranî 
kete galgalê. “Hiskirin bi girama nayê wezinandin. 
Bi mezro nayê pîvandin. Bi galgalê nayê qedandin. 
Bi peyv u pesnê nayê hesibandin, Sofî Hemîd! De 
îcar eşq u nura Muhemmed, Ji te re ewê çewa bêje 
ev rebenê Mecîdê ji Serhed. Heger Reşîdê mala 
Hecî Felît bixwe bawer e, bila ew bêje ka çikas bi 
eşq u hiskirna pêxember e…”

Reşîd xwe pêşkir, peyvê xwe jî bêşkir: “Hey 
Mecîdo, Mecîdo! Mêrê mala ‘egîdo! Wekte ne 
xweş bipeyvim, lê ji xeberdanê narevim. Tu weha 
bi tirs u bizoneke ji şorrew şiteğalî, bi bez u bizok-
be ji axaftin u mijulaî. Lê ê xwe ez ji pêxember pir 
hisdikim, heger tu bêje bi çiqasî ji te re qisse bikim:

Te perê xwe da serhev, jibo beranek qemer 

reş, zom u qamxweş. Beran bi nîv qiloçe carna jî bi 
hoçe. Lê cinsê hilîya dermala, tam liqor dilê delala. 
Te gava xwe avête mazatê, tu li beranek wiha rast 
hatê, Te u xwedî hevdu bir u anî. Nej wî nej te di 
navê de we qerar danî. Tê perê wî bide, lê çawa 
te destê xwe avête berîka xwe, te lê nêrî cizdanête 
xwedê bide. Hilat hilatî. Rengê te guherî. Tu nizanî 
tê çi bikî, xwelîl serê kê kî? Ted goht heye tune 
birîkbireka dadandine. Te fedîkir ji xwedîyê beran. 
Jiber beran çav u dil hezinî. Ling bune giran. Çok 
bi zor liser xwe man. Mecburî tu ji şert u soza xwe 
bihurî. We bidestê hev girt jibo xatir. Lê hê hun 
jihev neqetîyabun, xortekî ji durde bangî te kir. 
Gote: “Xalê Mecîd! Xalê Mecîd! Cizdana te ketye 
‘erdê. Tu lê hayî nebu. Bizorê gihaştim te...” Cizdan 
da te. Te nêhirt perê te, tev tê de xwîya, dîsa rengê 
te vebu. Wechê te beşîya. Ji kêfa, hindik mabu tu 
bifirîya. Quwwet ket ling u pîya. Te balaxwe da be-
ran, du re maçîkir inya ciwan. Selawat anî ser ronya 
çavan. Te gote: “Bi qurbana îmana te bim. Dê u 
bavête, te çi xweş bi terbîye kirine. A jitere, evya jî, 
şabaşu beğşîşa te ye. De îja, ji birakê xwe Mecîd re 
bêjim. Ji wê kêfa dîtina cizdan u ji ew beran, bêtir 
hesdikim ji ronya çavan… Hiskirna Resulê Xweda 
wehaye, ma neb henekaye.” 

Mecîd hinekî qehirî, hew xwe qirt, peyva wan 
birî. Gote: “Mêrê mêra, şêrê şêra, şêrê Xweda şêr 
‘Elî ye (a.s)… Mêranîya nejbo xweda, ehmaqîye. Ez 
xwe ne pesinim, lêj mêrê wek we re bipirsim. Sofî 
Reşîd! Madem tu ewqas mêre u bixwe bawere de 

-Fexreddîn Şemrexî

Jİ BERANÊ ZOM BÊTİR

baş guhbide ev xebere: Germe, havîne. Wexta zad u 
çinînê. Tu çu ser debr u bêndera. Xweda bereketa xwe 
têxe, îsal daye bi çend qat qentera, te malê xweda, ê 
zekatê jî veqetand jîbo hewcedar u feqira. Te zadê xwe, 
bi qamyona kişande bajar. Hinqî ewqas qirhebîbun, êllaf 
tev dorê civîyan liber ‘embar te u wan, we diber hevde 
dan, mecbur man, bihawî zêde kirin, perê wî jî pêde 
kirin. Mala xweda, hezar carî ava, te zadê xwe, ligor dilê 
xwe firota sukê mala xwe jî, hezirkir bi çend banqnot.”

 Reşîd: “Peyva te çiqas xweşe lo, ne sekin, dewam 
bik...” Mecîd: “Te çend şîşik kebab u cîger İsota tuj u 
tasek dewê cemidî jî liber, teb ser hure xwe ve dakir...” 
Reşîd: “Oooox! Xwezya tu jî liwirba. Meyê bihevra, 
noşîcan bikra. Lê hebêje qey min jibîr kirye. Hiskirna 
pêxember, ser vana re ye ha...” Mecîd: “Dostê xwe 
re bêjim. Te çu mazat... Ew beranê ted got, tu lê rast 
hat. Di cî de te heband. Te asakew beranê xwe avête 
pîqab, berê xwe da qezê... Te ajot, daket ser cadê tub 
rêket bi lezê...” Reşîd: “Tu rehet nasekine, tê li belakî 
bi qewimîne...” Mecîd: “Reşîd ê mêr! Ma ne doramin 
e? Guhdarî bike, tu lê binhêr. Di rê da li cîyekî ber 
jorde te dî, ji jor, qamyonek înterqol, ji pêş ji rastgor, 
tevî barenê giran u zor. Firên teqyayî, şofêr dev ji 
dîreksîyonê berdayî, bi qorne qor, bi ser te de hatî weka 
gayê mozkirî tor. Alîkî te zinare, alîyê din guhar e. Tel vî 
alî zîvirand nebu, tel wî alî doşkir u dagerand nebu, te 
lê nêrî, qamyon rê nehişt, çawa tê bi serserî. Te eşeda 
xwe anî, xwel alyê guhar xist. Ditîna hew te dît, te dîte; 
Te xwêdan daye, ji xew şîyarbuye. Heycana te dakete, 
bînate hate ber te. Te salawat ser canê pêxember anî...

Reşîd: (hilke hilka wîye) “Ma… Ma… Mala te xira 
nebe Mecîdê nerehet. Hey bê ujdan, malneket! Meriv 
lihev wanî nake. Bi henekîya dilê min hate devê min. 
Hindik mabu ziravê min biqetîya...” Mecîd: “Ya! Te 
fêmkir? Ez jî ji pêxember hesdikim. Ji ew kêfa firotana 
zad u ji filitandina ew qeza bêtir hesdikim...” Hamîd: 
“Sofî Mecîd! Ê te nebu. Bi henekî be jî, gerek merîv 
birayê xwe netirsîne. Lewra misluman, ji dest u devê 
wî herkes emîn e...” Mecîd: “Hemîd! Dilxwazîya neke. 
Heqqî u dirustî bike.” Reşîd digot: “Ez ji xeberdanê na-
revim. Çima îja tu jî alî wî dike? Hiskirna pêxember, ne 
di tenê rehetîyêda ye... Hiskirin, di tenqî u rehetîyê tevî 
de ye.” Reşîd: “Raste! Madem icar doramin e, ez bêjim 
heger tud şuna mindeba Sofî Mecîd!” Mecîd: (peyva 
wî dibire) “Birayê Reşîd! Heger ez di şuna teda bama, 
minê ew beran, bikra qurban. Bi ew perajî biçma mala 
xweda, ronya çava zîyaret bikrama. Li Mekke u Medînê 
bigeryama...” Reşîd: “Ha wilo were ser merselê u peyva 
xweş. Bila bi nisîbbe, ji buha ti jite re bêjim Hecî Mecîdê 
bira. Lê zanibe. Qasî tu here hecê, tewaf u maçî bike 
beyta xwedê, zîyaret bikî ronya çavê ummetê. Qasî tub 
vana kêfxweş bî, ez jî ji Hezretî Muhammed hisdikim, 
bila bawerîya te pê hebî...” Hemîd: “Lê binhêr Hecî 
Mecîd! Peyva xweş wehaye, biratî çawa xuyaye. Bila 
peyva te xweş be, dostê te dilgeş be, bila dijminê İslam 
bextreş be...” Mecîd: “Lo Hemîd! Ma te heqî weha dît? 
Ez neketîme rezête. Pezê min jî, ‘erda mala bavê te 
ne çêrandîye. Min şuv u beyarê te ne ajotîye. Ava ser 
avdan u bexçê te jî danegerandîye. Ev çima tu weha 
piştevanîya Reşîd dikî? Hekemî ne wehaye? Heqî heye, 

rastî heye. Ez nej dêmaryême...” Hemîd: “Sofî! ‘Ecele 
neke. Min hê qerara xwe nedaye. Ez li we guhdarî di-
kim. Lê Xweda u Resulê Xweda, ji peyvaxweş hesdikin, ji 
te re bêjim...” Reşîd: “De îja guh bidin min. Heyran hun 
zanin. Berazek ji Denmarqa, zimandirêjayîya pêxember 
kir. Ne werebu birê min? İja qasî ew beraz bê kuştîn, 
dilê hemî misluman u mu’mîn xweş bibe bi ev mizgîn, 
ez jî pêxember hesdîkîm, baş zanibin…” Hemîd: “Her 
bîjî Reşîd! Berxwedarbe! Xwedê vê mîzgînê bîde...”

Mecîd: “Dîsa bi peyva Reşîd helîya, pê re çawa 
pekîya. Ê xwe, ez dixwazim ew berazî ez bîkujîm. Ron-
ya çava u muslumana teva kêfxweş bikim. A bi vî qasî 
ji pêxember hesdikim...” Hemîd: “Tuj xwe ê teşqele u 
tequreqê ye. Hetta tu belaxwe bikesî nede, tu rehet na-
sekine. Vêga ew beraz bê kuştîn, ewê qetlawî bi sityête 
vekin…” Mecîd: “Xwezya kuştîna wî berazî bi destê 
minba. Ew şeref u mêranî, min ne dida tu kesî, minê 
kuştina wî berazî, î’lan bikra li dinyê li herkesî. Gawir ji 
bavê xwe be minnetin. Çi dibêjîn hema bila bêjîn. A... 
Peyva xweş. Min jibîr kirbu. Peyva xweş bêjîm. Qasî 
sofî Reşîd, pêxember (a.s) di xewna xwe de bibîne u pê 
zîyaretî bibe, A bi qasî ew kêfo Reşîd ez jî pêxemberê 
me hesdikim...” Hemîd: “A te îja biser Reşîd xist, hecî 
Mecîd!” Mecîd: “Wey gur likur mir? Mala xweda ava, 
çavê şeytan rijîya...” Reşîd: “Hecî, hê maye, madem 
dor doramin e, peyva xwe bikim. Bi sertekim. Kâ bê 
çawaye? Birayê Mecîd! Te dîte pêxember (a.s) hate 
mala te. Du baskê te hebana, tê ji kêfa bifirîya. Te rabu 
çu ew beran serjêkîr, kire, qurban. Tiştê jite qedîya u 
liber dilête hew dibe, te tevî liser sifrê danî… Ji qelîsêrik, 
ji goştu sorkîrî, liser birinca Qerejdağ. Mast u mehîra 
Mazîdağ. Dewê cemîdî, îsot u tuzika çem. Nanê sêlê 
u şikeva, nanê tenurê yê germ. Ji kêf u xweşîyê re hew 
dibe. Tud xwaze her tiştê xwe, ji ronîya çava re qurban 
bike. Bi ziman, nikarim ewqas xweş bikim. Lê hema ligor 
dilê te be. A bi kêfxweşîya vî qasî, ji Hezretî Muhammed 
(s.’a.w) hesdikim...

Hemîd: “Bîjî, herbîjî sofî Reşîd! Xwedê ji te razîbe. 
Servî gotinê re ma heye? Te dîsa biser Mecîd xist. Ma 
niza peyva Mecîd maye ya nemaye?” Mecîd: “Birayê 
Reşîd! Te neqand neqand. Peyva xweş anî li dawyê 
sekinand. Peyv nema pere dike. Xweda te bi miradê 
te şake. Lê tu zanibî bi qasî tu têkeve cennetê, bibe 
cîranê pêxemberê ummetê. Ez u Hemîd jî biwe re bikin 
muhebbetê. A ewqasî ji Rehberê me Hezretî Muham-
med (s.x.l) hesdikim...”

Reşîd: “Sofî Mecîd! Wer te himêzkim. Înya te 
maçîkim. Bi qurbana îmana te bim. Gotîna ji vîya xweştir 
tuneye. Ez nikarim biser te xim. Ji min bes u dawîye. 
Xweda mej îman u Qur’an ji eşqa Resulê xwe, neqetîne 
ti zeman...” Hemîd: “Amîn. Amîn. Lê way limin gidî, 
Hun di hiskirna pêxêmberde noq bune êdî. Ji min fedî. 
Ez jî navbeyna we derkevim hêdî hêdî. Lê jiber vê eşqa 
pêxêmber, ji Xweda dixwazim ji dil u cîger. Bela u qisur, 
derd u keder ji we dûr be. Kar u qezenca we bixêr, dost 
u derenca we wek zêr, dijmin u dilnexwazê we berjêr. 
Gav u lephilanîya we wek şêrbe. Hun bimeşin bi eşqa 
pêxêmber, ewladê we jî bi vî exlaq u tevqer be. Hun pê 
bighêjin ser hewdê Kewser, ehlê îman u ummet ğalib u 
muzaffer be.”

H emd u pesn 
u temamê 
wesfên rind 

u pak xasî Xweda ne. Selam 
u hurmet ji mezinê mer 
Muhammed Mustafa u ehlê 
mala wî u hevalê wî u temamê 
mu’mîna re be.

Wê rojê ez ji sukê hatim, 
min dî dayika min li ser tenurê 

nan çêdike. Çiqes ku kombuna 
pîrekan u çîrokên ser tenurê 
li Kurdîstan ê bideng jî be; lê 
belê li cem dayka min ne pîrek, 
ne jî çîrokvan hebun. Ez çum 
li cem runiştim. Piştî selamê, 
min go: “Qewet be jiter dayê!” 
Daykaminî şêrîn bersîv da ku: 
“Xweda ji te razî be lawo!”

Dayika delal dibin germa 

havînê li ber agr 
u herareta tenurê 
bi çêbuna nan da 
ketibu. 

Piştî hal u qalê, 
bêdengbunek u 
fikrek êrişî mi kir. 
Di behra fikrê ez 
çum u hatim. Min 
go “Dayê! Ev tenur 
tişkî çewaye, tu 

agir berdidî pêxêla wê belê ew 
bi halê xwe jiter xizmetê dike. 
Xweda çiqas mezine ku eşrefê 
mexluqat însan jî ji herîyêye, ev 
tenur jî ji herîyêye. Naxwe însan 
bi çi gihaye vê qedrê ku wek 
vê tenurê temamê mexluqat jêr 
karker u xizmetkare.”

Dayika min go: “Lawkê min, 
Xweda bi dana ‘aqil em jixwer 
kirne muxatab. Bi muxatabtîyê re 
barê stubarîyê li mile me kirye. 
Belê bizanibe herkesê biçav u 
guh u ziman, yanê her însan ne 
însane. Tiştê mirov dike însan 
naskirna Xwedaye, hînbuna 
qelsbuna însane. Ku însan xwe 
u Xwedayê xwe nasdike yane 
sebeb u sedema afirandina xwe 
hîn dibe, deryê eşqê lê vedibe. 

-Mîral TUXUBİ

TENURA GELÊ MÎN 
U DÎLÊ CANÊ MÎN

❧ Dar başe di cîyê 
xwe de, gohtin xweşe 

di cîyê xwe de

Ev dil, ev can ji te 
u doza tera bila 

İsmaîl be ya 
Xweda!

Kesê di rîya eşqa Xweda u resulê 
wî da rê stend, himbihim ji 
wesfê heywanî durdikeve. Him 
İnsan çiqas di agrê eşq u evînê 
bişewite ew qas nezîkahîyê li 
însanîyetê dike.

Jixwe wek vê tenurê heta 
mirov wê ji herîyê durdixe, 
cudahî dike mirov agir didê canê 
wê. Hetta hingî mirov agir têde 
dike jibo bighêje, tişt namîne 
mirov bişewitêne. Qirşik u ezing 
u sergîn u heta bi hestîya mirov 
tê de dişewitêne. Agirek çiqas 
dujwar têde bibe, tenurek ew 
qas rind çê dibe.”

Min go: “Belê dayê, însan jî 
werêye, tiştê min fe’mkirîye agrê 
însanî ku wî bal kemalê de dibe 
wek te jî berî nuha keremkir, eşq 
u afat u bela ne. Kesê afat u bela 
u qeda dîtibe wek kevirkî girane. 
Di civat u komela de ê herî li cîyê 
xwe giran rêwîyê reya Xwedane. 
Xweda jî afat u qeda biser ehlê 
xwe dişîne. Wek çewa ronîya 
ça’va Resul ê Xweda jî kerem 
kirîye: “Qeda u bela u musîbetên 
mezin tên serê pêxemberên 
Xweda, sehaba pirsî: “Piştra ya 
Resulullah?”

Resulullah go: “Pişra bela u 
qeda likur derenca bawerîya 
însan tê serê însan” (Tirmîzî) 
Ronîya ça’va rast gotîye. Xweda 
ê Zülcelâl bi agra qeda u bela 
pêşî pêxemberê xwe, pişra herî 
heskirîyê xwe pak u paqij dike 
ji zeng u qirrêjê bi her hawî. 
Him çewa zêrkir jibo zêr u hesin 
u sifir ji hew derxe, bi agirek 
dujwar wan dihilêne heta ku ji 
hev derên. Xweda jî dibê: “İnsan 
zen dike ku, bi gotina “Me 
bawerkir” bêceribandin ê bêser 
u ber bê berdan, sund dixum 
me ê berî we jî ceribandine, 
Helbet ê Ellah biceribandinê 
rast u derewîna derxi gasînê.” 
(‘Enkebut–2,3) Xweda ê can jêr 

feda rast gotîye.
Erê daykamin, herî bi huner 

u agir qedr u qîmet sitend u bu 
tenur u jimer bu xîzmetkar. Zêr 
bi agir ji hesin u sifir cuda bu u 
dîsa bi huner bu xemla pîreka. 
Av ji mirov ji nepaqîjîya cuda 
dike, mirov ji hafa Ellah Teala 
ra amade dike. Dîsa İnsan jî bi 
derd u keder; bi bela u qeda u 
musîbet dighêje. Jixwe zanibin 
dilek ne evîndarbe ne kare 
bikşêne ne jî dighêje. Jiber wê 
dilê kişandîye dilê hêjaye. Dilê 
liber rehma Xweda stuxwar e. 
Dîsa bêşek agra tenura dil, ew 
agira dujware ku lübba wê eşq u 
evîne.

Him sebr u sebata hember 
bela u musîbeta wek berî nuha 
jî mi go ruh ji eşqê distênî. Eşq 
ruh dide, can dide dil, dil jî jiber 
eşqa xwe senga xwe ji her tiştîra 
vedike.

Li tarîxê jî bimeyzên dayê 
kesê dengdane, hemberî tevî 
zalim u zordesta ê bi eşq u 
evînêre bune heval u hemhal. 
Ka bimeyzên Ferhad u şîrîn, 
Mem u Zîn, Esli u Kerem u 
heta bi Melayê Cezerî bi eşqê 
mijulbune, bi eşqê rê stendine, 
bi eşqê biser ketine. Piştî vê 
hesbîhala bi dayka xwer min kir 
ez rabum çum ji ser tenurê.

Min go: “Xwezî dilê canê 
min jî wek tenurê ba u bila dilê 
canê min bi agra eşq u evînê 
bişewitîyaya, bila bi agra qeda 
u bela bihelyaya. Ez fikirîm u mi 
fê’mkir ku ev gotinê di helbestek 
mida eşqê daye go: “Ev dil, ev 
can jite u dozate ra bila İsmaîl 
be ya Xweda. Lewra eşq ji 
xeyrî Xweda ti tiştî nasnake u 
qebulnake.”

Peyva dawî mirov kare bêje 
bela u qeda kemend u qayişa 
mehbubîyê ye. Bennek wiloye 
ku yarê mezin jibo heskirnê xwe 

balî xwe bikşîne şandîye. Jiber 
wê qeda u bela u şewata wan 
wek kemçîyekî ku evîndara dixe 
rêya Xweda. 

Xweda me bike ji kesê, ku dilê 
canê wî konaxa eşqê ye. Xwezî 
bi wî dilî ku bi eşq u heskirna 
Ellah difure. Sipartîyê Xweda bin, 
Xweda yar u alîkarye me teva be. 
Di xweşî u şahîyê de bimînin, her 
tim heskirin u evîn bila para we 
be. 

Erê daykamin, herî 
bi huner u agir qedr 
u qîmet sitend u 
bu tenur u jimer bu 
xîzmetkar. Zêr bi agir 
ji hesin u sifir cuda 
bu u dîsa bi huner 
bu xemla pîreka. Av 
ji mirov ji nepaqîjîya 
cuda dike, mirov ji 
hafa Ellah Teala ra 
amade dike. Dîsa 
İnsan jî bi derd u 
keder; bi bela u qeda 
u musîbet dighêje. 
Jixwe zanibin dilek 
ne evîndarbe ne 
kare bikşêne ne jî 
dighêje. Jiber wê dilê 
kişandîye dilê hêjaye. 
Dilê liber rehma 
Xweda stuxwar e. 
Dîsa bêşek agra 
tenura dil, ew agira 
dujware ku lübba wê 
eşq u evîne.

Ey şukrê te cewhera zebanî
Wey zîkrê te seyqela cenanî

Ey Wahid ê bê şerîk u yekta
Wey Wacid ê bê nezîr û hemta

Ey Baqî yê bê zewal u daîm
Wey Hadî yê bê fenayê qa’îm

Ey Xaliq ê erd û ‘asîmanan
Wey Faliq ê cumle îns û canan

Mulk û melek û felek bi carek
Bî l-cumle te çêkîrîn tebarek

Şubhaneke kulle ma xeleqte
Ehsente fe-keyfe ma feleqte

…
Fi l-cumle çi ewwel û çi axir
El-qisse çi mu’mîn û çi kafir

Her yek ji te ra we bûne mezher
Ew renge di wan tu bûyî muzmer

Bê husn-i te nîne wan wucûdek
Bê nûr-i te nîne wan numûdek

Hikmet ew e batinî û zahir
Qudret ew e ğaibî û hazir

Nîn in te teheyyuz u temekkun
Emma we di wan dikî tewettun

Goya hemî cismek in tu can î
Goya hemî şehrek in tu xan î

Husna te ye zîneta hebîban
Reşka te ye ğîreta reqîban

Meyla te ye ‘aşiqan dîkêşît
Derdê te ye dil ji ber diêşit

Şîrîn te kire şekir li Perwêz
Ferhad ji rengê eskê xwînrêz

Leyla te kire bela li Qeysî
Ramîn bi te ram bû li Weysî

Yûsif te çira numa-l Zuleyxa
Wamiq te kusa gihande ‘Ezra

…
Sorgul te kirin ji xar peyda
Bilbil te kirin hezar şeyda

Xweşrengî te da giyayê sorgul
Xweşdengî te da newayê bulbul

…
Bê secde te ey cenabê me’bûd
Adem kire qiblegah û mescûd

…
Elqisse ji hikmeta te agâh

Ferdek me nedî tebareke l-lah

‘Îrfantelebê di sahb îdrak
Derheqqê te gote “ma ‘erefnak”

Xanî bi nezaniya xwe derheq
Gumrah bibit ne dûr e el-heq

İlla ku meger mu’în Xweda bit
Ya rahîber ê wî Mustefa bit

Ya reb, tu bi heqqê Mustefa kî
Xanî bi xwe ra tu aşîna kî

Şêx Ehmedê XANÎ

Ferhengok:
Seyqel : Şayikkirin
Cenan : Dil
Numûdek : Xuyabunek
Teheyyuz : bi cîh bun
Temekkun : di mekanekê de 
sekinandin
Tewettun : ji xwe ra kirne cî u war; 
ye’nî di wan de xuya dibe
Esk : Hêsîrtî
Kusa : Çawa

Payîze, lê hewa pur xweş e. Min xwest 
qebra pîrik û bapîr û kalikê xwe zîyaret bikim. 
Bi vê meqsedê min berê xwe da hêla Bota û 
ez bi rê ketim. Ji Sêrtê derbas bum, rêya kû li 
pêşîya mine tev thewl u pêçkin û kaş û hevra-
zin. Bi newal û gelîyan derbas bum û gehiştim 
pira Blorîs. Ev pira ha li ser Çemê Bota ye. Ji vî 
çemî ra dibêjin “Ava mezin”. Ava mezin tixubê 
herêma Bota ye. Qereqolek liser vê pirê heye. 
Ti dibê qey ji ava mezin wê da dewletek cuda-
ye. Ê tên û diçin teva qeyd dikin û hêja berdidin. 
Piştê min jî navnîşanê xwe qeyd kir bi selametî 
ji qereqolê derbas bum û çum. Ew gundên vî 
ali û wî ali rê şîn û ava û xwedî dehl û rez û 
bexçe tevda jiber agirê zilmê şewitîbun 
û bê xwedî û xirbe mabun. 
Ji ğeyrê ê qereqol têda 
gundekî ava nemabun.

Ji Sêrtê heta Dihê pêncî 
km. ye. Weka herderê li 
Kurdistanê hatî nivîsandin li 
çend ciha ‘Ne mutlu Türküm 
diyene’ û ‘Önce vatan’ hatibu 
nivîsandin. Lê belê kesek ji Kur-
da bivê gohtinê dilşad nebûne.

Ji “Dihê” wê da “Êrs” û “To-
rik” û “Memîra” sê gundên Dihê 
ne. Li Êrs qebra “Mela ‘Elî”, li To-
rik qebra pîrka min “Pira Keser” 
û bapîrê min “Mela Ehmed” û li 
Memira qebra kalê min ê mezin 

“Mela Xelîl ê Kâl” heye. Êrs gundeki bê ave. 
Lêbelê seyrangehekî pur xweş e. Birînî û Kur 
ê Memîra û Gêra Memîra û Gêra Torik û Çi-
rav tevda wek sêniyekî ji Êrs tê temaşekirin. Ev 
çiyayên ha tev zozan û warên vê herêmêne û 
heta payizê ji gefik û çalên van çiyan de berf na-
qede. Ji Gêra Torik û Memîra û Çiravê her aliyî 
de kanî û avên pur sar û cemidî diherikin. Di 
van çiyan de li aliyekê heliz û kereng û karok û 
kidark û tirşok û bêzar û soryaz û siping û sitirhik 
û rêwas û rihî û karî û kurad tev şînahî û giyayên 
xwarinêne û heta havînê naqedin. Ji 
aliyek din guhîj û bila-
luk û 

- ‘Ebdulbaqi Botî

ZİYARETA BAPİRA U MİHEMÊ NESEBÊ

❧  Dinya aşê mirinê ye herkesê arvanê xwe têke



beranî û tû û tudirik û çend new’ên fêkiyên dara heta 
payizê naqedin. Li aliyekê jî nêrgiz û binefş û sosin 
û beybûn û rihan û sorgul û hezar çeşîd kulîlkên sor 
û zer û sipî di nêv şînahiyê de bi bêhna xweş weke 
Bağê Îrem jibo temaşevanan menzereyekî pur xweş 
û bedew dide nîşandan. 

Piştî ku min qebra bapîr û kalikê xwe zi-
yaret kir û dewr û yasinên xwe qedand ez 
çûme Êrs. Li vê derê jî qebra Mela ‘Eli 
min ziyaret kir û jibuna nimêjê çume 
mizgeftê. Derveyê mizgeftê çend 
rêspiyên gund runiştibun. Piştî 
selam û xêrxweşiyê ez jî ru-
niştim li cem wan. Yek 
ji wan extiyara Mihemê 
Nesebê bu, pur extiyare û 
dîrokzanayekî Kurdistanê 
ye. Vêca firsetek çêbu û 
min pêra hevpeyvînek kir. 
Hevpeyvîna min eve:

❏ Keremke xwe bime 
bide naskirin… 

✔ Herçî ezim navê 
min Mihemed e, jimin re 
dibêjin Mihemê Nesebê. 
Kîja salî hatime dinyayê ez 
nizanim. Lê 1914’an de di 
nav alayên Hemîdîye de ez 
çume herba Rus… Wê çaxê 
ji jina min a duduya pênc 
zarokê min hebun. Niha 
kêm u zêde texmîn dikim 
sed u sî salî me. Wê çaxê 
şerî’et hebu, mala şexsek 
tenê têdabîya ji wîre digotin 
mu’în, ê mu’în ‘eskerî pê ne-
didan kirin, ez jî mu’în bum, 
min ‘eskerî nekir. 

❏ Çaxê herba umumî 
rewşa welat çawabu?

✔ Çaxê herba umumî 
çêbu bu nefî’am. Bi 
nefî’amê ji pazdê heta 
pêncî u penc salî tev şandin 
herbê. Yunan u Bulğar, Girît 
u memleketê Mistefa Ke-
mal Selanik vegirtin, ordiya 
hukumetê li wî cebhê kete 
herbê. Alaya Hemîdîye ne 
‘eskerê nizamî bun. Tev ê 

‘eşîra bun. Ew çax Kazim Karabekir paşa u Cafer 
Tayyar Paşa u Cevdet Paşa li qet’a (qita) Wan ê 
de paşayên Osmaniya bun. Piştî şoreşa Lenîn Rus 
paşde çu… Feysal ê ewwel û Nurî Se’îd û Abdilîlah 
pêşîvanên ‘Ereba İrak teslîmê İngilîz kirin. De’wa 

Sêrt û Mêrdin û Urfa û Mereş ê jî kirin, çiku ‘Ereb 
têda hebun. Sê heyva me bi İngilîz re şer 

kir û li tixubê Xabur ê me dane sekinan-
din. Şukrî Quwwetlî û Muhsîn Berezî û 

Husnî Za’îm ew ê Surî bun. Ewan 
jî xwe teslîmê Firingse kirin. Du 

heyvan me bi wan re jî şer kir li 
Misêybînê me dane sekinan-
din. 

❏ Wê çaxê îdara 
hukumetê li ser milletî çawa 
bu? 

Wê çaxê em ji xwere 
bun eyalet. Heta heft sala 
em bi serê xwe man. Pişt 
re reîsên ‘eşîra û ağa ên 
herêmê li Dihê meclis 
danîn. Hineka digotin emê 
xwe bi ‘İraqê ve girêdin 

hineka jî digotin bi Surî ve… 
Paşê qerar dan û me xwe 
teslîmê Osmaniya kir. Paşê 
bu orfî idare piştî 1923 ya 
şerî’at jî rakirin, kanun danin 
û bu cumhuriyeta Tirkî. 

❏ Îro di rojevê da 
pirsgirêka Kurd heye. Em 
dizanin xîma vê pirsgirêkê 
wê çaxê hatiye avêtin. Tu ji 
vê meselê haydarî. Jibona 
çareserkirna vê pirsgirêkê tu 
dikarî ji mera çi bibêjî? 

✔ Ez dikarim jibu vê 
meselê wiha bibêjim. Rojekî 
ez lî Dihê bum. Min dî çar 
kes hatin licem min. Roj-
namevan bun. Ji Enqerê 
hatibun Gotin mi “Xalo em 
dixwazin çend pirsa ji te bikin 
lê tu rast ji me ra bibêjî.” Min 
got “Dara ‘idamê jî deynin 
ezê dîsa jî rast bibêjim.” 

Gote: “Xalo tu Kurdî yane 
Tirkî?” Min got: “Qewmiyeta 
xwe da ez Kurd im.” Gote 

Dîn, her çi sebebê paşvemanê 

bidin nîşandan jî, lê belê gelê 

Kurd bawer nekirîye, û her 

daîm Şerî’et liser qanunên 

beşerî ra dîtine û her çiqes 

pêşve çûyî bidin nîşandan û 

navên wan Cumhuriyet be 

jî cardin tercîha Şerî’etê ki-

rine. Dîrok şahide, qiyam û 

serhildanên Kurdistanê tev bi 

hemaseta dînî çêbune. Seruk 

û rêber ê van serhildana an 

mela nin an jî şêx in. 

KelhaamedKelhaamed32

Tebax
Îlon
Cotmeh20
09



min: “Xalo ev hukumeta Turkiyê bibe şerî’et çêtire 
yan qanuna ko Ataturk daniye çêtire?” Min got 
“Bibe şerî’et çêtire.” 

Millet jî derdorê kom bubun. yekî gote: “Mamê 
Miheme! Tu çima wiha dibêjî şerî’et destê mirova 
jêdike, qanun çêtire.” Yê rojnamevan jê re got: 
“Ma te şerî’et û qanun herdu dîne” got: “Na” Got: 
“Wê çaxê tu dengê xwe neke.” 

Gote min: “Xalo hukumet bibe qiraliyet çêtire 
yan ev cumhuriyeta ha çêtire.” Min got: “Qraliyet ji 
vê cumhuriyetê çêtire.”

Ez çi dibêjim ew jî dinivîsin. Gote min: “Xalo 
hukumet destê ‘eskeriyêda bi çêtire yan destê mil-
letda bi.” Min got: “Destê milletda bi çêtire.” 

Gote min “Xalo hukum destê jinada bi çêtire 
yan destê mêrada bi?” Min got: “Destê mêrada bi 
çêtire.” 

Gote min: “Xalo ev heqê ku Kurd dixwazin 
hukumet vî heqî bide wan çêtire yan nede wan 
çêtire.” Min got: “Bide wan çêtire.” Gote: “Xalo 
heger vî heqî bide wan Kurd cudabin çêtire yan di 
gelhevbin çêtire.” Min got: “di gelhevbin çêtire.” 

Bi vî awayî gotinbêjîya me dumahî hat, sipasî û 
teşekkur kirin û çon.

❏ Tu dikarî hinekî behsa dîroka Êrs bikî?
✔ ‘Eslê me Êrsi ya em ne ehlê Bota ne, em ji 

Silêmaniyê hatine. ji Silêmaniyê wê da nêzê tixubê 
Îranê cihek heye jêra dibên Qelendîz. ji Malbatekî 
çar bira ji wê derê hatine. Yek Mîrzaye yek Es’ed 
e yek Uzê ye yek jî Şekir e. Berê Îslamiyetbu tixub 
tunebun. Kê kîja der dixwestin diçone wê derê.  

❏ Jibu çi welat ê xwe berdane û çaxê hatine Êrs, 
êrs da kes hebune?

✔ Zemanê berê koçerîbu. Ji berriyê dihatin 
çiyayê Herekolê zozana. Ev her çar bira hatine 
Herekolê ji wê derê hatine li Êrs danîne. Wê çaxê 
li Êrs de Fille hebune. Kaniyek heye niha jî jêr dibên 
kanya dêrê. 

❏ Çend sal heye ku ev çar bira ji Qelendîz ha-
tine Êrs?

✔ Çend sal heye ez nizanim. Lê belê ez bavê 
duwazdehame. Zeman derbasbuye, ev zêde bune 
Fille ji gund derxistine. Fille jî çune alê Mişarê Deryê 
Berîstan binavê Bêngov gondek avakirine û liwê 
derê mane. 

❏ Wê çaxê rewşa siyasî çewabu?
✔ Wê çaxê hukumet ne wek nihabu. Beg 

hebun û ağa hebun. Ağatiya herêmê heta Bilurîs 
destê “Kêverya” de bu. Kêverya hevudu kuş-
tin gund xirab dibe. Gundên herême lihevdu 

dişêwirin, Êrs munasîb dibînin ağatiyê didin Êrs. Li 
Êrs de yê maldar û pêşkevtî “Tajdîn” hebî wî dikin 
ağa bi ağatiya wî Êrs zêde pêş dikeve. Wextekî 
jibuna te’yîna Mîrê Bota ixtilaf ketiye nabera ‘eşîr 
û ağayên herêmê de. Dewra Tajdîn ağade, ağayên 
Herêma Bota, jibuna hilbijartina Mîrê Bota, tev lî 
Êrs dicivin. ‘Ezdînşêr dikin Mîrê bota. Mir li Cizîrê 
ye. Bedirxan begîne, Xalidîne. Ji ava Surî hetta Ava 
Mezin çend ‘eşîr û ağa hene, tev dibin hikmê mirê 
Bota de ne.

❏ Bi kurtahî min jivê gotinbêjiyê ev fêm kir.
A: Bi zor u zilmê kesekî nekarîye Kurdekî ji ol û 

çand û fikra wî dur bixîne. Lewra ji ğeyrê dîn, te’sîra 
tu fikrên biyanî li ser Kurda tune. 

B: Dîn, her çi sebebê paşvemanê bidin nîşandan 
jî, lê belê gelê Kurd bawer nekirîye, û her daîm 
Şerî’et liser qanunên beşerî ra dîtine û her çiqes 
pêşve çûyî bidin nîşandan û navên wan Cumhuriyet 
be jî cardin tercîha Şerî’etê kirine. Dîrok şahide, qi-
yam û serhildanên Kurdistanê tev bi hemaseta dînî 
çêbune. Seruk û rêber ê van serhildana an mela nin 
an jî şêx in. 

C: Her çi Cumhuriyet ji qiraliyetê çêtir be jî, 
dewletên misilmanan ê bi qiraliyetê tên idarekirin tu 
dewletan weke cumhuriyeta Turkiyê zilim li misilma-
na û li milletê etnîk ne kirine. 

D: Hikmê eskerî ji ber ku tehdekare û yek qa-
libe, kesek ji Kurda naxaze hukum destê eskeriyê 
de be. Jixwe îro hukumetên Turkiyê li bin bandora 
eskeriyêde ne lewra ev qeys zordestin. 

E: Hikmê jina li nav Kurda kirêt tê dîtin. Bila xelet 
neê fêhmê, cihê jina cudaye. Lê belê îro eger hinek 
ji kurda ‘eks ê vê bibêjin, ew bêhtir li bin bandora 
Ewropa de mane, û ji çand û exlaq û ‘edetên kurda 
dur ketine.

F: Gelê Kurd ê misilman heqpereste û aşîtîxwaze, 
heq ê ku dixwaze ne bê şer’î ye û ne jî bê qanuniye. 
Eger heqê ku dixwazin di çarçuva İslamê de bidin 
wan kesek cudabunê naxwaze. Belkî yekîtîya hemû 
gelên Musluman dixwazin…

Hevraz: Rempa, kaş, kokil
Dehl: Bexçê darê fêkî yê avî
Çirav: Navê çiyayeki li pişt 
Dihê (Eruh) ye.
Gefik: Kayaların arasındaki 
düzlükler
Heliz: Navê giyayeki ye
Kidark: Karok, mantar 
Tirşok: Ekşimsi yapraklı ot
Soryaz: Yemeği yapılan ince 
yapraklı bir ot. 
Siping: Çiğ yenen hafif sütlü 
bir ot

Sitirhik: Soryaza benzer bir ot
Rihî: Rêwas
Karî: Çok keskin acılığı bulu-
nan bir ot
Kurad: Sarımsak yapraklarına 
benzeyen bir ot	
Beranî: Yabani armut
Tudirik: Ahududu
Xim: Temel
Bandir: Te’sir
Tixub: Hudud sinur
Ol: Din 
Biyanî: Yabancı

Navê wî Zîyauddîn Xalidê kurê Ehmedê kurê 
Hiseyn e. Ji ‘eşîra “Cafê Mikail e. Mewlana Xalid ji 
ewladê pîr Mîkaîlê Dewranî û ji ewladê Hz. Osman 
b. ‘Effan e (Xweda ji wan razî be).

Di sala 1193’yê Hîcrî de li nehya “Qahredax” 
hatîye dinyê. Qahredax nehya “Silêmanîyê” ye. Jîna 
xwe li Qehredax dom kir û li wê derê çu dibistanê. 
Di ‘ilimde li wê derê bi peşve çu. Li wê dere bi 
“Fiqhê, ‘ilmê eqlî û neqlî mijul bu. Fêrê van ‘ilma li 
cem ‘Ebdulkerîmê Berzencî, Mele Salihê Termarî, 
Sibğetullahê Zîyarî u birayên xwe Seyyîd ‘Ebdurrehîm 
girt. İlmê xwe li cem Seyyid Şêx Quseymê Senendecî 
qedand. Bi izna Şêx Quseym ji Qahredax derket û 
vegerîya Silêmanîyê. 

Serê pêşi di camîya “Ezîz” de wextekî ma, pişt-
re derbasî camîya ‘Ebdurrehîm bu –ev cami vêga bi 
navê “Baban Elî” navdar e– sedema ku derbasî wê 
derê bu eve: Mamoste Seyyîd ‘Ebdulkerim di sala 
1213’ê Hîcrî de vefat kir. 

Mewlana Xalid di vê camîyên de fêra/dersa gelek 
‘ilman da. Bi dana van fêra/dersa fêde da kesên bi 
aqil û ew bi xwe jî di ‘ilmê xwe de pir bi pêşve çû. 
Mewlana Xalid jibo herê Hecê û Hz. Pêxember Sal-
lallahu aleyhi we sellem zîyaret bike derkete rê. Di 
devê rîya xwede serî li Şamê jî da. Li Şamê bi ‘alimê 
wur re hate cem hev. Di’ayê ewlîya yê wêderê si-
tand. 

Çû Mekkê û Medinê. Menasikê Hecê û ziyareta 
Resulullah aleyhissalatu wesselam pêk anî. Li Mekkê 

ji hinek salihê Mekkê mizgînîya ku wê 
bighê miradê xwe sitand. 

Wan mirovê salih mizgînîya ku ewê Mewlana Xa-
lid murşidê xwe bibîne dabunê û gotibun: ewê ev 
murşid wê nefsa Mewlana paqij bike û wê nefsa wi 
terbîye bike, wê pir fêde bidîyê. 

Mewlana Xalid bivê mizgînîyê gelek kefxweş bu. 
Bi vî awayî zîvirî welatê xwe û car din wek berê dana 
fêrê/dersê xwe domkir. Ev rewşa wî heta murşidê 
mezin Seyyid Xulam ‘Elîyê Delhî –evder bajarekî 
Hindê ye– hat, berdewam kir. Bajarê Delhî bi ewlîya, 
‘âlim û muhaddissa tije bu. Wek muhaddis Seyyid 
‘Ebdul’ezîzê Dehlewî. 

Seyyid Xulam ji Mewlana Xalid re behsa berekata 
murşidê wî kir û mizgînîya banga wî da yê. Li ser vê 
bangê Mewlana Xalid ji Silêmanîyê derket rê û berê 
xwe da Delhî yê. Gava gîhişte Delhîyê kete terîqa wî 
murşidî. Wextekî li cem wî suluk kir û bû xelîfê wî. Bi 
distura murşidê xwe Neqşîbendî zîvirî Kurdistan ê. 

Çi dema ku Mewlana Xalid vegerîya welatê xwe 
mirovê Silêmanîyê gelekî bi kêfxweşî û eşk wî hemêz 
kirin. Lewra fêde û bereketa wî zahf bû. Mewlana 
Xalid bi roja li Silêmanîyê ma. Piştî demekê bi destu-
ra murşidê xwe Neqşîbendî çû zîyareta ‘Ebdulqadirê 
Geylanî. Zêdeyî salekî li zawîya ‘Ebdulqadirê Geylanî 
ma. Piştre cardin vegerîya Silêmanîyê. Li wêderê 
murşidîya salika û mamosteyîya xwendekara kir. 
Dîrok: 1226 bû.

Piştre jî ji Silêmanîyê çû Bağda yê. Li Bağdayê di 
tekya ku vêga bi navê “Xalîdîyye” navdar e bi cî bu. Li 
vê derê mirov îrşad kirin. Gelek ‘âlim, însan û xwen-
dekara jê îstîfade kirin. 

Hê ew liwur, mîrê “Baban” Mahmud Başen 
bi hêvîya ku herê welatê wî 

Kelhaamed
Werger

MEWLANA XALİDÊ 
NEQŞÎBENDÎ

❧ Barê hevaltîyê barekî giran 
e, hemî kes nikare heya serî bibe

hate cem Mewlana Xalid. Bi hevra çûne wê derê. 
Mîr Mahmud Başen, bi navê “Xaniqa Mewlana Xa-
lid” tekyakek ava kir. Mewlana Xalid li vêderê bi roja 
mevan ma û di vî demî de mirov îrşad kirin û fêr/ders 
da. Piştre ji wê derê zîvirî Bağda yê û di tekya bêrê da 
bi cî bu. Li wêderê heta sala 1238’a ma.

Divê dîrokê de ji Bağdayê hîcretî Şamê kir. Li wê 
derê murşidî û mamosteyî kir. Însana gelek fêde jê 
dîtin. Piştî wextekî jibo zîyareta Maqdisê (Aqsayê), 
Hecc û Resulullah aleyhissalatu wesselam derkete 
rê. Cara duduyan hec kir û Resulullah aleyhissalatu 
wesselam zîyaret kir. Duvre vegerîya Şamê. Heta 
bi nexweşîya webayê di sala 1242’yan de vefat kir 
li Şamê ma. Wexta vefat kirî pîreka wî bi halêkî bu. 
Xweda kurek dayê. Navê wî danîne Necmeddîn. Li 
cem amê/mamê xwe mezin bu. Ew jî wek bavê xwe 
bu murşid.

Hz. Mewlana Xalid piştî giha dereca fêr/dersdanê 
dana fêrê/dersê berdawam kir. Gava gîha dereca 
îrşadê bi roj fêr/ders dida û bi şevê jî mirov îrşad 
dikirin. Bi xebata xwe fêde da gelek kesan. Gelek 
murşidê hêja derxistin. Wek Şêx Osmanê Tewîlî, 
Mele Ebdullahê Celî, Şêx Tahirê Bamernî, Seyyîd 
Ubeydullahê Nehrî, Şêx Fettahê Eqrî, Şêx İsmaîlê 
Berzencî, Seyyid Ehmedê Berzencî, Şêx Hîdayetê 
Erbîlî, Şêx Ubeydullahê Heyderî, Şêx Musayê 
Cuburî, Şêx Mihammedê Cedîd, Şêx Merufê Tikrîtî, 
Şêx Mihammedê Xanî û ji xeyrî van gelek murdşidê 
hêjayê dinê… Ev navê ku me li jorê hijmartin mirîd 
û xelîfê wan hebun. Welhasil, Mewlana Xalid xizna 
nurê bû û şewq da ‘alemê tevî. 

Gelek pirtukên Mewlana Xalid hebun. Emê hi-
neka ji wan pirtuka bi navê wayî esil binivîsînin. 
(Înşaallah)

–Talikatun ala Haşiyetü’l Xiyali
–El–Akdu’l Cevherî fi’l Ferqi 

beyne kesbi’l Maturidi ve’l 
Eş’ari

–Şerhun ala Tabakatu’z Zeheb (Ev şerh li ser pir-
tuka Zemehşeri nivisandî ye.)

–Şerhun ala Makamatu’l Hariri (Belê ev pirtuk 
xilasnekirî ye.)

–Haşiyetu’l Medunetu ala cem’il fevaid min 
cami’il usul ve mucme’uz Zevaid (Ev pirtuka hadîsa 
ye. Niviskarê wê: Hafız’e wextê xwe Muhammed b. 
Süleyman el–Mağribi ye. Di vê pirtukê da 14 hedîs 
top kirî ye ku ev hedis tev musnedin.)

–Haşiyetun ala Nihayeti’r Remeli fi’l Fıkhı’ş Şafii 
(Ev heta bi beşa limêja inê nivîsandî ye.)

–Şerhun ala Akaidi’l Adudiyye
–Risaletun fi’l İbadat (Ev pirtuk ji bo mirîdê xweyî 

Hanefîyê ku bune Şafîî nivîsandî ye.)
–Diwana helbestê wî ku ev him bi Kurdî him bi 

Farisî him jî bi Erebî nivîsandî ye. (Ev pirtuk di sala 
1260’ê Hicrî de li Stanbolê hatîye çap kirin.)

–Caliyetu’l Ekdar fi Teqlibatu’l Emsar
–Şerhun ala Hadisi’l İman (Ev pirtuk bi Farisî nivîsî 

ye û navê wê: Feraidu’l Fevaid danî ye.)
–Risale (Ev pirtuk di heqqê zikrê di terîqa 

Naqşîbendî de nivîsî ye.) 
Xweda me ji feyz û bereketa wî 

mehrum ne ke.
 (Çavkanî: “Alimêmeyî Di Xiz-

meta Îlm û Dîn De” (A. Kerim 
Muhammed Müderris), 

Wergêr: Emerê 
Wezrînî)

E m dizanin ku di-
gel fikrên rast 
u heq, miha-

fezekirin u parastina ‘urf, 
‘adet u zimanên milletan, bi 
nivîsandin u hunerê dibe. 
Lewra nivîs, wesîle u sede-
ma mayîndetîya her tiştî ye. 
Bawerî, ziman u ‘adetên Kur-
manca jî, digel Ehmedê Xanî, 
Eliyê Herîrî, Melayê Bateyî bi 
kesên weke Melayê Cizîrî ku 
nivîsandine, hatîye mihafeze 
kirin u gihîştîye me. 

Tarîx şahide ku dinav her 
milletî de, kesên bi heqî li 
milletê xwe xweyî derketine 
u ew ji xerabiya mihafeze 
kirine kesên ‘alim, Seyda u 
dindar bune. Lewra milletekî 
ku rebb’ul ‘alemîn, xaliqê 
kaînatê Ellah teala u Resulê wî 
yê ji temamê ‘alema re reh-
met buye nas neke ew millet 
li pey menfa’et u şehwetên 
dunyayê însanîyeta xwe jî ji-
bir dike, ê bi quwwet zordestî 
li ser bêquwweta dike, ‘eda-
let u heqî namîne. Bi ‘eraq, 
listik u zînakarîyê dinav wan 

Seydayê ‘eşqê

Melayê CİZÎRÎ
- Necat ÖZDEMİR

Hûsna hebîb û lutfê yar avête dil ‘işqa ğedar
Lew selbî kir jê îxtîyar wê husnê ev îcabî da

milleta de namus payîmal dibe u di serê însana da hiş 
namîne ku rast u çepîyê karibin jihev veqetînin u bi şe-
refek însanî heyata xwe bi domînin. Di dirokê de u îro 
jî, çi rê, fikr u felsefe derketine u bi wa’dên xweş însan 
xapandine di paşîya xwe de dane nîşandan ku fikrên 
wan jiber bingeheke îlahî jê re tuneye xerabi ye u ji 
zirarê pê ve ne tiştikî dine. Belkî menfa’eta hinek însan 
u milletan li ser hinekên din hatîye girtin u zulum xwe 
nîşan daye. Ji ğeyrî rîya Ellah, İslamîyetê pê ve hemî fikr 
u rîyên din ji hemî milletan re u ji gelê meyî musulman 
re wek hunguvê bi jahrin u lazime kesên xwey ‘aqil 
her gav li ber hemu rîyan hişyar bin u her daîm di rîya 
îslamîyetê de li pey ‘alim, Seyda, meşayîx u kesên Re-
sulullah ji xwe re serek u rehber qebul kirine bimeşin…

Piştî vê teqdima kûrt em dixwazin bipirsin: gelo 
Melayê Cizirî kîye? Cîyê wî dinav milletê wî de çîye? 
Wî xebat u xizmetên xwe li ser rîyeke bi çi rengî kirîye? 
‘Alim u mutesewwifek bu, yan ‘aşiq u hozanek bu? 
Heqîqeta ku buye wesîla mayîndetîya vî mirovî çîye? 
Heqîqeta ew bi qîmet kirîye çîye? Da’w u doza Mela 
çibu u milletê xwe gazî çi kirye, çi bang li xelqê xwe 
kirîye? Emê di vê sohbet u bernameya xwe de li ser van 
nuqteyan bi sekinin, rohnîya heqîqetê bidin ser Mela u 
eserên wî nas bikin da ka Mela kîye?

MELAYÊ CİZÎRÎ KÎYE?
Melayê Cizîrî yek ji wan kesaye ku, navê wî ji sed 

sala heta îro dinav gelê me de tê zanîn. Em bi vê nas-
kirina Mela fêhm dikin ku Mela însanekî muhîm e di 
diroka Kurda de. Ne di diroka Kurda bitenê de belkî di 
diroka İslamîyetê de jî cîh girtîye u tê naskirin. 

Di diroka Kurd de ji kesên herî gîrîng yek jî Melayê 
Cizîrî ye. Mela him bi şî’r û helbestên xwe him jî bi 
bawerîya xwe di dilê Kurdan de ciyekî muhîm girtîye.

Navê wî yê birastîn Ehmed e. Di helbestên xwe de 
bi pirî du nasnav bikaranîye, “Mela” û “Nîşanî.” Nîşanî 
di zimanê Kurdi de tê sê me’na. Yek jiboy hedefê yanî 
nîşanê tê gohtin yan duduya jiboy pizikan tê gohtin. 
Wekîdi Nîşanî di me’na kesê tê naskirin jî tê bikaranîn. 

Li Cizîrê hatîye dinyayê. Li ser tarîxa jidayîkbûna 
wî de dirokeke tenê tuneye. Hinek çavkanî weka 
1567’an, hinek weka 1570’yî, hinek jî weka 1589’an 
jidayîkbûna wî nîşan didin. Van dirokan jî ji hesabê 
ebcetê derdixin.

Navê bavê wî Mela Mihemed e. Mela li cem bavê 
xwe Mela Mihemed dest bi xwendina xwe ya seretayî 

ya destpêkê kirîye. Dû re jibo berdewamkirina xwen-
dina xwe çuye Amedê, gundê “Setrabas”ê. Wekî din 
jî li Hekarî, Îraq û Mîsrê jî xwendiye. Li dû xwendina 
xwe diçe Heskîfê. Li wir li ba Mîrê Heskîfê Melik Kamîl 
dimîne. Helbestên wî yê li ser eşq û evînê li vêderê di 
sîh saliya wî de têne nivîsandin. Heta li temamê cîhanê 
dibe helbestkarekî bijartî.

İcaza xwe li Diyarbekir stendiye. Di terîqetê de ket-
ye terîqa Ehrarîye ku ev terîqet a ‘Ubeydullah Ehrar e.

Zimanê ‘Erebi u Farîsî digel Kurmancî pir baş zanîbu. 
 Heger em li helbestvanîya wî binhêrin em karin 

bêjin Melayê Cizîrî di helbestvanîya xwe de jî Mew-
lana û Şîrazî û Geothe ne kêmtîr e. Heta vê yekê ew 
bixwe jî di helbesta xwe de diyar dike.

Ger lu’lu yê mensûr ji nezmê dixwazî
Wer şî’rê melê bîn, te bi Şîrazî çi hecet.
Melayê Cizîrî di van rêzîkan de pesnê helbestvanîya 

xwe hildide, lê ne tenê ew pesnê xwe hildide 
helbestvanên mezin yên li dû wî jî pesnê wî hildidin. 
Di vî warî de em karîn çend mînakên helbestvanên ku 
pesnê helbestvanîya wî hîldane bidin:

Feqîyê Teyran: “Senaxwanê melê me li hemû erd 
û cîhan”

Mîr Umadin: “Ji husnê rewneqek dayê ku Şêx Eh-
med me ustad e”

Şêx Ehmedê Xanî: “Binave rîha Melê Cizîrî Pê hey 
bikra Eliyê Herîrî”

Hecî Qadirê Koyî: “Li Cizîrê yekêke Şêx Ehmed 
Sahibê naw û murşîdê erşed”

Seyda Bedi’uzzeman: “Tu ji Melayî her bipîrs, 
esrarê îşqê hel dikît vê mu’emmayê çi zanî sed mela 
û muste’îd”

Goethe: “Ey nîşanî te rêya rast kîfş kir işq çî ye te 
diyar kir.”

Mela li dora heftê u pênc sala jîyaye u nezewicîye. 
Di hemu ‘emrê xwe de bi ‘ilm u xwendinê meşğul 
buye. Diwana wî ya ji 2000 beyta hatîye çêkirin 115 
qesîda dihewîne.

Li dora 1640’î diçe ber rehma xweda. Qebra wî li 
bajarê Cizîrê dinav Medresa Sor de ye. 

ÇEND MESELÊN Dİ HEQÊ MELAYÊ CİZÎRÎ DE
Xewna Mela
Ligor tê gohtin Melayê Cizîrî dema telebe buye ro-

jeke înê nexweş dikeve. Ligor ‘adetê medresa telebe 
rojên îna tehtîlê dikîn. Hemî hevalê wî derdikevîne nav 

37Kelhaamed

Tebax
Îlon

Cotmeh 20
09

Kelhaamed



şînahîya u ew bi tenê di wî halê nexweş de li medresê 
dimîne. Di xew de dibine ku qelebalixek li dora 
Resulê xweda civîyane. Ew jî dest bi temaşê dike. 
Pêxemberê me vexwarinekê tijî berdaxekê dike. 
Hezret-î Ebubekîr jî yek bi yek bi wê civatê dide vex-
warin. Dipeyre dibê: “Ya resulallah me neda Ehmedê 
Cizîrî” Li ser vê gohtinê Resulullah (s.x.l) dibê: “Yê di 
berdaxê de maye tevî bidne wî” Hezret-î Ebubekîr 
jî tevî dide Melayê Cizîrî. Wexta Mela ji xew şîyar 
dibe bi kela eşq u evînê dişewite. Dest bi qesîde u 
helbestên evînê dike. 

Mela u evîn
Di helbestên Cizîrî de me’na herî li pêş xwe nîşan 

dide evîn e. Jê re şa’irê evînê jî tê gohtin. Belê evîna 
Melê bahs kirîye ne evîna mecazî ye. Di vê babetê de 
Mela dibêje:

Hê di ber qalû belayê belkî ev alem nebû
Çerx û dewran, dewrî gerdûn, kumbedi mîna nebû
Husnê heq bû îstîwaî lamî’a hebû
‘Erş û kursî hêj di mexfî bûn di kenza qudretê
Husn û hub zatê qedim în lê cuda bûn ew yek.
Li gorî ku jî van gotînên Mela tê derxîstîn, Mela 

evînê weka evîneke mecazî nabine. Mela jî evîneke 
mecazî derbasî evîna heqîqî bûye.

Li ser evîndarîya Melê dibêjin dema Melayê Cizîrî 
di medresa Sor de helbestên xwe dixwendin pala 
xwe dida kevirekî. Ew kevir wê demê bi kela eşqê 
germ dibu, disincirî.

Surgunkirina Mela
Disa ligor tê rîwayetkirin Mela li Cizîrê li ba Begê 

Bohta dima. Li medresa Seyfîyye ku ji teref Mîr sey-
feddin hatibu çêkirin bi cî bubu. Li wir dersa zarok u 
eqrebayên mîr u bega dida. Jiber şi’rên wî yê li ser 
eşq u evînê şaş tê fêmê pêşî qerarê kuştina wî tê sten-
din dipeyre wî dişînine bajarê Amedê surgunê. Heft 
sala li wir di hepsê de dimîne. Heft sala li Cizîrê baran 
nayê. Wexta di hepsê de ye namekê ji Emir Şerefê 
Duduyan re dinivsîne, dixe nava darikekî, berdidê 
çemê Dicle. Bi kerametwarî ew darik diçe bexçê 
Emir u dikeve destê wî. Di namê de şi’rek heye ku tê 
de bêgunehîya xwe tîne ziman. Bigaştina namê ba-
ran destpêdike. Di peyre tê fêmkirin ku Mela weli u 
dostekî Xweda ye. Disa banga wî ji hatina Cizîrê re 
tê kirin. Êdi hurmetê nîşanî wî didin u pir jê hez dikin.

Mela u Malbata Emirê Bohta
Emir Şerefê duduyan li Cizîrê bi navê Medresa 

Sor medresakê çê dike u mesrefê wê dide, weqf 
dike. Disa gundê ‘Endebur u Xirbezur weqf dike. Êdi 
Melayê Cizîrî dibe muderrisê vê medresê u jîyana 
xwe bi dayîna ders u ‘ilmê didomîne. 

Di wê heyamê de êrişa Şah İsma’îl bi ser Cizîrê 
de destpêdike. Emir Şerefê duduyan li ser Şah İsma’îl 
ğalib dibe. Jiber vê Mela jiboy wî qesîdakê dinivsîne. 

Mela u lawê emir heval bun. Navê wî ‘İmadeddin 
bu. Wexta Mela di Diwana xwe de dibê Guftên Emir 
qesda wî emir ‘îmadeddin e. Şixwe qebra herduyan 
di medresa sor de li ba hev e.

Helbesta Mela liser Siltan Muhemmed Fatîh
Dibêjin piştî fetha Stenbolê li ser Fatîh Muham-

med Xan helbesta ku bi “Ey Şehînşahê Mu’ezzem” 
destpêdike nivîsandiye. Di vê helbesta xwe de wiha 
dibêje: “Ey şehînşah-i muezzam! Xweda te mihafeze 
bike. Sure a İnnâfetahnâ rehberê te be. Bila xana Şe-
ref xan dinav sînorê te de be. Bextê xweşik bi te re be. 
Mezinên dewleta ‘Ecem bila xizmetkarê te bin. Hemu 
dewlet bila bi ‘îşareta te bêne îdarekirin. Cîhan bi çiruskê 
te rohnî bibe. Hukmê te ne li Kurdistan u Tebrîzê be, bila 
sed şah weke şahê Xoresan bikevne bin hikmê te.” 

ÇEND FİKR U GOHTİNÊN MELA
Li ser terbiya nefsê dibê lazime wek mumê em jî 

perhîzê bikin da em karibin ronahîyê bidne dora xwe. 
U heta meriv xwe ji guneha neparêze ji qedeha eşqê 
zewq nastîne.

Li ser lazimîya tabi’îyeta rehberekî wiha dibêje: 
“Em ne ‘êwamin, müftîyê zemanin. Belê disa jî lazime 
murşidekî kamil bi destê me bigre.”

“Herdu çavê wî kor in. Disa tabi’î rehberekî nabe. 
Ê kor bê rehber çikas Ke’bê tewaf bike bila bike kevrê 
reş nabine; yanî naghîje meqseda xwe.”

“Zêr u zîv dilê pirê însana dikşîne. Dilê me jî bibal 
hiskirna xweda ve tê kişandin. Zêr u zîv karin çi bikin 
ji dilê me.” 

“Xwe bi pere u dinarê dinyayî erzan nefroşe. Ê ku 
Hezretî Yusuf erzan firotin xisar kirin.”

“Jiboy eserek derkeve meydanê îhtîyac bi yekî 
heye. Ku heddad nebe tiştên heddadiyê bi kêrî çi tên. 
Jiboy meqsed hasil bibe lazim e îmkan hebe. Her tişt 
ehlekî wê heye. Ehlê zêra wê derdixe.”

EY SEYYİDÊ ‘ALEM
Ey ne’tê te ez ‘erşê heta ferşê şehîra

Ez ber pertewê nura te cîhan keştî munîra

Ey seyyidê ‘alem bike perwayê esîra
Ey tacê serî şah u selatîn u emîra

Qed kane leke-l fedl u leke-l cûdu kesîra
Ursîlte îlel xelqî beşîren we nezîra

Taha, tu resulê melîkê mulkê Kerîm î
Der behrê cemalê tu tenê durra yetîm î

Ehsentirê ez Yusifî, Siddîq u Helîm î
Lulu sifetê der sedefê behra ‘ezîm î

 Ma kane leken-nasu şebîhen we nezîra
Ursîlte îlel xelqî beşîren we nezîra  

Ey serwerê dînê mehbethê ayatê mukerrem
Îsmê te di hindê suhufan buye mufexxem

Lutfa te şeyatîn ji sema kirye mureccem
Ger dê tu nebuya, nedibu çerxê mu’ezzem

Tuba lîmen eşfe’te lehu kunte munîra
Ursîlte îlel xelqî beşîren we nezîra

 
Ey le’lê lebet ‘ezmê remîmê diket îhya

Ber şewqa ruyê te buye sergeşte sureyya

Coşan u xuruşan ji fîraqa te ne derya
Her çê ku bi şer’a te ‘emeldarin di dunya

Kanet lehumul xuldu herîren we serîra
Ursîlte îlel xelqî beşîren we nezîra

Fexra melekan padîşeh ê textê Medîne
Yek lefze geha ‘erşê xeraman bi meşîne

Ne çerxê felek bo tene sergeşte hezîn e 
Her çi ku ne anît bi te îman u yeqîn e

Têk bune xesaret we seyeslewne se’îra
Ursîlte îlel xelqî beşîren we nezîra

Baranê selatan ji xweda subh u ‘eşîyya
Ber seyyîd ê muxtarê resulê ‘Erebîyya

Siddîq u çi Faruq u çi ‘Usman u ‘Elîyya
Ber al u eshabê hebîbê Qureyşîyya

Kanu leke fîd-dînî mu’înen we nesîra
Ursîlte îlel xelqî beşîren we nezîra

Ey Seyyîdê ‘alem senedê nura hîdayet
Hêvî dikin em pir ji te ey sedrê rîsalet

Mehrumê nekî me tu ji dîwana şefa’et
Bateyî bi cehennem nebîrê roja qiyamet

Qed kanet lehu summe şefî’en we zehîra
Ursîlte îlel xelqî beşîren we nezîra

Şivantî mesleka pêxembera ye. Qasidên xweda 
digel şivantîya însana şivantîya pez jî kirine. Lewra 
di şivantîyê de jiboy aqilmenda pir ders u ‘îbret 
hene. Zanebun heye, parastin heye, ujdan heye… 
Ji teva mezintir sebir heye, naskirin heye… 

Jiber vê pirê aqilmend, helbestvan, mutesewwif 
u çîroknivîsa şivanî ji xwer kirne çavkanîya 
perwerdehîyê. Bi sedema şivanîyê teşwîqa însana 
bibal rastî u wezîfên wan ve kirine.

Di jîyana Kurda de jî, ji şivantîyê re cîyekî girîng 
heye. Lewra Kurda bi hezar sala şivantî u gavantî 
jixwer kirne deryê nan. Mîyê wan, bizinên wan bi 
sed sala di bin sîya kulavên wan de çêrîyane. Kurd 
ne ğerîbê şivanîyê ye…

	 Belê di vê nivîsê de qesda me ji 
şivanîyê, 

peyva Qasidê xwedaye ku dibê: “Hun tev şivanin 
u hun tev ji yên dibin destê xwe mes’ulin.” 

Belê te rast go ya Resulallah! Em tev şivanin. Em 
şivanê destê xwe, devê xwe, guhê xwe, nigê xwe u 
çavê xwe ne… 

Te çikas xweş goht ya Resulallah! Zilam şivanê 
pîreka xwe u zaruyê xwe ye. Dîsa şivanê karê xwe 
u yên dibin raîyeta xwe de ye… 

Ev şîyarkirna te li ser çavê me ey Hebîbê xweda! 
Pîrek şivanê mala xwe, şivanê zar u zêçê xwe, 
şivanê ‘iffeta xwe ye… 

Te wezîfa meyî mezin çikas xulasekir ya 
Resulallah! Musluman şivanê xwe, şivanê 
malbata xwe, şivanê taxa xwe, şivanê 
bajarê xwe, şivanê welatê xwe u şivanê 
cîhanê ye… 

Em Tev Şivanin 
- Ferzan Muhemmed

Şivanno! Guhê xwe bidne evîna dila, rohnîya 
çava, Resulê Xweda. Lewra ew şivanê şivana ye. 
Ê ku em çêkirine ew jimer kirye şivan. Ger em 
bixwazin nebne xwarina gûra emê lipey şivanê 
xwe herin. Bibal qencîya ve bazdin, xwe-j heramîyu 
qedexîya biparêzin. Bi tenê namînin. Emê dinav 
komela İslamê, komela heyatê de bijîn… 

Şivanno! Destê me, devê me, guhê me, nigê me 
u çavê me bila nekeve rezê xelkê… 

Şivanno! Sîwana İslamê li ser pîrek u zarokê 
xwe vekin. Li kar u karkerê xwe xweyî derkevin… 

Şivanno! Mala xwe, zar u zêçê xwe 
biparêzin. Bi ‘îffet u namus bin. Xwe-j 

heramîya dur bikin. Bi xwendin 
u nuxumandinê rebbê xwe razî 
bikin… 

Şivanno! Li xwe, li malbata 
xwe, li taxa xwe, li bajarê 

xwe, li welatê xwe u li 
cîhanê xweyî derkeve. 

Xweda te kirye xelîfê ser ruyê ‘erdê. Belê jiber te 
wezîfa xwe jibîr kirye îro qêrîn u zarînê dest pê 
kirye. Gura kerîyê me jixwer birye. Binêr çawa ji 
limêj u rojîyê bune… Ji namus u ğîretê bune… Ji 
dostanî u biratîyê bune… 

Gazî u hewara me li bavê Fatîmayê, li şivanê 
ummetê ye… Ya Resulallah! Em kerîyê te jibin 
ta’eta te derketin… Me sunneta te terk kir. Belê em 
poşmanin. Lewra gûr musallatî me bun. Em perçe 
perçe kirin. Wêrane bun… 

Gûrê gûr nefsa me bu, malê dinê bu, pîrek u 
şehwet bu, nîjadîperestî bu, neyartî bu, cehalet 
bu… Van gûra em talan u wêran kirin… Belê em 
dizanin sunnet u rêça te ye rîya azadî u xelasîyê… 
Rîya serbestî u rihetîyê… ‘Îzzet u serbilindîyê… 

Şivanno! Şivanno! Şivanno!..

❧ Mirovê ji guran bitirse, nikare pez xweyî bike.

❧ Pezê bê şivan be wê gur bixwe.

Ç av ji 
westandinê ji 
qam ketin bi lê 
nerîn lê nerîn... 

Dil bi bêrî kirina weke dildarê 
dil ketî bê sebir dîn u har... Bera 
Mecnun li Leyla xwe bigere u 
bisekne li çola, ji vê ummeta 
serfîraz her yek digre çavê min.

Çiqas gerek dirêj, çi seknek 
naqede ev! Roj jî bune şev îdî. 
Çi fecrek tarîye ev. Qendîlê riya 
rikî rast ronî dikirin, şikandin yek 
yek...

Ey ummeta en bi xêrî çağê en 
tarî ronî kiriye! Bulbulê di bexçê 
dilê te de duxwendin nuha di 
matemê de ne. Were bibîn 
bê di çi halî deye gulîstan, 
ji kunda re buye war 
nuha. Bizanbe hesretê ji 

sitêrkare tê kişandin derket ‘erşê 
xweda. Hêsir qedîyan di çavên 
‘esra se’adetê di bîra xwe de 
tînin...

Ka ew gulîstana biriqandî, 
ka ew dewra gulêyî bê heval? 
Ka ew ‘abidê şevayî ji nefsa 
xwe xeyîdîbun? Ka ew mêrxasê 
tercîha axretê li ser dinyê dikirin? 
Ka ewanê can u canan difrotin 
Rebbê xwe? Ka li kune ewanê 
ku heyat îman u cîhad bi tenê 
dizanîn? Ewanê li hember zulmê 
ripîrast disekinîn çima îro xuya 
nabin?

Ewana di çaxek pir tarîde 
weke fecra sadiqî ku 

mizgînîya şeveqê dide 
ronkayî pijiqandin ji 
însanîyetê re. Çavê 
însanîyetê girtî u 
li ser kendalekî ji 
kendalê agirbun. 
Di kêlîka ku wê 
biketana; ewana bi 

can u malê xwe 
xebitîn da 

ku wan 
derxin 

sahîla selametê, da riya heq u 
heqîqetê pêş wan bikin. Çungî ji 
zimanê tava hîdayetê bihîstibun 
xêra wesîla hîdayetê, Gotibu: 
“Wallahî! Heger bi destê yekî ji 
we însanek hîdayet bibe, ev jibo-
ne we ji devê sor jî hê bixêrtir e.” 
(Buxarî, Muslîm) 

Bi vê mizgînîyê çiyayê asê 
derbas kirin u bi bal hedefê ve 
herikîn. Weke ba zu derbas bun 
di deşt u berîyande; di çolwar u 
şepelade weke nerm ba gobilîn. 
Çemê har rê da wan u ji wan 
ra mutî’î bun. Ji kendalê bê 
derbasok bi basik bun u firîyan. 
Ordîyek di serfîrazîya îmanê de 
digerîya ma tucaran dibu behr 
jê ra tu berbest. Bi kerameta 
cewşenê bahrjî derbas kirin. Geh 
bune rehmet u jiyan dane qelbê 
mirî, geh weke kopalê ‘ezap 
daketin ser gelê asî. Carnan 
weke barana rehmetê jiyan dida 
çolistanê qemer ji nava ‘ewra 
daketin. 

Agirê dilê wan dişewitand 
eşqa xweda bu, eşqa pêxember 
bu. Ji biratîyê tawîz nedan qet, 
tercîha wan ji hêla biratîyê bu. 
Xwarindana jar u birçîya ‘adetek 
ji resul dîtibun, digel ew birçî jî 
diman. Piştevanê yetîma bun u 
hem hamîyê jinbîya bun. Her 
yek ji wan ‘abîda exlaq u îffetê 
bu, numune bun ji însanîyetê 
re. Qelbê wan bi ricif dilerizîn 
wexta ayetê xweda tanîn zi-

ÇİQAS ME BÊRİYA TE 
KİRÎYE EY NESLÊ 

PAK U PAQİJ
- Naşît TUTAR

man. Armanca wan ne ma’îşeta 
dinyê bu. Hedefa wan î’layî 
kelîmetullah bu. Kêm nedbu 
ji çavê wan hêsir, dernedket 
ji qelbê wan tirsa xweda, xalî 
nedbu ji ser zimanê wan zikir. 
Ne dinya civandin u ne jî dînar u 
dirhem.

Çaxa li ser nimêjê disekinîn, 
cesedê li hember ordîyê zornebir 
weke kela nedhejîyan, u ji tirsa 
xweda weke pella çilo dicifîlîn. 
Çaxa kêf dikirin şukra wan nimêj 
bu. Dîsa nimêjbu teselîya wanî 
di huznêde. Şurê herî tuj bu 
nimêj di meydana cîhadê de. 
Mîxfera en sexlemî ku pê xwe 
dihimandin dîsa nimêj bu. Derîyê 
ku ji qrala re danetketin encax 
di nimêjê de ditewîyan. Ax ev 
‘eskerê bê nazirbun êgo serê 
împaratorîyê mezin tewandin…

Li hember mu’mina bi şefqet 
u merhemet bun. Ji kafira re bi 
şîddet u ‘îzet bun. Qet nekirne 
heval ji xwe re kafir u munafiq, 
dost u neyartîya wan jibo xweda 
bu. Mêzêna wan hew Qur’an u 
sunnet bu. Rêzanê wan xweda 
u Resul bu. İmana wan daim 
di îmtîhanê de bu. Wan diceri-
band xaliqê Rehman; bi tirsê, bi 
birçîbunê, bi kêmantîya mal u 
can u zaroka.

Dewam dikir îmtîhana wan, 
bi sebr u sebatê di şukrê debu 
zimanê wan. Mîzgînîya sebra 
wan bu zaferê qezenc dikirin. 
Encax bi sebrê dihat rehmeta 
xwedayî bê dawî. Bi sirr u cesare-
ta îmanê ghaştin tepela îmanê; u 
bun numune ji nifşê însana re.

Kibr u meznantî ji exlaqê 
şeytan bu liba wa. Hesudî, 
çavnebarî u zikreşî nizanbun 
çîye. Mal mulk, êl u ezbet ne 
wesîla pesnandin u bilindbunê 
bu di nava wan de. Çungî baş 
dizanîn meznantî encax bi teqwê 
ye. Bi vê exlaq u bawerîyê kome-
lek bi jar anîn hebunê. U bune 
model ji însanîyetê re, bune 
qendîl ji tarîtîyê ‘esra re. Ê ku li 

ser riya wan meşîyan bi qendîla 
wan ber xwe dîtin. Medenyetê bi 
rewş bi kar anîn.

Ev çîroka ewanê ji însanîyetê 
re numuna tevgerê ne. Ev qisset 
u serpêhatîya merd u mêrxasê 
îslamê ne, ev destanê ewanê 
ku bi kirin u bêjêyên xwe ders u 
ta’lîma ‘ebdîtîyê dane tevê cinsê 
însana. Ev hîkaya qela sebrêyî ku 
di her çağê de moral u cesaretê 
dide ummetê… 	

Ummetek neqane bun, ewa-
na bi şiklê en qenc wezîfa xwe 
pêk anîn. Bi heqî xwe teslîmî 
xweda kirin. Wan xwe li gorî 
Îslamê rastkirin. Dînê Îslamê yî 
bê emsal li gorî xwe rast nekirin. 
Jibona ‘îzzeta Îslamê di her tiştê 
xwe de buhurîn. Şîretê pir kin 
kirin lê belê gelek însan anîn ser 
riya hîdayetê. Nexwendî bun 
bes tu mu’ellima weke wan ni-
karbu dersa însanîyetê bida nifşê 
însana. Pirê wan feqîr bun feqet 
li ser xezînê pir mezin runiştibun. 
Bê kes u xizan bun feqet yên 
destê hevaltîyê dirêjî wan kiribu 
ji her kesî xurttir bu. Di mekteba 
wehyê de jîyana 
xwe ji nu ve rastki-
ribun. Di terbîya 
resul de ‘elimîbun 
‘emelên herî qenc. 
Ewana hatin u çun. 
Li cennetê herî 
bilind nuha li me 
mêze dikin. Belkî 
jî hê di’a dikin çaxa 
dibînin halê me.

Me jî naskir ku di her 
wextê de riya xilasîyê yan 
hun li ser meşîyane ey 
neslê pak u paqij! 
Ji ber vê yekê rê 
heval me qebul 
kin, li cennetê 
jî cîran, bi di’a 
u îmtînan doza 
vê riyê bikin… 
(Wergêr: 
Mela Mehmud      
Kilinç)

Agirê dilê wan dişewi-
tand eşqa xweda bu, 
eşqa pêxember bu. Ji 
biratîyê tawîz nedan 
qet, tercîha wan ji hêla 
biratîyê bu. Xwarindana 
jar u birçîya ‘adetek ji 
resul dîtibun, digel ew 
birçî jî diman. Piştevanê 
yetîma bun u hem 
hamîyê jinbîya bun. Her 
yek ji wan ‘abîda exlaq 
u îffetê bu, numune bun 
ji însanîyetê re. Qelbê 
wan bi ricif dilerizîn 
wexta ayetê xweda 
tanîn ziman. Armanca 
wan ne ma’îşeta dinyê 
bu. Hedefa wan î’layî 
kelîmetullah bu. 



Bi navê Xwedayê Rehman u Rehîm
        Di alemê da ê ku bi wesfê rumetê hatîye xulq kirin, 

çêkirin însan e. Jiber pêydebuna van wesfê bi qîymet bi 
însanra, barê însan giran buye, sturbarîya wî zêde buye. Di 
serê her tiştî jiber ku xelîfetîya Xwedayê ‘alemê li serzemînê 
qebul u pergîn kirye bi van wesfê xweşik u rind hatîye 
xemlandin.

Hiş u fêhm kirin, dîtîn, bihistîn, gotin… Evana tev wesf 
u techîzatên ku bi rumet belê yekbiyek ê ji van hesab bê 
pirsîn ji însan. Liser vê behs u mijarê Xwedayê mezin di 
Qur’an a Kerîm de wiha ferman kirye:  “...guh, çav u dil tev 
ji van berpirsîyarin u ê ji van bên sual kirin” (1)

Çewa ku ğaye u meqseda hebuna her tiştî heye, ğaye u 
meqseda însan u techîzatê wî jî heye. Bê şubhe wexta tişt 
bi meqseda hebuna xwe tê bikaranîn bi qîymet dibe. Erê ji 
van ni’meta gotin weke çewa berê jî me gotibu, ni’metek 
mezîne u bi gotinê ziman raxistek u cemexana dile.

Yar u neyartî bi ziman u gotin u bêjê wicud  distêne. 
Çiqas ku heskirin u qehirandin di dilde destpêdike belê 
malumê me tevaye heskirin weke mozê hingiv gotinê şîr u 
şekir mislê hingivê dide gotin u qehr jî weke marê bi jehr 
gotinê tahl u  nexweş u xerap dide gotin.

İmamê Ğezalî dibê gotin çar qismin:
1. E ku sirf xesara wê hebe
2. E ku sirf bikêre
3. E ku him bi xesar u bikêre

4. E ku ne xesar u ne bikêre
Ji vanê ku sirf bi xesare, ê ku him bi 

xesar u him bikêre u ê bêxesar u 
bêker gotin u mijultîya bivan ra ne 

caîze. Lewra jivan hinek heramin 
hinek jî malayanî ne; yanê bêkêr u 
bêhevcene.

“Kê bawerî bi Xweda u 
roja dawî anîbe yan bila xêrê 
bêje yan jî bila hişbe!” (2)

Helbet hewceye ku mirov 

lubba gotina bineqêne. Lewra gotin u bêj ku ne ligor ruhê 
Qur’an ê u sunneta Resul ê Xweda be dibe wek heywanê kî 
hov u xunxar u berî herkesî xesarê dide xwedîyê xwe.

 “Kurê Adem çi bibêje di ‘aleyhê wî de ye ne di lehî 
wî deye ji xeyrî emra qencîyê, men’a xerabîyê u bîranîna 
Xweda” (3) Belê piştî sual u berpirswar heye ji her tiştî ji 
her bêhna ku em didin u distênîn, her gavê ku em davêjin u 
her peyv u hetta her peyvikê ku em bi ziman tînin u dibêjin. 
Wusa be wek her tiştî, gotinê ku me nezîkî Xweda neke ê 
me ji Xweda durbixe. Wê di deftera gunaha de ne di deftera 
xêra de bê nivîsandin.

Belê bêşübhe peyvên ku emra qencîyê, men’a xerabîyê 
dike u bêjeyên ku wesf u pesna Xweda dide di her dem li 
her der pîroz u mubarekin. Lewra ğaya van peyva xelasî u 
necata însan e. Kesên neyar jî wexta vê ğayê fehm bike ê ji 
xwe ‘eyb u şerm bike. Ji xewa xefletê hişyar bibe u bi dil u 
can wê bibe hamîyê doza van peyva.

“Bawerîya ‘ebdekî rast nabe, heta dilê wî rast nebe, 
dilê wî jî rast nabe heta zimanê wî rast nebe” (4)

Balê xwe baş bidne vê xal u noqtê gelî dozdvanê hêja, 
bawerî rast nabe, heta ziman rast nebe, yanê xelasîya ziman 
xelasîya însane, ger ziman nexweş be, însan wê nexweş 
u bêhal be, bawerî ê nexweş be, ê her du dinya di liser 
xeterek mezin bin. Yanê wexta em xelasîya însana bixwazin 
ger pêşî em xelas bin, mifte u kîlîda xelasîya me jî zimanê 
meye, di bêjeke din de Resulê Xweda (s.x.l) bimeyzênin 
be çi gotîye: “Wexta li kurê Adem dibe sibeh, tevî eza 
u lebatê însan ji ziman re wiha dibêjin, di heqê mede ji 
Xweda bitirse, lewra hîndam u îstîqameta me bite giredayî 
ye, tu rast be emê jî rast bibin u rastîyê bibînin, ger tu 
xwar bibî emê jî xwar bibin.” (5)

Dîsa dibê: “Gelek şaşîyê însan ji zimanê însanin” (6)
“Kesê ku peyvê wî pir bin şaşîyê wî jî pirin” (7)
Yanê ji van gotina teva tê fehmê ku mifta xelasîyê, mifte 

u sewgirandina cennetê zimanê însan e, ji xwe ev jî resulê 
Xweda bi xwe gotîye. (8)

Xwedayê Teala me bike ji kesê ku zimanê wan yan xeyrê 
dibêje yan jî hiş dibe, Xweda yar u alîkarye me teva be, 
spartî Xwedayê ku çi tiştê ku heye bi rind muhefeze dike, 
selam u rehmet u bereketa Xweda liser we be.

1- İsra/36
2- Tîrmîzî
3- İbnî Mace

4- İmam Ahmed
5- Tîrmîzî
6- Taberanî

7- Ebu Nuaym
8- Kîtabül îstîzan-
Sahîhî Buharî

Ziman u Zimanê 
Dozvanê İslamê

- Muhsîn CANAN

Bİ QUR’ANÊ ŞEV 
Bİ QEDR İN…

- Cevdet Karaman

Kelhaamed

Hemd u sena ji wî xwedayî ra be ku xulqa me 
kirye. ‘Alem ji tunebunê anîye wicudê. Eql u feraset 
bîr u bawerî daye me. Taca dînê İslamê li me kiriye. 
Pêxember rêzan u rehber kîtab u şerî’et ji me re 
şandîye. Ew dure ji ‘eyb u qusura. Hemd u sena 
layiq u babetê wî ne.

Selat u selam li ser pêxemberê me rêzan u 
rehberê me serdar u serwerê me xatemul enbîya 
Hz. Muhemmed aleyhîsselam, li ser ehlê beyta wî 
ya pak u paqij, li ser eshabên wî u li ser temamê 
enbîya u ewlîya u ‘alim u salih hemî mu’mînan be 
hetta roja qiyametê.

Gelî xwendevanên ‘ezîz! Bi îzna Allah te’ala 
‘umrê me digihîje Remezanek nu. Xwedê te’ala 
‘îbadetek wek rojîyê kir nesîbê me. Em ji xêr u 
bereketa wê bê par neman. Em 
ji Xwedayê xwe dixwazin 
u hêvî dikin ku temamî 
umrê me wekî 
meha remezanê 
bi ‘îbadet u 
‘ubudîyetê, bi 
îxlas u teqwayê 
bixemlîne. Jîn 
u jîyana me li 
gor sunnet 
u Qur’anê 
bigerîne. Di 

axrê ‘umrê me de di nefesa dawînde mirinek li ser 
îmanê bike nesîbê me.

Mirina li ser îmanê wesîla ‘îda heqîqîye 
xweşkahî u cejn u ‘îda ebedîye. Em hêvî dikin ji 
Xwedayê xwe vê ‘îda me ya mecazî ku di dawîya 
remezanêda ye bike wesîla ‘îda heqîqî azadî u 
serbilindîya ummeta îslamê.

Gelî xwendevanên ‘ezîz! Xwedê te’ala ji salan 
hinek meh, ji mehan hinek roj, ji rojan hinek sa’et 
hilbijartîye. Da ku însan di wan wexta de bêtir u 
zêdetir ji wî re ‘îbadet bikin. Li gorî emr u nehyên 
wî bijîn. U ew jî ji wan razî bibe, îkram u îhsana 
xwe bi wan de bibarîne. Derîyê ‘ef u mexfîret u 
se’adetê li ser wan veke u wan bighîne se’adeta 
ebedî.

Bi rastî Receb u Şaban mizgîna remezanê 
didin. Da ku Musluman bi rojî u nimejê 

qelbê xwe bişon ji kîn u hesudî u qirrêjê. 
U hem jî dev ji gunehkarîyê berdin. Da 
ku ray u tevdîra bibînin ji bonî hatina 
Remezanê. Zêdetir Qur’anê bixwînin, 
zêdetir li ser bi fikirin. Zêdetir jîn u 

jiyana xwe li gorî Qur’an u sunnetê 
têkuz bikin. Ev duayê Hz. 

Muhammed çi xweş u di 
cîhdaye:”Allahumme barîk 

lena fî Recebe we Şa’ban 
we belîğna Remezan” 
“Ya Rebbî tu Şaban u 
Recebê jime re pîroz u 
mubarek bikî u me bighînî 

Remezanê” 
Gelî 

xwendevanên 
‘ezîz! Her 

wiha 

meha Remezanê jî Qedr u qîmeta Xwe ji Qur’anê 
digre. Lewra dermanê derd u birîna, çavkanîya her 
‘îlm u ‘îrfanî, menba’ê mu’cîzeya ye. Mu’cîza herî 
mezin Qur’an a qedirbilind di vê mehê de, di roja 
leylet’ul qedrê de ji bal Xweda da hatîye. Xwedê 
te’ala qedr u qîmeta meha Remezanê di Quranê 
de wiha beyan dike: “Meha Remezanê ew mehe 
ku Quran tê de daketîye. (U di wê Qura’nê de jî) ji 
însan u însanîyetê re rêber u nîşanên aşîkar hene ji 
bo hîdayetê. U hem jî (ev Qur’an) heq u batil ji hev 
vediqetîne.”

Dîsa Xwedê te’ala qedr u qîmetê leylet’ul qedrê 
Di Qur’anê de wiha beyankiriye: “Bê guman me ev 
Qur’an di leyletul qedrê(şeva bi qedr u qîmet) de 
daxistîye. Ma tu çi zanî leyletul Qedr çîye? Leyletul 
qedr ji hezar mehî çêtir (u bi xêrtire)Milyaket u 
Cebraîl di vê şevêde ji bo her îş u karî dadikevin 
hetta fecra sibê xweşî(u hem dilgeşî)ye.”

Bi mizgîn u beşareta vê sure a mubarek tê 
zanîn ku ev şev; berdêla ‘umrekî dirêje. Hem tê 
zanîn ku qedr u qîmeta vê şevê ne ji zatê wêye. 
Sebeb salvegerîn u destpêka sersala wehyêye. Te 
dibê ev surea mubarek wiha dibê u mizgîn dide. 
Gelî însanan qedr u qîmeta Quranê bi heqqî 
bizanibin. Çawa go dahatina wê qedr u qîmetê 
şevek musawî hezar qat zêde dike. İnzala wê 
bajarek jibîrkîrî dike dayika bajara. U bereketa 
xwe pêde dibarîne. Her wiha eger ev Qur’an 
nazilî qelbê te bibe, îdî tu bide ber hev. Ger bibe 
kirasê jîn u jiyana te êdî tu bide berhev. Qelbê 
xwe ji Qur’anê re veke jîn u jiyana xwe bi wê 
bixemlîne qedrê wê bizanibe da ku ew jî qedrê te 
bilind bike.

Gelî xwendevanên ‘ezîz! De ka werin em piştî 
vê destpêka hinek liser Qur’anê bi sekinin. De ka 
ma’na u ğaye u hedefa Qur’anê çiye? Jime re çi 
dibê. Çi dide me u ji me çi dixwaze? Lazim e em bi 
nirxandinek kur li ser Qura’nê fikirin.

Alimên luxata gotine koka kelîma Qur’anê ji 
kelîma “Qa-ra-e” tê. Mana wê xwendin u tîlawete 
ku ji herf u kelîma pêk tê u kelamullah e. Lê li gorî 
İmamê Şafiî Quran ji koka tu kelîmekî naê u ew 
bi tenê Qur’an e u me’na wê jî her xwedê dizane. 
Kitêbek mubarek u hilbijartîye. 

Di istalahê de Qur’an ew kîtabe ku ji teref 
xwedê te’ala ve ji pêxemberê me Hz. Muhemmed 
re nazil buye. U bi lefzê wê ‘îbadet tê kirin. 

Alimê hêja Ustad Bedîuzzeman jî di kîtaba xwe 
“Sozler” ê da di peyva 25.a de Quranê wiha tarîf 
dike: “Qur’an tercumeyek ezelîye jibo kitêba 
mezina kaînatê. U hem tercumanek ebedîye 

jibo zar u zimanên curbecur ku ayetên xulqîyatê 
dixwînin. U hem mufessîrê kitêba vê a’lema xeyb 
u şehadetê ye. Hem keşşafê gencîneyên wan 
esmaê îlahî yên ma’newîye ku di ‘erd u asîman de 
veşartîne. Hem mifteha wan heqîqeta ye ku di bin 
bandora hadîsata de veşartîne. U hem di ‘alema 
şehadetê de lîsanê ‘alema ğeybê ye. İltîfatek 
gencîneya ebedî u rehmanî u xîtabetek ezelî u 
subhanîye ku ji pişt perda vê ‘alema şehadetê ji 
‘alema xeybê tê,

U hem rojek manewî jibo vê ‘alema İslamê 
hem temelê ‘alema İslamê yê hem esas u 
muhendîsê wê ye. U xerîteyek muqeddese ji 
‘emelên uxrevî re. U qewlê şarih tefsîra wazih 
delîlê qet’î tercumanê sat’îye jibo zat, sifat, 
esma u şu’unê îlahî u hem terbîyedarê ‘alema 
însanîyetê. Av u ronahîya İslamîyete ku İslamîyet 
însanîyeta herî mezine u hem hîkmeta heqîqî a 
new’ê beşere u hem murşîd u hadîyê heqîqîye ku 
înasnîyetê sewqî se’adetê dike. Jibo însan hem 
kîtaba şerî’etê ye, hem kîtaba du’a ye, hem hem 
kîtaba hîkmete, hem kîtaba ‘evdîtîyê ye, hem 
kîtaba emr u de’wetê ye, hem kîtaba zikr u fikrê 
ye. U hem kîtabek wisa muqeddese ku gelek 
kîtab bi kurtî tê de hatine komkirin u ew kîtap jî ji 
bo temamî îhtîyacê ma’newî ê însan zarurîne. U 
hem di hukmê pirtukxaneyek semawî u mubarek 
da ye ku ev pirtukxane ji rîsaleyen pêk tê, meslek 
u meşrebên curbecur ê ‘alim u ‘arif u sadiq u 
muheqqîqan li gorî zewqa her new’ê wan bi rîsala 
îzah u beyan dike. Heqîqet u şîroveya her meslek 
u meşrebê di vê pirtukxanê de mewcud e.”

Ligorî Ustad Bedîuzzeman meqsed u ğaye a 
temamê kîtabê semawî çar meqsedin:

1.	 İzah u beyana tewhîdê
2.	 İzah u beyana nubuwetê
3.	 İzah îhtar u beyana heşr u tesîskirina 

‘edaletê
4.	 İzah u beyana ‘ubudîyet u ‘îbadetê
Di Qur’anê de jî ev meqsed hene u ji însan re 

hatine dersdayîn. Xweda nesîbdarîya van ma’na 
nesîbê me bike. Âmîn.

Çend Ewsafê Qur’an ê
Gelî birayên ‘ezîz! Beyana temamî wesfên 

Qur’anê ji heddê me zêdeye. Di vî warî de gellek 
‘alim u rêzana xebat u lêkolînên pir bi qîmet 
bikaranîne. Heta hinek ‘alim liser yek ayetekê bîst 
salî kur fîkirîne. U heta hêja gotine “mexseda vê 
ayetê ev e.” Jiber vê lazime wexta me Qur’an girt 
destê xwe dibê em ji tefsîr u me’alên wan aliman jî 
pir îstîfade bikin.

KelhaamedKelhaamed



Îro teze vê firqetê
Kuştim dîyarê ğurbetê
Ya Reb li min ke şefqetê
Nehêlî vê di kerbê da

Kerba dilêm birîndar kir
Tejî pêt û tejî nar kir
Lewma ji min seyelan kir
Evê xwunê di cergê da

Gelî xun bê mecal têtin
Di herdu çavan dirêhtin
Di qelbê da tejî pêtin
Ezê bimrim dğerîbyêda

Ezê bimrim kesek nîne
Ne dewr û hem ne yasîne
Dunya hemi ji hev kîne
Di vê hîn û zamanê da

Di vê hînê ez bum melul
Du’a dikim nabin qebul
Ya Reb tu bi heqqê resul
Derêxi min ji qeydê da

Ji bu ‘ebdê veke qeyde
Ne bê soz û ne bê ‘ehde
Kû derket naçî bê feyde
Biburînit di şukrê da

Şukrê bikit her hîn û an
Zikré bikit qelb û lîsan
Şev û roj û sal û zeman
Heta axir dı wextêda

Çi wextekî li min zor hat
Bi ferman û bi surgum hat
Bi yazî û bi mektup hat
Ji bal xellaqê Barî da

Eya Xellaq tu yî ‘afî
Li derdê min bibe wafî
Liser qelban tu serrafî
Rêya heq min bibe têda

Mela Huseynê Êrsî

Çi hebu çi tunebu bê xilafê Xweda kes 
tunebu. Li gundekî mêrikekî pir tirsonek 
hebu. Ewqa tirsonekbu newêribu ji mala 
xwe derketana. İja jina wî ji destê wî ke-
tibu belayê. Li ber digerîya li ser digerîya, 
çerdikir nedkir nikaribu ji hundir derxista-
na. 

Rokê teştek çorek lêxist. Lidora mala 
xwe, hundurê hewşê, ber pencerê u 
cîyê mêrik mêze ku bibînê liva cîya ço-
reka xwe belavkir. Hinek topkir, kir nav 
boxçekî u zuzu çu ket malê gote mêrik: 
“Xwelî li serê te bîyo! Xelkê mala xwe 
tije çorek kir, tu li mâl runiştîye. Haya 
te ji dunyaye tune, ka mêzeke li herderê 
çorek barîyaye. Zu derkeve em jî top-
kin.” Mêrik radibe di pencerê da mêze 
dike li hewşê, li berpencerê li herderê 
çorek barîyaye. Jitirsa dîsa dernakeve. 
Jina wî dibê: “Bê xêrê bê xêr! Hema ê 

hewşê tenê topke.” Xirarkî dide destê wî 
bi tamdanê u bi gotina wî ji mal bi zorê 
derdixe der u çawa mêrik derdikeve, derî 
di paşda kilît dike. Mêrik li derve dimîne. 
Emman dike, hewar dike, jina wî derî lê 
venake.

Mirîşk ber bi wî tê dibê: “Hewar derî 
veke! Mirîşkê ez xwarim.” Pisîk ber wî 
vetê dibê: “Hewar pisîkê ez xwarim.” 
Çerdike nake jina wî derî lê venake. Dibe 
êvar dere ser darê. Dibe şev mêze dike 
şêrek hat nav mala. Hewş hewş gerîya ta 
hat hewşa wî. Tam tê bi darê li dora xwe 
mêze dike. Mêrik ji tirsa ji darê da liser şêr 
da dikeve êş bi pişta şêr dire. Şêr jî ditirse 
u direve. Mêrik liser pişta şêr dike qêrîn 
u hewar hema newêre berde jî. Bi vî halî 
pir dere, tê cem çil keleşa yanî heramî 
ya. Li wêrê çavê mêrik liva însana dikeve, 
destê xwe berdide. Şêr direve, ew jî tê 

M
ÊRİ

K
Ê 

TİR
S

ONE
K

- M. Zülfü TAN

❧ Bi nikulê xwe biçêre, bi lingê xwe bigere

cem va çil keleşa. Va keleşana dibêjin: “Xêr bu! Ev 
çi hal bu?” Mêrikê tirsonek dibê: “Şêr jimin ra wek 
hespê ye. Li cem mi ferqa hespê u şêr tune. Gava 
bixwazim li hespe siwar dibim wexta bixwazim jî 
li şêr siwar dibim.” Va çil keleşa gotin: “Law ev çi 
mêre li dunyaye mêrê fenavîya tuneye.” 

Di nava mêrik u keleşa çem hebu. Va keleşana 
gotin em tecruba vîya bikin. Gotin: “Em kevir di 
destê xwe da wek arvan hur dikin tu dikarî wer 
bikî?” Dibê: “Hun wekî arvan hur dikin ez tew 
ava kevir derdixim.” Bi dizî ji cewa xwe hêkekê 
derdidixe u di destê xwe da diguvişîne ava hêkê 
bidestê wî da tê xwarê. Çawa va keleşa jê ditirsin 
dibên: “Em pê ra bin heval. Yan jî evê ew mêrê 
ha rihetîye nede me.” Dibên em bibin heval, ew 
jî qebul dike. Dibên: “Bira nigê te şil nebe, emê 
te bînin vê hêlê.” Jivan yek dere mêrikê tirsonek 
li kola xwe dike. Wî ji çem wexta derbas diki dibê: 
“Bira tu çika sivikî.” Dibê: “Na! Bira mi giranîya 
xwe nedaye ser te. Heger ez granîya xwe bidim 
ser te tunê bimida bikevî” Piştî vê gotinê darkî 
tuj ji ceba xwe derdixe u di pişta wî radike. Keleş 
dibê: “Aman bira pişta mi çu, granîya xwe nede 
ser mi.” Bizor ewî derbasî hêla di dike. Wî bixwe ra 
dibin mâl. 

Çend roja biwa ra dimîne. Mêze diki hal u 
wextê wa li cîye. Herkes bi dorê kar dikin. Dora 
kê tê dere avê, ya jî êzinga tînin. Rokê tên ji wîra jî 
dibên: “Bira mêvanîya te qedîya. Tu jî wek me kar 
u îşê malê bike. İro dora te ye. A jite vî kunnê avê, 
birê here ji me ra avê bîne.” Ew jî temam dibê u 
kunê avê dire deri avê. Mêze dike kunnê avê postê 
devê ye. Tu îmkan tuneye ku mêrik avê têkê u li 
pişta xwe ke u bibe. Dire du sê tas 
av dike binê kun u pif dike pif dike 
hetta ku bi hewayê tijî kir. U hildi-
de davê pişta xwe u berbi mal tê. 

Va keleşana mêze dikin vaye 
mêrik tê derin pêşîyê jibo alîkarîya 
wî bikin. Tam tên nêzîkî mêrik, 
mêrik devê kun dikî devê xwe, 
kunnê avê biser xwe dadike. Heta 
keleş dighînê kun vala dike. Keleş 
mêze dikin av valabîye. Dibên: 
“Bira tu neçe avê emê dêlva tera 
jî herin avê.” Dora êzinga tê mêrik 
dibê jimin ra werisê xwe gişî bînin. 
Werisa gişa jê ra tînin, lidora çîyê 
werîs digerîne. Dibê: “Ezê çîyê li 
pişta xwe bikim u bînim ber derî. 

Êdî nerin çîyê êzinga neynin.” Keleş dibên: “Aman 
bira! Tu neri êzinga emê dêla te ra jî herin.” Çavê 
van keleşa jê tirsîyan. Gotin: “Em çibikin çinekin 
gerek em vî mêrikî bikujin; ya wê ew me buku-
je.” Mêrikê tirsonek jî bi dizî li wana guhdarî dike. 
Dibên: “Emê run bikijilînin, bişev wexta raket, 
emê bi ser dakin.” 

Mêrikê tirsonek bişev ji navcîyê xwe dere, 
dikeve u lawkê xênî dike nav cîyê xwe. Vana bi 
şev runê kişilandî tînin biser dadikin u derin. Serê 
sibê mêze dikin mêrik ji odê hat u tişt pê nebîye u 
dibêje: “İşev çika germ bu. Xew neket çavê mi?” 
Vana dîsa lihev topdibin u dibên: “Emê îşev şûrê 
xwe bikşînin u hucumê bikin. Di nav cîyê wî da 
em wî bidin ber şûra.” Dîsa mêrikê tirsonek bi dizî 
liwan guhdarî dike. Bişev ji nav cîyê xwe derdikeve 
u meşka akit tîne dixe nav cîyê xwe. Bişev vana 
carkê da hucumê didin ser u vî didin ber şûra. Serê 
sibê mêze dikin mêrik disa ji oda xwe derket hat. 
Dibê: “Yaw! Vê şevê kêça ez xwarim nehişt ez 
rakevim.” Va keleşa têda şaş dimînin. Dibên: “En-
cex em bi şev bi dizî ji bervîya barbikin u birevin 
herin. Yan jî xelasîya me ji destê vîya tune.” Dibe 
şev bi dizî li hespê xwe suwar dibin. Qasê barê 
hespkî bardikin u direvin mal u heyvan u pezê xwe 
cîda dihêlin. Mêrike tirsonek mal u dewar u pez u 
tiştêvanek maye bâr dike u berê xwe dide mâl.

Mesela min li dîyara, rihmê li dê u bavê guhda-
ra…

Tamdane: iteleme, zorla çıkarma 
Fenavîya : onun gibi  
Akit         : pekmez
Keleş       : Harami, Eşkiyav



Kelhaamed

Li bajarek bi navê Hesen xortek dijî. ‘Emrê wî 
18 sal bu. Hesen bi sêwîtî mezîn bubu. Serdema 
ku ew zarobu, bavê wî li nêçîra ğezalan ji hespê 
xwe ketibu o bi vê ketinê ‘emrê ku Xweda dabu 
wî temam kiribu. Dayika wî ew weha rakiribu; 
terbîye u exlaqê wî, ta’et u ‘îbadetê wî, îman u 
bawerîya wî bê kêmasî bun. Ji der u dora xwe 
re, gelek jê dihat heskirin. Li kolana ku Hesen lê 
ye, çend malê filehan jî lê hene. Jiber vê yekê, 
hem musluman u hem jî filehên vê kolanê bêtir 
oldarin.

Her tişt başe, belê bişewite mala feqîrîyê. 
Hesen jiboy ku karibe xwe u dayikaxwe bi 
debirîne, pezê Atranîk dîçêrîne. Ligor qewlê 

wan Hesen roja înyê ji naçe ber pez. Lewra 
nîmêja Cum`ê u guhdarkirina xutbê jibo wî 
gelek girînge. Lewra wî bihîstîye ku Qasîdê 
Xweda weha ferman kiriye: “Ya bide ‘elimandin, 
ya bi ‘elime, ya li vana guhdarî bike, yan jî ji 
vana hesbike. Belê nebe pencemîn ku tu bibe 
pêncemîn tu yê helaq bibe.”

Jiber vê fermana pîroz sibeha înê, Hesen 
pez dispêre Atranîk, diçe mal desmêj digre, 
`elba mast distîne u diçe ba dadger Berzan. 
Berzan dadgerê wî bajarîye. Heya Berzan ji 
İslamê tuneye her çiqas ku carna şîreta bike 
jî. Kemasîyek wî din jî eve ku ji mîllet xelatan 
digre. Belê qasîdê Xweda weha ferman kîrîye. 

- Mamosta Faruqê Çîyayê Mazî

❧ Dewlet sêla germ e, kes nikare liser runê

Kelhaamed50

Tebax
Îlon
Cotmeh20
09



51Kelhaamed

Tebax
Îlon

Cotmeh 20
09

“Hakîmê ku xelat girt, ewî heram xwarîye. 
Heger bertîl bixwe bê guman ew nêzî kufrêye.” 
Dibe ku Dadger Berzan ev gotina pîroz ne 
xwendibe u ne bihîstibe…

Hesen ‘elba mast bi xelatî pêşberî dadger 
Berzan dike. Ew jî xelatê digre u spasîya xwe jî 
Hesen ra tîne ziman. U dest bi wa’z u nesîheta jî 
dîke. Lewra dizane ku Hesen ji nesîheta hesdike. 
Paşî bihevre diçin nimêjê. Piştî nimêjê, Hesen 
diçe sukê, çend dostê bavê wî hene, ewana 
jî dîbîne. Dilê wî u ewan xweş dîbe. Ber êvarî, 
Hesen diçe mizgeftê, nimêj dike u diçe mal, ji 
wir jî dîsa diçe ber pez.

Rojek jî rojan Hesen pez tîne ser avê. 
Havîne, germe… Hesen gelekî ‘aciz buye, hem 
westîyaye jî. Keça Atranîk ku navê wê Marî bu, 
lipaş dayikaxwe liser kerê sware, têne bêrîyê ku 
pez bidoşîn. Dexl li darin, hêj ne hatine çinîn. 
Çend bizin, xwe dirêjî dexlan dikin. Hesen çend 
kevira davêje bizinan. Ker ji keviran ditirse u 
xwe çeng dike. Jina Atranîk ji kerê dikeve u bi 
vê ketinê hemlê xweyî 4 mehî davêje. Marî dike 
gazî, hewar hewara wê diçe mehelê. Atranîk bi 
bazdan tê. Dema Hesen u Atranîk bi pîrekê ra 
meşğulin, hesbelqeder tilya Hesen dikeve çavê 
Atranîk u çavê wî ê çep dirjê. Hesen ewqasî 
ditirse hema baz dide. Lewra bihistîye ku rev ji 
nîvê mêranîyê ye. Marî dibêje: “Nereve tu here 
ku xelasîya te nîne.” Le di dilê xwe da jî dibêje: 
“Zutir bazde, xwe xelaske.” Hesen lipêş ew li 
paş herkes bazdide. Dikevin nav bajêr. Dighêjin 
mizgeftê. Hesen dinhêre xelasî nema, hildikşe 
minarê. Atranîk jî hildikşe minarê. Hesen dinhêre 
xelasî li wir jî nema, radibe ser dîwarê şerefê, 
çavên xwe digre, xwe dispêre Xweda u xwe 
davêje xwar…

Mîhayl birayê Atranîk e. Ew jî libin mînarê 
sekinîye ku rêya revê nede Hesen. Hesen biser 
Mîhayl dikeve u wî dikûje. Di vê encamê da 
zaptîye xwe dighînin buyerê u Hesen berdest 
dikin u wî dibin dadgehê. Mîllet jî tev biwan ra 
diçe. Ji her serîyekî dengek derdikeve. Dadger 
Berzan wan disekînîne. Hesen, Atranîk, Marî u 
çend şahid diçin hizurê. Dadger Berzan, dibêje: 
“Buyerê bê kêmasî u bê zêdayî bêjin min, da 
ku ‘edalet were cih.” Atranîk dibêje: “Se dozên 
min ketin sutu vî xortî de.” Berzan: “Doza 
yekemîn çîye?” Atranîk: “Hesen li jîna min xist u 

bi vê lêdanê hemlê wê ê 4 mehî jiber çu.” Şahit 
dîbêjin: “Raste” Hesen jî dibêje: “Raste” Dadger 
behnekî difikire, porê xwe duxrîne, hilmekî kûr 
distîne u dibêje: “Qisas ‘esle. Wî gedê te çawa 
kûştibe, dîvê tu jî weha gedê wî bîkuje. Belê ev 
xortek azibe. Jibona ku qisas pêk bê, eme weha 
bikin: Tu keça xwe Marî bîde vî xortî, bila ew 
bizewicin. Dema gedê wan çêbu u bu çar mehî, 
her wekî wî lî jina te xistî, tu jî li jina wîxe, bike ku 
gedê wan weke ê te bimre.”

Evîya bi dilê Hesene jî. Atranîk difikire ku 
hey gede çu balo bila qîz neçe. Atranîk dibêje: 
“Birêz dadger! Ez vî tiştê te gotî naxwazim. Ez 
di vî heqqê xwe borîm.” Dadger Berzan dibêje: 
“Doza duyemîn çîye?” Atranîk dibêje: “Hesen 
çave min ê çep derxist.” Şahît dibêjîn: “Raste” 
Hesen jî dibêje: “Raste” Dadger dîsa difikire 
u weha dîbêje: “Çavek ê ciwan, bi du çavê ê 
yextîyara ye. Jibona ku em karibin qisasê bicîh 
binîn, bila Hesen çavê teyî rast jî derxe da ku 
tu jî karibe çavek wî derxê. Lewra derxistina 
nîvê çavekî mumkin nîne.” Atranîk difikire ku 
çavekî sağ, ji korbunîya bi temametî çêtire, u 
dibêje: “Bîrêz dadger! Dîsa jî ez vî tîştê te gotî 
naxwazim. Ez di vî heqqe xwe jî borîm.” Dadger 
dîbêje: “Doza sêyemîn çîye?” Atranîk dibêje: 
“Hesen xwe jî ser minarê avet ser birayê min 
Mîhayl u ew kuşt” Şahit dîbêjîn “Raste” Hesen jî 
dîbêje “Raste” Dadger dîbêje: “Vê carê xelasîya 
wî nîne. Hikmê qisasê ewê bicî bê. Rabin 
emê biçin bin minarê. Emê Hesen li wir bidin 
sekinandin. Tu jî rabe ser minarê u xwe bavê ser 
wî. Bê guman tuyê wî bikujî u emê jî rehet bin. 
De haydin…” Atranîk difikire ku xwe ji ser minarê 
bavê, li ser Hesen ya bikeve ya nekeve. Ku 
liser Hesen bikeve, Hesen ya bimre ya nemre. 
Belê ku xwe bavê, ji Atranîk re ku mirin nebe 
jî mayina bi seqetî bê guman e. Naxwe ew vî 
tiştî jî qebul nake. Atranîk dibêje: “Birêz dadger! 
Dîsa jî ez vî tiştê te gotî naxwazim. Ez ji vî heqê 
xwe jî borîm. Êdî ez vaye diçim u ez te u vî xortî 
dispêrîm ‘İsa ê Meryem.” 

Dadger li pey wan dike gazî: “Lo! Lo! Qisas, 
minare… Looooooo!” Ne deng diçe wan ne jî li 
dadger ho vedidin. Piştî ew çun, Hesen dibêje: 
“Tişta min ji te girtî ne eve. Ev çi ‘edalete? Ev ne 
‘edaleta raste!” Dadger jî dibêje: “Belê! Ev ne 
‘edaleta raste. Ev ‘edaleta maste.”

Kelhaamed

“Bîsmîllah” verenîya her xeyr 
a. Ma zî verî bi îbtîdayê aye kenî. 
Bizan ey nefsê mi! Na mubarek 
çekuye (kelîme) hem nîşanê İslamî 
ya; hem zî pê lîsanê halî, vîrdê ze-
banê mevcudatî ya.

Eke “Bismillah” çi gird yew qu-
weto ke nêqedîno, çi zaf yew ber-
eketo ke nêqedîno ti wazenî fam 
bikî, na meselaya temsîli ra biewnî, 
bigoştare... Imoc ke (wina ke): 

Yew merdim ke çolê Erebê Be-
dewîyan de seyehet biko (bigêro), 
ey ra lazimo ke; nameyê yew reîsê 
qebîle bîgîyo û dekewo binê hî-
mayeyê ey. Heta ke, şerrê şeqîyan 
ra bifeletîyo, hâcâtê xo tedarîk biko. 
Nê ke, xoserî vera duşmeno bêhed 
û ihtîyacatê xo de perîşan beno.

Semedê (seba) imoc yew seye-
hetî, di merdumî dekewenî sehra û 
şonî. Înan ra yewêk mutewazî bi, ê 
bîn mexrûr... Mutewazîî, nameyê 
yew reîsê qebîle girewt; mexrûr 
nêgirewt. Ê ke girewt, her ca de 
bi silametî geyra. Eke raştayî yew 
qetîu’t-terîq   bîyo, vano: “Ez bi 
nameyê fulan reîsî geyreno.” Şeqî 
def beno, neşkeno tekîl bibo. Eke 
dekewo yew çadire, bi o (ay) nam 

hurmet veyneno (vîneno). O bîno 
ke mexrûr, temamê seyehetê xo 
de undi bela anceno ke, kê neşkenî 
tarîf bikî. Dayîm recefîyaynê, dest 
akerdên (parsencîyeyî kerdên). 
Hem zelîl, hem rezîl bi.

Ey nefsê mino mexrûr! Ti o 
seyyahî. Na dunya zî, yew çol a. Acz 
û fexrê to bêhed o. Duşmen û ha-
catê to bêpeynî yo. Madem onaya 
(winaya); nameyê Malîkê Ebedî û 
Hakimê Ezelîyê na sehra bigî. Heta 
ke, ti parsencîyeyê pêro kaînatî û 
vera her hadîse de recefnîyayîş ra 
bifeletî.

Belê, na çekuye yew defîneya 
mubareka ke, acz û feqrê to yo 
bêpeynî, to qudret û rehmetêk 
bêpeynî ra rapt keno û dergahê Qa-
dîr û Rehîmî de, acz û feqrî, to rî en 
(tewr) meqbul yew şefaet kerdox 
keno. Belê, o ke bi na çekuye her-
eket keno, o merdumî moneno ke, 
qeyd beno asker, bi namê dewlet 
hereket keno, çewî ra tersê ey nê-
maneno. Bi namê qanûn, bi namê 
dewlet vano, her kar keno, vera her 
çî damîş beno.

Ma verenî de vat bi: Pêro mev-
cudat bi lîsanê halî “Bîsmîllah” 
vano. Wina (ona) ya?

Belê. Çimoc (çi hewa) ke, ti 
veynî, teyna yew merdum ame, 

VATEYO 
YEWIN

Nuştox:  Bedîuzzeman Seîd Nûrsî     Çime: Vateyan (Sözler)     Tadayox: Bîlal Nêribij

Ey bira! To çend heb 
nesihetî mi ra waştî. Seba 
(semedo) ke ti leşkerî 
(‘eskerî), pey temsîlatê 
‘eskerîyeyî, heşt mese-
laya şenik û çend heb 
heqîqetan bi nefsê mi ra 
pîya bigoştare. Çike ez 
nefsê xo her kesî ra zêde 
muhtacê nesîhetî vîneno 
(veyneno). Wexto de Heşt 
Vateyî ke mi heşt ayetan ra 
îstîfade kerd bi, mi bineyk 
(tikêk) derg nefsê xo ra vat 
bi. Inka (nika), ez bi kilm 
û bi ziwanê awamî ko (do) 
nefsê xo ra vaco. Kam wa-
zeno wa pîya bigoştaro.

(1)

pêro ahalîyê bajarî bi zor sevkê yew ca kerd û bi zor 
karan de xebetna. Ti bi yeqîn zanî ke, o merdum bi namê 
xo, bi quwetê xo hereket nêkeno. Belkî, o yew leşker o, 
bi namê dewlet hereket keno, îstînadê quwetê padîşahêk 
keno.

Imoc (no hewa) zî, heme çî bi namê Cenabê Heq her-
eket keno ke, toxumî û bezreyî ke sey zerre yî, serreyê xo 
de darê girdanî wegînî, baranê ke sey koyî hewananî. Wi-
naya (onaya) ke hergû yew dare “Bîsmîllah” vana; fikîya 
xezîneya rehmetî ra destanê xo dekena, ma rî tezgahdarî 
kena. 

Hergû yew bostan “Bismillah” vano, matbahayê ku-
dretî ra yew lê beno ke, babet babet zaf muxtelîf taaman, 
zereyê ey de pîya pewcêno.

Hergû yew mubarek heywanî ke sey manga, dewa, 
mêşna, bize, “Bîsmîllah” vanî, feyzê rehmetî ra yew 
eynîyê şit benî. Bi namê Rezzaqî, ma rî, sey awa heyate, 
en (tewr) letîf û tewr (en) nezîf yew taame teqdîm kenî.

Kokan û demaranê hergû yew nebat û dar û vaşan ke 
sey bêrsimî nermî, “Bîsmillah” vanî û herri û kerraya sertin 
qul kenî şonî. “Bi namê Ellah, bi namê Rehman” vanî; her 
çî înan ra amade beno. 

Belê, seke hewa de întîşarê û meywe (fikî) dayîşê gi-
lan, o kerraya sertin û herr de bi kemâlê suhulet întîşar 
bîyayîşê û binê ‘erd de fikî dayîşê kokan, hem vera 
şîddetê germî de bi aşman tern bîyayîşê  pelê kuhoyan, 
fekê tabîîyyun ra bi şîddet lepat dano, ingîştayî xo dekeno 
çimê çolmagê ey ra û vano: En zaf îtîmat bîyenê to yo 
ke salabetî û germineyî zî (dahî) binê emrî de hereket 
kenî ke, ay damaranê ke sey bêrsimî nemrî, heway ‘Es-
ayê Mûsa (as) bi emrê                                               (3) 
ra îmtîsal kenî û kerrayan şeqnenî. Û ay pelanî ke sey 
kaxidê caxra, tenik û nazenîn î; hergû yew sey ‘eza-

yê Îbrahîm (as)’î, vera ay germî ke adir axme keno,                                                                                 
ayeta                                                                (4)          wanenê.

Madem heme çî pê mana “Bîsmîllah” vano; bi namê 
Ellah, nîmetê Ellah’î ano dano ma. Ma zî gerek “Bîsmîl-
lah” vacî. Gerek bi namê Ellah bidî, bi namê Ellah bigî. 
Eke winaya (onaya), xafîl însanî ke bi namê Ellah nê-
danî, ma înan ra gerek nêgî.

Sûal: Ê însanî ke herundayî tezgahdarî, ma înan rî yew 
fîyat danî. Eceba Ellah ke ‘esil warê malî yo, çi fîyat wa-
zeno?

Elcevab: Belê, semedê (bedelê) ê qîymetdar nî’metan 
û malan, fîyato ke Mun’îmê Heqîqî ma ra wazeno, hîre 
çîyo: Yewêk zikir, yewêk şukur, yewêk fikir o. 

Verenî de “Bîsmillah” zikir o. Peynî de “Elhemdulil-
lah” şukur o. Mîyan (orte) de, fikirbîyayîş û famkerdişê, 
“harîqayê sen’et û qîymetdar nê nî’metî ke mucîzeya 
qudretê û hedîyeya rehmetê Samed î,” fikir o.

Yew mîskîn merdumî ke yew qîymetdar hedîyeyê 
padişahêk to rî ardo, lingayê ey lew padiş; labelê warê 
hedîyeyî nêşinasnayîş çimoc ke belâhet o, imoc zî, 
mün’îmê zahîrîyan ra medh û muhabbet kerdiş, labelê 
Mün’imê Heqîqî vîr kerdiş, ey ra hinzar derenca bela-
hetêr o.

Ey nefis! Eke ti nêwazenî imoc (wina) ebleh bibî, bi 
namê Ellah bide, bi namê Ellah bigî, bi namê Ellah dest-
pêke, pê namê Ellah bi şuxulne, wesselam.   

Ebu Sa’îd (r.a), rîwayet ken: “Resulullah(s.a.v), ma ra 
vat: ‘Şimara ver mîyan yo qebîla yo merdim biw. În mêrik 
neway new ten kiştiv. Bad inayra zaf pêşmon biw. İnso-
no ra pers kerd: 

- Serê erdon en âlim kom? İnsono yîra yo rahîp tarîf 
kerd. În mêrik şi cey rahîp. Tera va:

- Mi neway new ten kişt. Mîr tobê est yan çîn o? 
Rahîp:

- Ney, tîr tobê çîn o. Îna vatiş ser mêrik yersbên, u 
cad rahîbiz kişen. Êy ze katl kerd bên se ten. Ba’d inayra 
pêşmonî reyna kona zêre yi. Îna pêşmonî ra pê en âlim ser 
erdo persken. Yîr yo âlim tarîf ken. Şin cey âlim, tera va:

- Mi se ten kişt. Mîr tobê est yan çîn o? Âlim.
- Ey, tîr tobê est. Benatî tivo tobê tid kom eşkoyn per-

div. Madem ti tobê ken. Şu filon bajar, u cad mêrdim baş 
est. Homa’y ra îbadet ken. Tîz yinêd Homa’y ra îbadet 
bik. Qet me ager bajarê xwu. U ca cey xirabî.

În mêrik kowt reya. Çi waxt raysa nîmê reya Azraîl pê 
emrê Homa ruh yi girewt. Der heqê yi meleket rahmet û 
azap kowt yewbînon. Meleketon rahmet va:

- În mêrdim pê tobê xwu merd. Qelbra hewêlyav 
Allêh. Meleketon azap va:

- În mêrdim qet yo 
holî nê kerd.

Waxt în meleket 
kowt yewbînon, yewna 
meleket şeklê înson ser 
omê yin het. Meleketo vê 
bênatî xwu kerd hakem. 
Îna meleket yin ra va:

- Cey vejiyayiş yira ce 
şîyayîş ye bê pêmav. Kom 
ca het ra nizdiwse ey me-
leket va yi bîgeyr. Meleketo 
u ard pê mavut. Oynê, o mêrdim 
vaştişê xwu ( ard holîra) ser yo vîncev nizd. Îna ser me-
leketon rahmet u merdêm cad girewt.” ( Çime: Buharî, 
enbîya 50; Muslîm, Tobe 46…)

* Mana ina hadîs mejnêna ra, înson çênek gune kerd 
va bik, eger zerr weşî ser pêşmon biv. Tobe xwu biq, 
Homa(c.c) tobe yi qebul ken. Gune yi çiqas bêyn va 
bîyen. Eger waxtzê ecel omê qirrik, qiyamet peya bîya. U 
waxt tobe nêbêyn. Gera ma hêzonî, conî xwu ser tobê 
biker. (İbrahîm Çabakçurî)

tOBÊ

1- Ma bi nameyê Ellah 
destpêkenî ke, O  Rehman û 
Rehîm o û ma ey ra teyna (tenya) 
meded wazenî. Hemd û goynayîş 
semedê Ellahî yo ke O Rebbê 
‘aleman o. Selat û selam seyyîdê 
ma Mûhemmed  ‘eleyîsselat û 
wesselam û âl û eshabê ey ra bo.

2 - Rayîr (rar) birnayene
3 - Fe qul nadrîb bî ‘esake’l hece-
re: Ma va “Esayê xo prode kera” 
(Sûreya Beqera, 2:60)
4 - Ya narû kûnî berden we sela-
men: Ey adir, serdin û selametin 
bibe (Sûreya Enbîya, 2:69)

Wextêke merdimêke bîyo. Pê her xû şarîr aw antên 
û bi en tewir îdarêy xû kerdên. Herê yî, biberdiş û ardişê 
enê barîde za’f bîne rincan. Paşte yî de biseyan birînî 
vecyabî. Her, za’f rey merg xû waştêne. Lewra wayîr yî 
hem wer tay dayne, hem zî pê çuvan kuwayne. Her, 
bîrînanê paşte xûra za’f cefa antêne. Herîr heyat bib zey 
zehîr… Terefêk weyşûnî, terefu bîn de kuwayiş… En cefa 
nihameyne antiş…

Koşke padîşahîde yo seyîs(xizmetkârî estoran) bîyo. 
Seyîs wexta en her vînen, za’f pîze yî bi herê veyşeno. 
Yen bar wayîr herê û silum dan. Yîra persen: “Çira en 
her ana prîşan bîyo, ze’îf mendo?”

Wayîr her: “Efendî, feqîrîye minraw. Ez qey her xu 
simerzî nêvînena.”

Seyîs: “Her xu qey çen rocan bide min. Ez yî axirê 
padîşahîde weykerê, belkî quwwet bigîro.”

Wayîrî herî, herê xu teslîmî seyîsî kerd. Seyîs yî berd 
axirê estoranid girê da. Her, wexta hanya halê estoranra 
heyret manêno. Lewra werê yîne za’f û heme zî za’f 
gewzê, xurtê. Xizmetî yîne yeno kerdişî û binî nîngunê 
yîne yeno ritişî. Tam di wextde werê yîne yen û xû mird 
kenê. Hem hanêno ba’d werê, xîzmetkâr hamey bînê 
yîne rit û pakîtîye yîne kerd. Her tehemmül nêken û 
sarey xu het cor berz ken û vano:

 “Ey Rebbê min! Ez hera, lakîn to min xulq kerdo. 
Qey çî ez perîşana? Qey çî paşte minde birînî estê? 

Qey çî ez ze’îfa? Qey çî ez şanîman, elemê birînanra 
nê eşkena rakoy? Çi ferqê min û enê estoran esto? Ê 
ana rehetî û mirdayîdey; ezî ezîyet û veyşanîda… Eno çi 
halo? Qey heq û ‘dalet çînîyo?”

Çen rocî ba’dîra qorney herbî guna piro. Estorê 
qey herbî hamey hadrekerdişî. Temamê yîne berdî 
herb. Herbde binê darbey tîr û şimşêrê düşmenande 
bî birîndar. Qismêke yînera hamey kiştişî. Ayke herbra 
tepya hamey, halê yîne za’f perîşanib. Her cay yînid 
birîn bî. Derman û taqet yînid nêmendib. Xizmetkarê 
yîne hamey û pê kardan cay birînan qeleşnay. Temamê 
yîne mîyan gunde mendîb. Bi en hal, birînan kerdên 
pak.

Wexta her, temamê enyan dî; xetay xu fa’m kerd 
û ana va: “Ey Rebbê min! Ez feqîrîye xura razîya. Aw 
baroke min sero esto, ez yîra zî razîya. Ez nê werê enî 
estoran vazena, Ez nêzî perîşanîye yîne vazena. Ez halê 
xura razîya. Min fa’m kerd ku bêterê bêteran esto.”

DERS Û ‘ÎBRET: Merdim gere halê xura za’f şîkayet 
nêkero. Lewra ay çî ke yenî serî însanî; heme îmtuhaney 
Allahî. Allah, mara sebr û tehemmul wazeno. Ay çî ke, 
ma bi çiman xu vînên za’f rey zey vînayîş ma nêvecên. 
Teqdîr, dest Allah’îdev. Çi bixêro ma nêzonê. Zanayîşî 
ma kêm û noqsano. Ma her dem muhtac rehm û 
îkrumê Allah’ê. Hem gere ma halê xura şukir bikere. 
Lewra bêterê bêteran esto.  

BÊTERÊ BÊTERAN ESTO

- Adem GÖNÜL

- Hasan Çuligî

Yonê aşmê Remêzon ha umi!
İhna yo aşma, aya aşmid bêr cennêt bên a, bêr 

cehennêm qefilyên, şeyton ginên zincirir. 
İhna yo aşma, serê yê rehmet, wertê yê meğfiret, 

pênê yê adirra xelasiw.
İhna yo aşma, aya aşmid rehmê Humê şil şil varena.
İhna yo aşma, aya aşmid kûm dêst xwû qê dua ber-

zik, dest yi veng ni açiryên.
İhna yo aşma, aya aşmid şewê leyletu’l Qadr nimi-

tayiwa.
Aya aşmid sabir yonê qêdi ben rind. Nefis kon bin 

te’at.
Fikr û xeyal çoy yonê qêdi ben zelal. Hewirde 

nekêsi cûmerdî yen.
Uzîv bên yonê qêdi! Zon çoy; zikir ken, Qur’on 

winen. Ling çoy; mavênd cumî u riyê xêronid şîn yên. 
Çim çoy; xwu heromra pawên. 

Waxt fitarid dikon qefilyên, yo vazdayiş başli ken. 
Sifrê bên ra. Dêst qê dua bên berz: “Ya Rabbi! Qê rizê 
ti mi reji guret. Pê rizig ti ez rojê xwu kena a. Şuphe 
çîn, ti her çî zon; ti her çî vînên.” 

Pê edeb o tefekkur nişên kişte sifrîra. Bad “Bismil-
lah” dêst şîn nî’mêt Humê ra. 

Fitar dima nimaj terawîh… Cumî seraser bena de. 
Cema’et saf saf bena rêz. Tekbirê “Allah–u Ekber” 
oncên, mirac xwu on ca. 

Capine paşiv… Hedisê pexmbêr ma yena vîr: 
“Paşîvid beriki est. Huma, şimar paşiv 

lutif kerd. Emon emon paşîv ward meverdên” Aya 
se’etid o hon weşa wirzên, dua o nimaj yonê qêdi on ca. 

Qê muqabelê, cumînid helqê virazyên. Bulbul 
Qur’on, pê eşq wunên kelom Humê.

La şewê leyletul qedr!
Şewê leyletul qedr ihna yo şewa; henzar aşmonra 

xêrliwa.
Şewê leyletul qedr ihna yo şewa; Heton şêfêq 

silomêtiwa.
Şewê leyletul qedr ihna yo şewa; Melek o ruhrê 

emir Humê yên ri êrd.
Şewê leyletul qedr ihna yo şewa; Qur’on aya şewid 

nazil biw.
Şewê leyletul qedr ihna yo şewa; kum dua bikir, dua 

yî qewil ben.
Ma ina hol bizon; aşmê Remêzon zaf pil yo xezina-

wa. İna xezinara ma çend zaf istifadi bikirse qê axirêt 
ma ihndêk ben hol.

Merg mara zaf nizdiw. Ma nizon ma çi waxt mirên. 
Yonê aşmê Remêzonir ma resên niresên ma nizon. Aya 
semedra berên ina aşmid ma heqbê xwu pê teqwa o iba-
det dekir. Rehmê Humê şima seriw. Emonêt Humê bên. 

Guh bide ezê bêjim
J-tera heyata Resul
Rebbê ‘alem jê hezkir
Liba xwe ew kir qebul

Navê Wî ye Muhemmed
Navê wîy dine Ehmed
Heta roja qiyamet
Ew e her nur u rehmet

Ew e mezinê cîhan
Ew e mamostê însan
Xwedyê sunnet u Qur’an
Ew e rohnîya çavan

Xweda ew-j mer şandîye
Limêj rojî anîye
Me-l ser çava danîye
Bi Wî rîya rast dîye

Em zarokê Musluman
Wî-j xwe ra zanin nîşan
Ji mera mezin rêzan
Hem doktor e hem derman

. Aqil taca zêrîn e, li serê hemî kesî nîn e
. Çi tê serê mirov, ji dest zimanê mirov tê. Hevalê pîs, mirov jî bi xwe re pîs dike. Bi gote got mirov naçe cot

Şîret

Êzing Xwendevan

‘Elok

Herî

İncas

Xanî

Werîs

PÊXEMBER NAS BİKE

Qereçî çu geştê

Gerîya li çîya u deştê

Negot heft u heştê

Berhevkir bi teştê

Qasî barê keştê

Tur aliqand bi beştê

Dîsa avête piştê

Ger jêre çewa xweş tê

Dil têr nebe

Çav têr nabe

De îcar zanibe

U bawerbe

Zelîl Emrîqa

Qereçî u mitribe

Lê binhêre

Parsek li çi digere?

Hundurêwî daye dere

Zelîlî çawa lê reş tê

               
              (Şemrexî)

. Bixwe wek 
mêran, rabe wek şêran
. Gotina xwe bipêje, pişt re birêje. Hemî çêlek tên dotin, hemî gotin nayên gotin

. Pezê bê şivan be wê gur bixwe.

Şîret

MAMİK
a-	

Tiving

b-	
H

inar

c-	
D

ev

d-	
Şekal-Pêlav

e-	
M

isr

f-	
Zim

an

g-	
H

êjir

h-	
Zebeş

1-	 Sêniya can tijî mercan
2-	 Kumê hûtik tijî nûtik
3-	 Kerek zirî pişkul firî
4-	 Hespê sê zincîr li pê
5-	 Şikevta reş tijî gayê beş
6-	 Kîsê sorik tije morik
7-	 Mirîşk kîjan diyarê hez dikin
8-	 Qasî kewekî, radike barê kerekî

1-	 f

2-	 g

3-	 a

4-	 h

5-	 c

6-	 b

7-	 e

8-	 d

Şîn Kesk Zer Sor

Kİ 

MİTRİBE ?

FERHENGOK

A
aborî        : ekonomi, iktisat, geçim
aborîn      : geçinmek.
adar         : Mart ayı
agah         : haber, duyum.
agahdar   : bilgili, haberdar, vakıf
agahdar bûn: haberdar olmak.
agahdar kirin: bildirmek, haber vermek
agahî        : haber, bilgi, malumat
agihandin : haber vermek, bildirmek
alif            : kışlık hayvan yemi
alîgir         : yandaş, taraftar, taraflı
amade      : amade, hazır.
amade be: hazır ol!
amade kirin: hazırlamak
amadeyî   : hazırlık.
aram         : huzur, sükunet, istikrar
asteng       : mâni, güçlük, engel 
axaftin     : konuşma.
B 
babet       : konu; tür, cins 
bahoz      : fırtına 
bajar        : şehir, kent 
bajarî       : şehirli, kentli 
bajarok    : ilçe 
bakur       : kuzey 
balkêş      : ilginç, enteresan 
bandor     : etki 
bang        : çağrı, ezan 
baregeh   : üs, kamp 
başûr       : güney 
bawermend: inanan, mümin 
bedew      : güzel, yakışıklı 
bêhempa : eşsiz, emsalsiz 
Beran       : koç
Berçavk   : Gözlük
berdewam: devamlı, sürekli;  
behrem    : eser 
berhevkar: derlemeci, toplayan 
bername  : program 
bersiv       : cevap, yanıt 
bextewar  : mutlu 
bidawîbûn: sonuçlanmak, bitmek 
bihêz        : güçlü, kuvvetli 
bingeh     : temel, esas 
bîranîn     : anma 
borak        : adak, kurban 
borandin   : afetmek, mazur görmek
C 
cahş          :1. sıpa. 2. işbirlikçi, hain 
cejn          : bayram 
cemed      : buz 
cihê          : ayrı, farklı, değişik 
cihû          : yahudi 
cînavk      : zamir, adıl 
civak         : toplum 
civaknas   : sosyolog 
civat         : topluluk 
cobar        : dere 
cuda         : ayrı, farklı 
Ç 
çalakî       : eylem, etkinlik 

çand         : kültür 
çap           : baskı, basım 
çapemenî: basın 
çareserî    : çözüm 
çareserkirin: çözmek 
çavdêrî      : gözlem, izlenim 
çavkanî      : kaynak, kaynakça 
d
dabaş        : konu, bahs
dad           : adalet, hukuk 
dadgeh      : mahkeme 
dadger       : hakim 
dagirker     : işgalci 
damezrandin: kurmak 
damezrîner: kurucu 
danasîn      : tanıtım 
danûstandin: alışveriş 
dawî           : son 
daxuyanî    : açıklama 
demsal      : mevsim 
derdor       : çevre, etraf 
derfet        : imkan 
dergevan   : kapıcı 
dibistan     : okul 
dilsoz        : sözüne bağlı
dîl              : hêsîr
domandin : devam ettirmek 
dozger       : savcı 
‘E 
‘ecibandin : beğenmek 
‘edilandin  : düzeltmek, toparlamak 
E
Encam       : sonuç 
erêkirin      : onaylamak 
Ê 
êl               : aşiret, kabile 
êrîş            : saldırı 

F 
felat           : kurtuluş 
fêrbûn       : öğrenmek, alışmak 
fêrgeh       : okul 
ferheng     : sözlük 
fermî         : resmi 
G 
galegal      : konuşma, sohbet 
gazgaz      : uğultu 
gel             : halk
gelawêj     : Ağustos ayı
gelemper  : genel, kamu 
gelêrî         : anonim, halkla ilgili 
gelî            : vadi, boğaz, 
gelî            : ey hitap ünlemi
gelo           : acaba 
gernas       : yiğit, kahraman 
gezo          : kudret helvası. 
gotindar    : sözü söyleyen 
gotûbêj     : söyleşi, tartışma 
H 
hay            : haber, bilgi 
haydar       : haberdar, bilgili 
haydarkirin: haber vermek 

hebûn         : 1. sahip olmak. 2. varlık
hejmar      : sayı 
helbest      : şiir 
hembêz    : kucak, bağır 
hembêzkirin: kucaklamak 
her û her   : sürekli, daima 
her wekî din: ve benzeri 
her wiha    : ayrıca 
herêm        : bölge 
hêrs           : kızgınlık, sinir
hêsan         : kolay 
hevpeyvîn : röportaj 
hêz            : güç 
hovîtî         : vahşilik 
hunermend: sanatçı 
J 
jar                 : 1.zavallı. 2.zayıf, sıska 
jeng           : pas 
ji bilî          : den başka 
ji xeynî       : den başka 
jiyîn           : yaşamak 
K 
kargeh       : işyeri 
karker        : işçi 
kavil           : yıkıntı, harabe 
kesayetî     : kişilik, şahsiyet 
keser         : üzüntü, hüzün 
keskesor    : 1.gökkuşağı. 2.renga renk 
keslan    : tembel 
kirêt           : pis, kirli, çirkin, yoz 
kiryar         : yapan, eden
koçkirin     : göçetmek 
kolan         : kûçe, sokak 
komar       : cumhuriyet 
komele      : dernek 
komeleyatî: toplumsal, sosyal 
komkujî     : katliam 
kovî           : yabanî, vahşi 
kulav         : keçe 
kurt           : kısa 
L 
lebat          : 1. hareket. 2. organ. 
lêborîn      : 1. geçmek 2. bağışlamak
lêkolîn       : incelemek, inceleme 
M 
mafdar      : haklı 
malbat       : aile 
mamik         : tekerleme, bilmece karşılığı 
mamoste   : 1.öğretmen. 2.üstad. 
mayînde    : kalıcı, sürekli 
mijar          : konu, mevzu 
mîna          : benzer, gibi, aynısı 
mînak        : örnek 
N 
name         : mektup 
nasname   : kimlik kartı 
navend      : merkez 
naverok     : içerik 
nîjad          : ırk, soy 
nîjadperest: ırkçı 
nivîs           : yazı 
nivîsandin : yazmak 

nivîsgeh    : büro, ofis 
nivîsîn       : yazmak 
nivîskar     : yazar 
nivîskî       : yazılı 
nûçe          : haber 
nûjen         : modern, çağdaş 
P
palpiştî      : destek, dayanışma 
parêzer      : avukat 
payîz          : sonbahar 
paytext      : başkent 
pêkhatin    : oluşmak, gerçekleşmek 
pênûs         : kalem 
perwerdehî: eğitim 
perwerdekirin: eğitmek 
pêşeng        : öncü, lider 
pêşniyar     : öneri, teklif 
pirsgirêk     : sorun, problem 
Q 
qad             : yer, alan, meydan 
qasid           : elçi 
qedexe        : yasak 
R 
rayedar       : yetkili 
raz              : sır, giz 
rêbaz          : 1. yöntem. 2. ekol. 
rewş            : durum 
rojane         : günlük 
rojev           : gündem 
rojhilat       : doğu 
rojname     : gazete 
rûmet         : onur 
S
sazkirin      : kurmak, organize etmek
sazûman       : 1. kurum, kuruluş. 2. sistem
sedem        : neden, sebeb 
serkeftin     : başarı, zafer 
spartin        : emanet etmek 
Ş 
şagirt          : çırak, öğrenci 
şahnazî      : onur, iftihar 
T 
taybet         : özel 
tebax          : ağustos ayı 
têkilî           : ilişki, alaka 
têkoşîn         : mücadele etmek, uğraşmak 
Tevger        : hareket, davranış 
W 
war             : alan, mekan 
wêje            : edebiyat, yazın 
wêjeyî         : edebi 
werger        : çeviri, tercüme 
wergêr        : çevirmen, tercüman 
Y 
yadkirin      : anmak 
yekbûn        : birleşmek 
Z 
zanyar        : bilim insanı 
zebûn         : zayıf, güçzüz,düşkün 
zordest       : zalim, baskıcı 
zordestî      : baskı, zulüm 



İro ummet zare zar e
Gelo ma qey tune çare?

Madem Xweda dost u yâre
Çima em mane bê çare?

Binêr li her alîyê cîhan
Zêde bune zulm u talan
Ev çi zillete musluman?
Çima em mane bê çare?

Ne can, ne ol ne jî mal e
Ne namu su ne jî war e

Sebeb em bun perçe-w pare
Mego qey man em bê çare

İxtîlaf, feqr u cehalet
Ma qey ranabin ev halet
Ku bi cîhadê şâ bibe ğîret
Çima emê bin bê çare?

Bikin şûr ji xwer van çareya
Sen’et u îttîfaqîya

Hem me’rîfet li her cîya
Hingî wê ji mer were çare

Çara Faris u Tirkîya
Hem ‘Ereb u hem Kurdîya

Heq şop u rêça enbîya
Lipey herin eve çare

Gazî bikin li şerqîya
Werin ba hev ew ğerbîya
İman geş be weke çîya
İnşallah mê rabin pîya

Rabin pîya bin serfîraz
Dîsa bibin wek teyrê baz

Her îslam be ji mere daxwaz
Wê bê çare bibe perwaz

M
uh

sî
n 

KE

Herkesî yarek heband u can u dil xist oğirê
Me jî dil da Yarê yara, wek ewan betlên berê

Mal u can u masîwa tev, jê re me kirne feda
Derdê me her ewe, ew jî me bivê, bêje herê

Ma ji wî pêve hene layiqê heskirn u hubê
Her ewe xwedyê kemalê, pak ji kêmayi u şerê

Yarê din tev pê delâlin, lew ku jê re ‘eyne ne
Şewq u nura yarê daye, her delâl u menzerê

Aşiq u ‘abid bicarek aşiqê Wîne belê
Nakevin ferqê hinek jê, ta bi qebr u mehşerê

Kaînat tevde meraq u pirs u sualin tenê
Ew cewabê tim aqilmend, pey dikin bezz u gerê

Ê Wî fêm u nas nekirbe, cahil u tim dil kûl e
‘İlmê kewnê tev bixune zerreyek nayê serê

Ger dixwazî Wî binasî, mislê rojê eşkere
Pencera Nurê de eqlê xwe bide behr u berê

Wî nîşan danene u didin, tiştê di erd u asîman
Lew hunermend tim xuyaye di hunerde li her derê

Ulfet u perdê le’în baş nedihiştin bê xuya
Saqiyê ‘esrê çirandin, tev bi nura Sozler ê

Pîrê ‘eşqê mushefa ‘eşqê, xweşik gote cîhan
Pir ‘Alî u Geylanîyu Nursî u Huseyna da derê

Mesleka Pîr xweş meşandin, her yekî bu saqiyek
Şerbeta ‘eşqê didin ji hewdê wî yê Kewserê

Yarê Yârâ
Seydayê Mela Mizgîn




